
न्यूज ब्रीफ

चेन्नई| उदयनिधि स्टालिन ने 
एक बार फिर सनातन धर्म को 
लेकर विवादित बयान दिया है। 
तमिलनाडु विधानसभा में बोलते 
हुए उन्होंने कहा कि समाज को 
बांटने वाली सनातन सोच को 
खत्म कर देना चाहिए। उन्होंने 
यह भी नाराजगी जताई कि 
राज्य समारोह में तमिलनाडु का 
राज्य गीत ‘वंदे मातरम्’ के बाद 
बजाया गया। भाजपा ने उनके 
बयान पर कड़ी प्रतिक्रिया दी। इसे 
विभाजनकारी बयान बताते हुए 
कहा कि डीएमके लगातार धार्मिक 
भावनाओं को आहत कर रही है। 

कैलिफोर्निया| अमेरिकी पॉप स्टार 
ब्रिटनी स्पीअर्स ने शराब पीकर 
गाड़ी चलान के मामले में अदालत 
में अपना जुर्म कबूल कर लिया 
है। कैलिफोर्निया की अदालत 
ने उन्हें एक दिन की जेल, 12 
महीने की निगरानी अवधि और 
जुर्माना भरने की सजा सुनाई। 
अदालत ने उन्हें तीन महीने का 
विशेष ड्राइविंग सुधार कार्यक्रम 
पूरा करने, हर सप्ताह थेरेपी सत्र 
में शामिल होने और महीने में दो 
बार मनोचिकित्सक से मिलने का 
आदेश भी दिया है। अब मामल के 
समाप्त होने की संभावना है।

आगरा| न्यू आगरा थाना परिसर में 
पीपल का पेड़ कटवान के मामल 
में तत्कालीन थाना प्रभारी समेत 
पांच पुलिसकर्मी दोषी पाए गए हैं। 
कार्रवाई होने पर तत्कालीन थाना 
प्रभारी योगेश कमुार, उपनिरीक्षक 
सोनू कुमार, गंधर्व सिंह, मुख्य 
आरक्षी कपिल कमुार और आरक्षी 
शीलू कमुार को छह महीने तक 
किसी थाना या चौकी का प्रभार 
नहीं मिलेगा। 27 मार्च की रात 
थाना परिसर में मंदिर के पास खड़े 
पीपल के पेड़ को काट दिया गया 
था। इसका वीडियो वायरल होने 
के बाद मामला तूल पकड़ा।

नई दिल्ली| शरद पवार ने पश्चिम 
एशिया में बढ़ते तनाव के भारत 
पर संभावित असर को लेकर 
चिंता जताई है। उन्होंने पीएम मोदी 
से तुरंत सर्वदलीय बैठक बुलान 
और आर्थिक विशेषज्ञों से चर्चा 
करने की मांग कर कहा कि मोदी 
की हालिया घोषणाओं से लोगों 
और निवेशकों के बीच चिंता बढ़ी 
है। इसका देश की अर्थव्यवस्था 
पर दूरगामी असर पड़ सकता है। 
सरकार से सभी राजनीतिक दलों, 
उद्योग जगत और अर्थशास्त्रियों 
को विश्वास में लेकर आगे की 
रणनीति तय करने की अपील की।

गुवाहाटी | हिमंता बिस्वा सरमा ने 
मंगलवार  को लगातार दूसरी बार 
असम के मुख्यमंत्री पद की शपथ 
लेकर राज्य की राजनीति में नया 
इतिहास रच दिया। शपथ ग्रहण 
समारोह में नरेंद्र मोदी, अमित 
शाह, राजनाथ सिंह, नितिन गडकरी 
समेत भाजपा शासित राज्यों के 
कई मुख्यमंत्री, उपमुख्यमंत्री और 
वरिष्ठ नेता मौजूद रहे। इस दौरान 
सरमा का परिवार भी कार्यक्रम में 
शामिल हुआ। उनकी मां मृणालिनी 
देवी, पत्नी रिंकी भुइयां सरमा, 
बेटे नंदिल बिस्वा सरमा और बेटी 
सुकन्या सरमा ने इस ऐतिहासिक 
पल का साक्षी बनकर उनका 
उत्साह बढ़ाया। 57 वर्षीय हिमंता 
बिस्वा सरमा असम के पहले ऐसे 
गैर-कांग्रेसी नेता बन गए हैं, जिन्होंने 
लगातार दूसरी बार मुख्यमंत्री पद 
संभाला है। नरेंद्र मोदी ने कहा कि 
उनके नेतृत्व में असम विकास की 
नई ऊंचाइयों को छुएगा।

सनातन पर उदयनिधि 
के फिर विवादित बोल

ब्रिटनी स्पीअर्स को 
एक दिन की जेल

पीपल कटवाने पर 6 
पुलिसकर्मी दोषी

पीएम मोदी सर्वदलीय 
बैठक बुलाएं : पवार

हिमंता ने दूसरी बार ली 
सीएम पद की शपथ

31 वाॅर्डो में 4 प्रमुख पार्टियों के 124 प्रत्याशी,  मुकाबले होंगे दिलचस्प

24 लाख छात्रों को फिर देनी होगी परीक्षा, नई तारीख की घोषणा जल्द

सूर्योदय
सुबह 5:30 बजे
सूर्यास्त
शाम 7:09 बजे

सिटीजन रिपोर्टर
अब आप भी बन सकते हैं समर 
एक्सप्रेस के सिटीजन रिर्पोटर। 
अपने इलाके की कोई भी 
समस्या, आयोजन, जानकारी 
या खबर हमें भेजें। आपके 
नाम के साथ प्रकाशित की 
जाएगी। अपनी खबर इस फोन 
नंबर 7986630191 या ईमेल  
infosummerexpress@
gmail.com पर भेजें।

राहुल का तंज: जितनी बड़ी चोरी, उतना बड़ा इनाम
 बंगाल के पूर्व चुनाव अधिकारी को मुख्य सचिव बनायापेज 1 एंकर स्टोरी

एजेंसी | नई दिल्ली

लोकसभा में नेता प्रतिपक्ष राहुल गांधी 
ने मंगलवार को भारतीय जनता पार्टी 
और भारतीय निर्वाचन आयोग पर 
तीखा हमला बोला। उन्होंने पश्चिम 
बंगाल के पूर्व मुख्य निर्वाचन 
अधिकारी मनोज अग्रवाल को राज्य 
का नया मुख्य सचिव बनाए जाने पर 
गंभीर सवाल उठाए। राहुल गांधी ने 
सोशल मीडिया मंच एक्स पर पोस्ट 
करते हुए कहा कि भाजपा-चुनाव 
आयोग के चोर बाजार में जितनी 
बड़ी चोरी, उतना बड़ा इनाम मिलता 
है। दरअसल, शुभेंदु अधिकारी के 
नेतृत्व वाली नई भाजपा सरकार ने 
सत्ता संभालने के कुछ ही दिनों बाद 
मनोज अग्रवाल को राज्य का मुख्य 
सचिव नियुक्त कर दिया।
तृणमूल कांग्रेस ने भी उठाए 
सवाल
तृणमूल कांग्रेस ने इस नियुक्ति 

को लेकर कड़ी प्रतिक्रिया दी है। 
पार्टी नेताओं ने चुनाव प्रक्रिया की 
निष्पक्षता पर सवाल उठाते हुए 
इस फैसले को शर्मनाक बताया। 
तृणमूल कांग्रेस नेता सकेत गोखले 
ने कहा कि जिस अधिकारी ने चुनाव 
आयोग की ओर से पश्चिम बंगाल 

में चुनाव करवाए, उसी को अब 
भाजपा सरकार ने राज्य का शीर्ष 
प्रशासनिक अधिकारी बना दिया। 
तृणमूल कांग्रेस सांसद सागरिका 
घोष ने भी कहा कि इस फैसले से 
चुनाव की निष्पक्षता पर लोगों का 
भरोसा कमजोर हो सकता है।

भाजपा ने किया बचाव
भाजपा ने इस फैसले का बचाव 
करते हुए कहा कि मनोज अग्रवाल 
राज्य के वरिष्ठतम प्रशासनिक 
अधिकारियों में शामिल हैं और 
उनकी नियुक्ति सेवा नियमों के तहत 
की गई है। 1990 बैच के अधिकारी 
मनोज अग्रवाल 31 जुलाई को 
सेवानिवृत्त होने वाले हैं। हालांकि 
सूत्रों के अनुसार राज्य सरकार उन्हें 
छह महीने का सेवा विस्तार देने की 
तैयारी कर रही है।
कई अहम पदों पर रह चुके हैं 
मनोज
मनोज अग्रवाल इससे पहले 
खाद्य आपूर्ति, प्रशासनिक सुधार, 
अग्निशमन और आपातकालीन 
सेवाओं समेत कई अहम विभागों में 
जिम्मेदारी निभा चुके हैं। अब उनकी 
नई नियुक्ति को लेकर पश्चिम 
बंगाल की राजनीति में विवाद और 
गहरा गया है।

<एक नगर निगम और आठ 
नगर परिषदों में चुनावी प्रक्रिया 
तेज

सारांश मेहरा | मोहाली
समर न्यूज

मोहाली जिले में होने वाले नगर 
निकाय चुनावों को लेकर चुनावी 
तैयारियां तेज हो गई हैं। राज्य 
निर्वाचन आयोग ने जिले के 
मोहाली में एक नगर निगम और 
आठ नगर परिषदों के चुनाव के 
लिए रिटर्निंग अधिकारियों  और 
सहायक रिटर्निंग अधिकारियों की 
नियुक्ति कर दी है।
निर्वाचन कार्यक्रम के अनुसार, 
उम्मीदवारों के नामांकन पत्र 13 
मई से 16 मई तक दाखिल किए 
जाएंगे, जबकि मतदान 26 मई को 
कराया जाएगा।

मोहाली नगर निगम
मोहाली नगर निगम के वार्ड 1 से 
25 के लिए अमरिंदर सिंह मैनी 
को रिटर्निंग अधिकारी नियुक्त 
किया गया है, जबकि गुरप्रीत 
सिंह (तहसीलदार मोहाली) को 
सहायक रिटर्निंग अधिकारी बनाया 
गया है। वहीं वार्ड 26 से 50 के 
लिए डॉ. दमनदीप कौर को रिटर्निंग 
अधिकारी और शमिंदर पाल सिंह 
को सहायक रिटर्निंग अधिकारी 
नियुक्त किया गया है।
बनूड़ नगर परिषद
बनूड़ नगर परिषद के वार्ड 1 से 
13 के लिए डॉ. अंकिता कंसल 
को रिटर्निंग अधिकारी और प्रदीप 
कुमार को सहायक रिटर्निंग 
अधिकारी नियुक्त किया गया है।
खरड़ नगर परिषद
खरड़ के वार्ड 1 से 27 के लिए 

गुरमीत सिंह को रिटर्निंग अधिकारी 
तथा इंदरप्रीत सिंह को सहायक 
रिटर्निंग अधिकारी बनाया गया है।
जीरकपुर नगर परिषद
जीरकपुर के वार्ड 1 से 31 के लिए 
बलजीत सिंह सोही को रिटर्निंग 
अधिकारी और प्रदीप कुमार को 
सहायक रिटर्निंग अधिकारी नियुक्त 
किया गया है।
डेराबस्सी नगर परिषद
डेराबस्सी के वार्ड 1 से 19 के लिए 
अमित गुप्ता को रिटर्निंग अधिकारी 
और पवनदीप को सहायक रिटर्निंग 
अधिकारी बनाया गया है।
लालड़ू नगर परिषद
लालड़ू के वार्ड 1 से 17 के 
लिए बिकरण सिंह को रिटर्निंग 
अधिकारी तथा राकेश अग्रवाल को 
सहायक रिटर्निंग अधिकारी नियुक्त 
किया गया है।

समर न्यूज | नई दिल्ली

मेडिकल पाठ्यक्रमों में दाखिले के 
लिए आयोजित नीट-यूजी 2026 
परीक्षा को केंद्र सरकार ने रद्द कर 
दिया है। नेशनल टेस्टिंग एजेंसी 
(NTA) ने मंगलवार को बड़ा 
फैसला लेते हुए 3 मई 2026 
को हुई परीक्षा को निरस्त करने 
की घोषणा की। साथ ही परीक्षा में 
कथित गड़बड़ियों और पेपर लीक के 
आरोपों की जांच अब सीबीआई को 
सौंप दी गई है।
एनटीए ने अपने आधिकारिक बयान 
में कहा कि केंद्रीय एजेंसियों और 
कानून प्रवर्तन एजेंसियों से मिले 
इनपुट्स की समीक्षा के बाद यह 
पाया गया कि मौजूदा परीक्षा प्रक्रिया 
को जारी रखना उचित नहीं होगा। 
ऐसे में पारदर्शिता बनाए रखने और 
राष्ट्रीय परीक्षा प्रणाली पर छात्रों का 
भरोसा कायम रखने के लिए परीक्षा 
रद्द करने का फैसला लिया गया।
एजेंसी ने स्पष्ट किया कि नीट-
यूजी 2026 की परीक्षा अब दोबारा 
आयोजित की जाएगी और इसकी 
नई तारीखें जल्द ही आधिकारिक 
माध्यमों से घोषित की जाएंगी। इसके 
साथ ही नए एडमिट कार्ड जारी करने 
का शेड्यूल भी अलग से जारी किया 
जाएगा।
24 लाख छात्रों ने दी थी परीक्षा
3 मई को आयोजित हुई इस परीक्षा 

में देशभर के करीब 24 लाख छात्रों 
ने हिस्सा लिया था। यह परीक्षा 
अंडरग्रेजुएट मेडिकल कोर्सेज में 
प्रवेश के लिए कराई जाती है। परीक्षा 
के बाद कई राज्यों से पेपर लीक 
और प्रश्न पत्र पहले से वायरल होने 
के आरोप सामने आए थे।
राजस्थान और उत्तराखंड से 
मिले थे इनपुट
जांच एजेंसियों को राजस्थान और 
उत्तराखंड से ऐसे इनपुट मिले थे, 
जिनमें दावा किया गया था कि परीक्षा 
से पहले कुछ प्रश्न सेट्स प्रसारित 
किए गए थे। जांच में सामने आया 
कि इनमें से कई सवाल वास्तविक 
परीक्षा पत्र से काफी हद तक मेल 
खाते थे।
सूत्रों के मुताबिक, राजस्थान पुलिस 
स्पेशल ऑपरेशन ग्रुप ने 400 से 
अधिक सवालों वाले एक प्रश्न बैंक 
की जांच की, जिसमें से 100 से 
ज्यादा बायोलॉजी और केमिस्ट्री के 
प्रश्न असली पेपर से मिलते पाए 
गए। इसके बाद राजस्थान के सीकर 
और उत्तराखंड के देहरादून समेत 
कई स्थानों पर छापेमारी की गई।
कोचिंग सेंटर भी जांच के दायरे 
में
मामले में कुछ कोचिंग ऑपरेटर्स 
और बिचौलियों की भूमिका भी जांच 
एजेंसियों के रडार पर है। महाराष्ट्र 
के लातूर से भी कथित टेस्ट सीरीज 
पेपर और वीडियो सामने आए थे, 

हालांकि स्थानीय प्रशासन ने उस 
समय औपचारिक जांच शुरू नहीं 
होने की बात कही थी।
NTA ने सुरक्षा व्यवस्था का 
दिया था हवाला
इससे पहले एनटीए ने दावा किया 
था कि परीक्षा प्रश्न पत्रों को जीपीएस 
ट्रैकिंग वाली गाड़ियों से भेजा गया 
था और उन पर यूनिक वॉटरमार्क 
भी लगे थे। परीक्षा केंद्रों की निगरानी 
एआई आधारित सीसीटीवी सिस्टम 
से की गई थी। हालांकि 7 मई 
की शाम को एजेंसी को कथित 
गड़बड़ियों के इनपुट मिले, जिन्हें 8 
मई की सुबह केंद्रीय एजेंसियों को 
भेज दिया गया था।
दोबारा रजिस्ट्रेशन की जरूरत 
नहीं
एनटीए ने छात्रों को राहत देते हुए 
कहा है कि दोबारा परीक्षा के लिए नया 
रजिस्ट्रेशन कराने की आवश्यकता 
नहीं होगी। पहले से किया गया 
पंजीकरण मान्य रहेगा और किसी 
प्रकार की अतिरिक्त फीस नहीं ली 
जाएगी। एजेंसी ने कहा कि परीक्षा 
शुल्क वापस किया जाएगा और 
दोबारा परीक्षा एजेंसी के आंतरिक 
संसाधनों के जरिए आयोजित 
कराई जाएगी। NTA ने छात्रों और 
अभिभावकों से अपील की है कि वे 
केवल आधिकारिक सूचनाओं पर 
भरोसा करें और सोशल मीडिया पर 
फैल रही अपुष्ट खबरों से बचें।

<बाकी आजाद और अन्य 
पार्टियों के भी प्रत्याशी उतरेंगे 
मैदान में 
<आप और भाजपा जोश में, 
अकाली दल और कांग्रेस के 
लिए बनी है वर्चस्व की लड़ाई

गुरमीत सिंह |जीरकपुर
समर न्यूज

पंजाब राज्य चुनाव आयोग द्वारा 
नगर निगम और नगर परिषद चुनावों 
का ऐलान होते ही जीरकपुर की 
सियासत पूरी तरह चुनावी रंग में रंग 
गई है। जीरकपुर नगर कौंसिल की 
यह चुनाव इस बार खास चर्चा में 
हैं। मौजूदा हालातों में सत्ताधारी आम 
आदमी पार्टी सबसे ज्यादा सक्रिय 
नजर आ रही है। पार्टी अपने साढ़े 
चार साल के कार्यकाल के दौरान 
किए विकास कार्यों और लोक-
भलाई योजनाओं के आधार पर 
लोगों के बीच जा रही है। दूसरी ओर 
भाजपा भी केंद्र की मोदी सरकार 
की योजनाओं और हालिया चुनावी 
सफलताओं से उत्साहित दिखाई दे 
रही है। कांग्रेस पार्टी अपनी पिछली 
नगर कौंसिल कार्यप्रणाली और सूबे 
में कानून व्यवस्था के मुद्दे को मुख्य 

चुनावी मुद्दा बनाने की कोशिश कर 
रही है। ज़िक्रयोग्य है कि पिछले 
पांच सालों के दौरान जीरकपुर नगर 
काैंसिल पर कांग्रेस का कब्ज़ा रहा 
और उदयवीर सिंह ढिल्लों अध्यक्ष 
रहे। हालांकि कांग्रेस के कई पूर्व 
पार्षद अब भाजपा और आम 
आदमी पार्टी में शामिल हो चुके हैं, 
जिस कारण टिकट वितरण के दौरान 
पार्टियों में घमासान मचा हुआ है।
शिरोमणि अकाली दल भी चुनाव 
मैदान में पूरी तैयारी के साथ उतरा 
हुआ है। पार्टी अपने राज के दौरान 
दस सालों के विकास कार्यों और 
मौजूदा सरकार के दौरान विकास 
में आई कथित खटास को मुद्दा 
बनाकर लोगों के पास जा रही है। 
पूर्व विधायक एनके शर्मा दावा कर 
चुके हैं कि हर वॉर्ड में पार्टी के पास 
कई दावेदार मौजूद हैं।
सियासी विश्लेषकों का मानना है 
कि इस बार के चुनावों में आप 
और भाजपा के बीच सीधा टकराव 

वाला माहौल बनता दिखाई दे रहा 
है, जबकि अकाली दल अपना 
पारंपरिक वोट बैंक बचाने और 
कांग्रेस अपनी पुरानी पकड़ कायम 
रखने के लिए जद्दोजहद में है। यह 
भी चर्चा का विषय बना है कि पार्टियां 
पुराने पार्षदों पर भरोसा जताएंगी या 
नए चेहरों को मौका देंगी। आप के 
लिए भी ये सवाल मानी जा रही हैं, 
क्योंकि पिछली कौंसिल में पार्टी का 
कोई चुना हुआ प्रतिनिधि नहीं था।
शहर के सियासी हलकों में यह भी 
चर्चा है कि जीरकपुर के इतिहास 
की ये सबसे महंगे नगर कौंसिल 
चुनाव हो सकते हैं। विभिन्न पार्टियों 
द्वारा की जा रही तैयारी और बढ़ती 
सरगर्मी ने चुनावी माहौल को पहले 
ही गर्मा दिया है। जीरकपुर में प्रॉपर्टी 
कारोबारियों के पास पैसे की कोई 
कमी नहीं है पैसा पानी की तरह 
बहाया जाता है।  मुख्य 4 पार्टियों को 
हरेक वॉर्ड में अपने उम्मीदवार मैदान 
में उतारने होगे, ऐसे में  31 वॉर्डो में 
124 प्रत्याशी मैदान में होगे। इसके 
अलावा आजाद और अन्य दलों के 
उम्मीदवार भी उतरेंगे। ऐसे में स्थिति 
बहुत घमासान होगी और मुकाबले 
बहुत ही दिलचस्प होने वाले है। 

रिटर्निंग अधिकारियों की नियुक्ति 
से तैयारी शुरू, आज से नामांकन

नीट-यूजी 2026 परीक्षा रद्द, पेपर लीक 
आरोपों की CBI जांच के आदेश

टिकट से लेकर ताकत तक, जीरकपुर 
कौंसिल चुनाव में बढ़ी सियासी हलचलमोहाली के पचास वाॅर्डों की नई 

वाॅर्डबंदी से बदला चुनावी गणित
<22 वाॅर्ड महिलाओं के लिए 
आरक्षित, 20 सामान्य श्रेणी 
में; जीरकपुर नगर परिषद की 
31 सीटों की आरक्षण सूची भी 
घोषित

गुरशरण सिंह | मोहाली
समर न्यूज

मोहाली नगर निगम के 50 वाॅर्डों की 
नई वॉर्डबंदी और आरक्षण सूची जारी 
होने के साथ ही सियासी गतिविधियां 
बढ़ गई हैं। नई आरक्षण व्यवस्था 
ने कई वॉर्डों में चुनावी गणित को 
पूरी तरह से बदलकर रख दिया है, 
जिससे संभावित उम्मीदवारों और 
राजनीतिक दलों की रणनीतियों में 
बदलाव देखने को मिलेगा।
नई सूची के मुताबिक नगर निगम 
के 50 वॉर्डों में से 20 वॉर्ड सामान्य 
श्रेणी के लिए निर्धारित किए गए हैं। 
इनमें वॉर्ड नंबर 2, 6, 10, 12, 14, 
16, 18, 20, 22, 24, 28, 30, 
32, 34, 36, 38, 42, 44, 48 
और 50 शामिल हैं। इन वॉर्डों में 
सभी वर्गों के उम्मीदवार चुनाव लड़ 
सकेंगे, जिससे मुकाबला रोचक होने 
की संभावना है।
इस बार सबसे अधिक 22 वॉर्ड 

महिलाओं के लिए आरक्षित किए गए 
हैं। इनमें वॉर्ड नंबर 1, 3, 7, 9, 11, 
13, 15, 19, 21, 23, 25, 27, 
31, 33, 35, 37, 39, 41, 43, 
45, 47 और 49 शामिल हैं। बड़ी 
संख्या में महिला आरक्षित सीटें होने 
के कारण कई नए चेहरे राजनीति में 
एंट्री कर सकते हैं और महिला नेताओं 
की सक्रियता भी बढ़ गई है। वहीं, 
पिछड़ा वर्ग (बीसी) के लिए वॉर्ड 
नंबर 4 और 8 आरक्षित किए गए 
हैं। अनुसूचित जाति (एससी) वर्ग 
के लिए वॉर्ड नंबर 26, 40 और 46 
तय किए गए हैं, जबकि अनुसूचित 
जाति महिला वर्ग के लिए वॉर्ड नंबर 

5, 17 और 29 आरक्षित रखे गए हैं।
नई वॉर्डबंदी के बाद कई मौजूदा 
पार्षदों और चुनाव की तैयारी कर रहे 
नेताओं को अपनी रणनीति दोबारा 
बनानी पड़ रही है। जिन वॉर्डों की 
आरक्षण स्थिति बदली है, वहां पुराने 
दावेदारों के सामने नई चुनौती खड़ी 
हो गई है। राजनीतिक दल भी अब 
वॉर्ड स्तर पर समीकरण साधने और 
उम्मीदवार चयन को लेकर मंथन में 
जुट गए हैं।
जीरकपुर नगर परिषद की तस्वीर 
भी साफ
जीरकपुर नगर परिषद के 31 वॉर्डों 
की आरक्षण सूची भी जारी कर दी 

गई है। नई व्यवस्था के तहत वॉर्ड 
नंबर 15 अनुसूचित जाति वर्ग के 
लिए आरक्षित रहेगा, जबकि वॉर्ड 
नंबर 24 और 28 अनुसूचित जाति 
महिला वर्ग के लिए तय किए गए 
हैं। वॉर्ड नंबर 17 पिछड़ा वर्ग के 
लिए आरक्षित किया गया है। इसके 
अलावा 13 वॉर्ड महिलाओं के लिए 
आरक्षित किए गए हैं, जिनमें 2, 4, 
6, 8, 10, 12, 14, 16, 18, 20, 
22, 26 और 30 शामिल हैं। शेष 
वॉर्ड सामान्य श्रेणी के लिए खुले 
रहेंगे, जिनमें 1, 3, 5, 7, 9, 11, 
13, 19, 21, 23, 25, 27, 29 
और 31 शामिल हैं।

<नतीजों में चौंकाने वाले 
उलटफेर संभव

शगुन / मुकुल | पंचकूला
समर न्यूज

हरियाणा के सात स्थानीय निकायों में 
हएु मतदान के बाद अब सभी की 
नजरें बधुवार को आने वाल ेचनुाव 
परिणामों पर टिकी हैं। इस बार कई 
अहम नगर निगम क्षेत्रों में अपके्षा से 

कम मतदान न े राजनीतिक दलों की 
चितंा बढ़ा दी ह ैऔर चनुाव नतीजों 
में बड़े उलटफर की सभंावनाए ंजताई 
जा रही हैं। पंचकूला, अंबाला और 
सोनीपत नगर निगम में मतदाताओं 
की अपके्षाकृत कम भागीदारी ने 
उम्मीदवारों के चुनावी गणित को 
प्रभावित किया ह।ै कम मतदान का 
असर नतीजों पर साफ दिखाई दे 
सकता ह।ै बुधवार सबुह मतगणना 

शरुू होगी और दोपहर तक तस्वीर 
साफ होने की उम्मीद है। मतदान 
सपंन्न होने के बाद स े ही विभिन्न 
उम्मीदवार और उनके समर्थक स्ट्रांग 
रूम के बाहर निगरानी बनाए हएु हैं 
ताकि किसी भी तरह की गड़बड़ी की 
आशकंा न रह।े
कम वोटिंग ने बढ़ाई सस्पेंस
पंचकूला नगर निगम में 53.4 
प्रतिशत, अंबाला नगर निगम में 

54.3 प्रतिशत  और सोनीपत 
नगर निगम में सिर्फ 48.2 प्रतिशत 
मतदान दर्ज किया गया। यानी इन 
क्षेत्रों में लगभग आधे मतदाताओं ने 
मतदान प्रक्रिया में हिस्सा नहीं लिया।
वहीं दूसरी ओर रोहतक की सांपला 
नगर पालिका में 79.2 प्रतिशत, 

हिसार की उलकाना नगर पालिका 
में 75.7 प्रतिशत और रेवाड़ी नगर 
परिषद व धारूहेड़ा नगर पालिका 
में 66.2 प्रतिशत मतदान हुआ, 
जिससे वहां प्रत्याशी काफी उत्साहित 
नजर आ रहे हैं। नगर निगम क्षेत्रों 
में कम मतदान को मतदाताओं की 
उदासीनता के रूप में देखा जा रहा 
है। खास बात यह रही कि चुनाव 
प्रचार में मुख्यमंत्री नायब सिंह सैनी, 

पूर्व मुख्यमंत्री भूपिंदर सिंह हुड्‌डा, 
कई मंत्री, सांसद और विपक्षी नेता 
सक्रिय रहे थे।
भाजपा-कांग्रेस प्रतिष्ठा दांव पर
विधानसभा चुनाव के करीब डेढ़ 
साल बाद यह पहला बड़ा मौका है 
जब भाजपा और कांग्रेस स्थानीय 
स्तर पर अपनी राजनीतिक ताकत का 
आकलन कर रही हैं। भाजपा ने मेयर 
और अध्यक्ष पद की सभी सीटों पर 

उम्मीदवार उतारे हैं, जबकि कांग्रेस ने 
तीन नगर निगमों के साथ रेवाड़ी नगर 
परिषद और धारूहेड़ा नगर पालिका 
में अपने प्रत्याशी मैदान में उतारे हैं। 
इनेलो ने पंचकूला और सोनीपत में 
उम्मीदवार उतारे हैं, जबकि आप 
केवल पंचकूला में चुनाव लड़ रही 
है। हालांकि अधिकांश सीटों पर 
सीधा मुकाबला भाजपा और कांग्रेस 
के बीच माना जा रहा है।

हरियाणा निकाय चुनाव में कम वोटिंग ने बढ़ाई धड़कनें, आज सुबह शुरू होगी मतगणना

मोहाली एक नजर
वॉर्ड : 50

पुरुष 88,250
महिला 82,736

ट्रांसजेंडर 6
कुल वोट 1,70,992 

नामांकन दाखिल करने की 
तारीख 13 से 16 मई

नामांकन की जांच 18 मई
नामांकन वापसी 19 मई

मतदान 26 मई
मतगणना रिजल्ट 29 मई

मनप्रीत सिंह | रोपड़
समर न्यूज़

थर्मल कॉन्ट्रैक्ट वर्करों ने गुरु 
गोबिंद सिंह सुपर थर्मल प्लांट 
रोपड़ के मेन गेट पर रैली की। 
इस रैली में सभी कॉन्ट्रैक्ट वर्करों 
ने मांग की कि जिस नोटिफिकेशन 
के तहत पावरकॉम मैनेजमेंट 

ने फील्ड में काम कर रहे HB 
काम्या को डायरेक्ट कॉन्ट्रैक्ट और 
इंटरमीडियरी कॉन्ट्रैक्टर से हटाकर 
पावरकॉम के अंडर कर दिया था। 
उसी तर्ज पर थर्मल के कॉन्ट्रैक्ट 
वर्करों को भी डायरेक्ट कॉन्ट्रैक्ट 
और इंटरमीडियरी कॉन्ट्रैक्टर से 
हटाकर पावरकॉम के अंडर किया 
जाए।

पावरकॉम मैनेजमेंट द्वारा थर्मल 
कॉन्ट्रैक्ट कर्मचारियों पर इस 
नोटिफिकेशन के तहत विचार न 
करने से थर्मल के कॉन्ट्रैक्ट वर्करों 
में भारी गुस्सा है। 
इस रैली में सैकड़ों कॉन्ट्रैक्ट 
वर्करों के साथ-साथ पावरकॉम 
कर्मचारियों ने भी हिस्सा लिया। 
रैली को संबोधित करते हुए 

वक्ताओं ने कहा कि अगर 
CHB काम्या की तरह थर्मल के 
कॉन्ट्रैक्ट वर्करों को भी पावरकॉम 
में डायरेक्ट कॉन्ट्रैक्ट पर नहीं लिया 
गया, तो आने वाले धान के सीजन 
में अनिश्चितकालीन संघर्ष किया 
जाएगा।
रैली को बीरपाल सिंह, सुखविंदर 
सिंह, अमरजीत सिंह, जसकरण 

सिंह दादराहो, परगट सिंह, 
घनोली, दविंदर पांडे, राजिंदर 
सिंह, बलविंदर सिंह, पवनप्रीत 
सिंह, हरमेश धीमान, बलजीत 
सिंह, साहिल कुमार, तरुण लोत्रा, 
कुलविंदर सिंह, महिंदर सिंह, 
मक्खन सिंह, जसकरण सिंह, 
आरके तिवारी, सिमरनजीत सिंह 
निलों ने संबोधित किया।

थर्मल प्लांट रोपड़ के सभी कॉन्ट्रैक्ट वर्कर एक मंच पर आए एजेंसी | भोपाल 

विश्व योग दिवस के लिए मध्य प्रदेश 
आयुष विभाग एक विशेष अभियान 
की शुरुआत करने जा रहा है। आज 
मंगलवार से शुरू हो रहे हर घर योग 

अभियान’’ में 800 
स्वास्थ्य एवं कल्याण 
केंद्र (आयुष्मान 
आरोग्य मंदिर) 

और सभी चिकित्सालयों में पदस्थ 
योग शिक्षक 10-15 नागरिकों के 
छोटे समूहों में योगाभ्यास करवाएंगे। 
मुख्यमंत्री डॉ. मोहन यादव ने कहा कि 
प्रधानमंत्री नरेन्द्र मोदी ने स्वस्थ जीवन 
शैली और निरोगी काया के लिए योग 
को सर्वोत्तम उपाय बताया है। यूनेस्को 
ने 21 जून को विश्व योग दिवस’’ 
घोषित किया है। मध्य प्रदेश आयुष 
विभाग ने योग को घर-घर तक पहुंचाने 
के लिए स्कूल और कॉलेज में एक 
अनुकरणीय अभियान प्रारंभ किया है। 

मप्र में योग को घर-घर तक 
पहुंचाने के लिए आज से शुरू 
हो रहा हर घर योग अभियान

एजेंसी | लखनऊ 

उत्तर प्रदशे के एक समाजवादी 
पार्टी सासंद द्वारा प्रधानमतं्री नरेंद्र 
मोदी पर की गई कथित अशोभनीय 
टिप्पणी को लकेर मखु्यमत्री योगी 
आदित्यनाथ ने कड़ी प्रतिक्रिया दी ह।ै 
मखु्यमत्री ने सोशल मीडिया मचं 
‘एक्स’ पर लिखा कि विश्व के 
सर्वाधिक लोकप्रिय जननेता प्रधानमतं्री 
नरेंद्र मोदी के खिलाफ की गई असंसदीय 
टिप्पणी न केवल अशोभनीय और 
अक्षम्य ह,ै बल्कि भारतीय लोकतांत्रिक 
मर्यादाओं पर गभंीर आघात भी ह।ै 
उन्होंने कहा कि सपा सासंद का यह 
बयान राजनीतिक कुससं्कार, वैचारिक 
दिवालियापन और सार्वजनिक जीवन 
की शालीनता के प्रति अनादर को 
दर्शाता ह।ै

प्रधानमंत्री पर टिप्पणी 
को लेकर सपा सांसद 
पर बरसे सीएम योगी

समर न्यूज | नई दिल्ली 

चेन्नई इंटरनेशनल एयरपोर्ट पर 
मंगलवार को एक बड़ा हादसा टल 
गया। अबू धाबी जाने वाले एतिहाद 
एयरवेज के एक विमान के पंख 
में आग लगने के बाद उड़ान रद्द 
कर दी गई। इस विमान में सवार 
लगभग 280 यात्री सुरक्षित हैं। चेन्नई 
इंटरनेशनल एयरपोर्ट के अधिकारियों 
ने यह जानकारी दी है। अधिकारियों 
ने बताया कि विमानन कंपनी 
‘एतिहाद एयरवेज’ उड़ान भरने की 
तैयारी में था, तभी पायलटों ने विमान 
के पंख में आग देखी, जिसके बाद 
सभी यात्रियों को सुरक्षित विमान से 
उतार लिया गया और किसी को कोई 
चोट नहीं आई है। अधिकारियों ने 
बताया कि दमकल कर्मियों ने तुरंत 
आग बुझा दी और उड़ान रद्द कर 
दी गई। अधिकारियों ने बताया कि 
विमान और पंख की जांच के बाद ही 
उड़ान को दोबारा शुरू किया जाएगा। 

अबू धाबी जा रही 
एतिहाद फ्लाइट के 
पंख में लगी आग

एजेंसी | किशनगंज

बिहार में किशनगंज जिले के 
ठाकुरगंज प्रखंड अंतर्गत गलगलिया 
स्थित भारत-नेपाल सीमा पर 
सशस्त्र सीमा बल (एसएसबी) ने 
मंगलवार तड़के बड़ी कार्रवाई करते 
हुए दो थाई नागरिकों सहित 4 लोगों 
को गिरफ्तार किया है। गिरफ्तार लोगों 
में एक नेपाली नागरिक और एक 
भारतीय नागरिक भी शामिल है।
जानकारी के अनुसार, एसएसबी 
की 41वीं बटालियन रानीडांगा 
को भारत-नेपाल सीमा से सटे 
क्षेत्र में तीसरे देश के नागरिकों की 
संदिग्ध आवाजाही की गुप्त सूचना 
मिली थी। सूचना के आधार पर 
मंगलवार सुबह करीब 06 बजे 
विशेष अभियान चलाया गया। 
यह कार्रवाई सीमा स्तंभ संख्या 
88/08 के समीप रतखोला क्षेत्र में 
की गई, जो नक्सलबाड़ी थाना क्षेत्र 
के अंतर्गत आता है। एसएसबी के 

बीओपी मदनजोत के जवानों एवं 
क्विक रिस्पॉन्स टीम ने संयुक्त रूप 
से इलाके की घेराबंदी कर संदिग्धों 
को हिरासत में लिया। पूछताछ के 
दौरान उनकी गतिविधियां संदिग्ध 
प्रतीत होने पर विस्तृत जांच शुरू 
की गई। प्रारंभिक जांच में यह बात 
सामने आई है कि सभी लोग सीमा 
क्षेत्र से भारत में प्रवेश करने अथवा 
अन्य स्थानों की ओर जाने का प्रयास 

कर रहे थे। एसएसबी अधिकारियों ने 
बताया कि गिरफ्तार लोगों के पास 
मौजूद दस्तावेजों, यात्रा विवरण एवं 
अन्य सामग्रियों की गहन जांच की 
जा रही है। सुरक्षा एजेंसियां यह पता 
लगाने में जुटी हैं कि इन लोगों का 
वास्तविक उद्देश्य क्या था तथा क्या 
इनके संबंध किसी बड़े अंतरराष्ट्रीय 
नेटवर्क या अवैध गतिविधियों से 
जुड़े हैं। कार्रवाई के बाद आवश्यक 

कानूनी प्रक्रिया पूरी करते हुए 
सभी गिरफ्तार लोगों को संबंधित 
एजेंसियों एवं स्थानीय पुलिस के 
हवाले कर दिया गया है। मामले 
को लेकर विभिन्न सुरक्षा एजेंसियां 
आपसी समन्वय के साथ जांच में 
जुटी हुई हैं। भारत-नेपाल सीमा पर 
लगातार बढ़ाई जा रही निगरानी के 
बीच एसएसबी की इस कार्रवाई को 
महत्वपूर्ण माना जा रहा है।

दो थाई नागरिक समेत 4 गिरफ्तार
समर न्यूज | मोहाली

पंजाब की राजनीति में सोमवार 
को उस समय हलचल तेज हो गई 
जब पंजाब भाजपा अध्यक्ष सुनील 
जाखड़ ने पूर्व मुख्यमंत्री और 
भाजपा नेता कैप्टन अमरिंदर सिंह 
से मोहाली के एक अस्पताल में 
मुलाकात की। इस मुलाकात के बाद 
सियासी गलियारों में चर्चाओं का दौर 
शुरू हो गया है।
जानकारी के अनुसार, कैप्टन 
अमरिंदर सिंह हाल ही में घुटने की 
सर्जरी से गुजरे हैं और वह नियमित 
स्वास्थ्य जांच के लिए अस्पताल 
पहुंचे थे। उनके करीबी सूत्रों के 
मुताबिक अब उनकी तबीयत बेहतर 
है और वह बिना किसी सहारे के 
चल रहे हैं।
मुलाकात के बाद सुनील जाखड़ ने 
सोशल मीडिया प्लेटफॉर्म एक्स पर 
पोस्ट करते हुए लिखा कि उन्होंने 
कैप्टन अमरिंदर सिंह से मुलाकात 
की और वह काफी उत्साहित नजर 

आए। उन्होंने कैप्टन के बेहतर 
स्वास्थ्य की कामना भी की।
यह मुलाकात ऐसे समय में हुई 
है जब पंजाब में भाजपा और 
मुख्यमंत्री भगवंत मान के नेतृत्व 
वाली आम आदमी पार्टी सरकार 
के बीच लगातार टकराव की स्थिति 
बनी हुई है।
इससे पहले सोमवार को ही सुनील 
जाखड़ भाजपा नेताओं और 
कार्यकर्ताओं के एक प्रतिनिधिमंडल 
के साथ मोहाली के एसएसपी 

कार्यालय भी पहुंचे थे। उन्होंने जिले 
में भाजपा कार्यालयों पर हुए हमलों 
और हिंसा की घटनाओं को लेकर 
कार्रवाई की मांग की। भाजपा ने 
आरोप लगाया है कि इन घटनाओं 
में आम आदमी पार्टी के कार्यकर्ता 
शामिल थे।
फिलहाल इस मुलाकात को लेकर 
अलग-अलग राजनीतिक मायने 
निकाले जा रहे हैं और पंजाब की 
राजनीति में इसे अहम घटनाक्रम 
माना जा रहा है।

सुनील जाखड़ ने कैप्टन अमरिंदर सिंह से की 
मुलाकात, पंजाब की सियासत पर चर्चा 

समर न्यूज | अमृतसर

पंजाब पुलिस और स्थानीय नगर 
काउंसिल ने अमृतसर के मजीठा 
में नशा तस्करों के खिलाफ बड़ी 
कार्रवाई करते हुए एक कथित तस्कर 
के घर पर बुलडोजर चलाया। यह 
कार्रवाई मजीठा के खासा पत्ती इलाके 
में भारी पुलिस बल की मौजूदगी में 
की गई। प्रशासन के अनुसार संबंधित 
मकान अवैध तरीके से बनाया गया 
था। इस संबंध में पहले ही मकान 
मालिकों को नोटिस जारी किए गए 
थे, लेकिन तय समय सीमा के भीतर 
निर्माण नहीं हटाया गया। इसके बाद 
प्रशासन ने सख्त कदम उठाते हुए 
अवैध निर्माण को ध्वस्त कर दिया। 
अमृतसर देहाती के एसएसपी सुहेल 
मीर ने बताया कि यह कार्रवाई वार्ड 
नंबर 4 स्थित उस संपत्ति पर की 
गई, जहां सुनील और उसका भाई 
करण उर्फ कन्नू रहते थे। पुलिस के 

मुताबिक सुनील के खिलाफ हरियाणा 
में गैरकानूनी गतिविधियाँ (रोकथाम) 
के तहत मामला दर्ज है और वह 
फिलहाल जेल में बंद है। वहीं करण 
उर्फ कन्नू के खिलाफ नारकोटिक 
ड्रग्स एंड साइकोट्रोपिक सब्सटेंस 
एक्ट के तहत पांच मामले दर्ज हैं। 
इन मामलों में कमर्शियल मात्रा में 
नशीले पदार्थ बरामद होने के आरोप 
भी शामिल हैं। एसएसपी सुहेल मीर 
ने कहा कि पंजाब सरकार के “युद्ध 
नशों के विरुद्ध” अभियान के तहत 
आगे भी ऐसी कार्रवाई जारी रहेगी। 
उन्होंने स्पष्ट किया कि यह कार्रवाई 
अवैध निर्माण के आधार पर की गई 
है और जहां भी गैर-कानूनी कब्जे 
या अवैध निर्माण पाए जाएंगे, वहां 
कानून के मुताबिक सख्त कार्रवाई 
की जाएगी। प्रशासन की इस कार्रवाई 
के बाद इलाके में चर्चा तेज है और 
इसे नशा तस्करों के खिलाफ सख्त 
संदेश के तौर पर देखा जा रहा है।

अमृतसर के मजीठा में नशा 
तस्कर के घर पर चला बुलडोजर

समर न्यूज | नई दिल्ली

लोकसभा में विपक्ष के नेता राहुल 
गांधी ने नीट‑यूजी 2026 परीक्षा रद्द 
होने पर केंद्र सरकार निशाना साधते 
हुए कहा कि 22 लाख से अधिक 

छात्रों की मेहनत, 
त्याग और सपनों 
को भ्रष्ट व्यवस्था ने 
कुचल दिया है। उन्होंने 
आरोप लगाया कि 

पेपर लीक, सरकारी लापरवाही और 
शिक्षा में संगठित भ्रष्टाचार ने युवाओं 
का भविष्य खतरे में डाल दिया है। 
राहुल गांधी ने एक्स पोस्ट में लिखा 
कि किसी पिता ने कर्ज लिया, किसी 
मां ने गहने बेचे और लाखों बच्चों 
ने रात‑रात भर जागकर पढ़ाई की, 
लेकिन बदले में उन्हें मिला पेपर लीक 
और भ्रष्टाचार। यह केवल नाकामी 
नहीं बल्कि युवाओं के भविष्य के साथ 
अपराध है। उन्होंने कहा कि हर बार 

पेपर माफिया बच निकलते हैं और 
ईमानदार छात्र सजा भुगतते हैं। अब 
लाखों छात्र फिर से मानसिक तनाव, 
आर्थिक बोझ और अनिश्चितता 
झेलेंगे। अगर शिक्षा का मतलब 
परिश्रम से नहीं बल्कि पैसे और पहुंच 
से तय होगा तो फिर शिक्षा का महत्व 
क्या रह जाएगा। उन्होंने प्रधानमंत्री 
के अमृतकाल को देश के लिए 
विषकाल करार दिया। उल्लेखनीय है 
कि राष्ट्रीय परीक्षण एजेंसी (एनटीए) 
ने नीट‑यूजी 2026 परीक्षा को रद्द 
करते हुए दोबारा परीक्षा कराने का 
फैसला किया है। एजेंसी ने परीक्षा 
में कथित अनियमितताओं और जांच 
एजेंसियों से मिले इनपुट के आधार 
पर यह निर्णय लिया है। साथ ही 
केंद्र सरकार ने पूरे मामले की जांच 
सीबीआई को सौंपी है। एनटीए ने 
कहा कि पारदर्शिता और निष्पक्षता 
बनाए रखने के लिए परीक्षा रद्द कर 
दोबारा आयोजित की जाएगी।

नीट परीक्षा रद्द होना युवाओं के 
भविष्य के साथ अपराध : राहुल

समर न्यूज | जालंधर 

जालंधर ग्रामीण पुलिस ने एटीएम 
लूट की बड़ी वारदातों को अंजाम 
देने वाले एक गिरोह का पर्दाफाश 
करते हुए तीन आरोपियों को गिरफ्तार 
किया है। आरोपी भोगपुर स्थित यूको 
बैंक के एटीएम और किशनगढ़ 
स्थित भारतीय स्टेट बैंक के एटीएम 
को निशाना बनाने की कोशिश कर 
चुके थे।
पुलिस के अनुसार गिरफ्तार किए गए 
तीनों आरोपी पेशे से ड्राइवर हैं और 
नौकरी की आड़ में अलग-अलग 
इलाकों में घूमकर ऐसे एटीएम की 
पहचान करते थे, जहां सुरक्षा के 
पुख्ता इंतजाम नहीं होते थे। गिरोह 
खासतौर पर उन एटीएम को निशाना 
बनाता था जहां रात के समय कोई 
सुरक्षा गार्ड तैनात नहीं होता था।
जालंधर के एसएसपी हरविंदर सिंह 
विर्क ने प्रेस कॉन्फ्रेंस में बताया कि 

1 और 2 मई की मध्यरात्रि को 
अपराधियों ने दो अलग-अलग 
स्थानों पर एटीएम लूटने की कोशिश 
की थी। शिकायत मिलने के बाद 
पुलिस ने तुरंत विशेष टीमों का गठन 
किया और जांच शुरू की।
तकनीकी जांच और खुफिया 
सूचनाओं के आधार पर पुलिस ने 
घेराबंदी कर गिरोह के तीन मुख्य 

सदस्यों को गिरफ्तार कर लिया। 
आरोपियों की पहचान कमलजीत 
सिंह, गुरप्रीत सिंह और हरप्रीत सिंह 
के रूप में हुई है।
पुलिस पूछताछ में सामने आया कि 
आरोपी वारदात से पहले कई दिनों 
तक इलाके की रेकी करते थे। वे 
पुलिस गश्त, स्थानीय गतिविधियों 
और एटीएम की सुरक्षा व्यवस्था पर 

नजर रखते थे। सही मौका मिलने पर 
आरोपी वारदात को अंजाम देते थे।
गिरफ्तारी के दौरान पुलिस ने 
आरोपियों के कब्जे से वारदात में 
इस्तेमाल की गई गाड़ी बरामद की 
है। इसके अलावा एटीएम मशीन को 
काटने और तोड़ने के लिए इस्तेमाल 
किए जाने वाले कटर और अन्य 
लोहे के औजार भी जब्त किए गए 
हैं। 
पुलिस का कहना है कि आरोपियों 
के पुराने आपराधिक रिकॉर्ड की भी 
जांच की जा रही है। यह पता लगाया 
जा रहा है कि उन्होंने इससे पहले 
कितनी और वारदातों को अंजाम 
दिया है। तीनों आरोपियों को अदालत 
में पेश किया गया, जहां से पुलिस ने 
उनका रिमांड हासिल कर लिया है। 
अब रिमांड के दौरान उनसे पूछताछ 
कर गिरोह के अन्य सदस्यों और 
पुरानी वारदातों के बारे में जानकारी 
जुटाई जाएगी।

एटीएम लुटेरा गिरोह का पर्दाफाश, 3 आरोपी गिरफ्तार

समर न्यूज | संगरूर 

पंजाब के संगरूर जिले के भवानीगढ़ 
क्षेत्र में मंगलवार देर रात एक दर्दनाक 
सड़क हादसे में दो युवकों की मौके 
पर ही मौत हो गई। हादसा उस समय 
हुआ जब एक महिंद्रा पिकअप वाहन 
डिवाइडर पार कर सड़क की दूसरी 
तरफ जा पहुंचा और सामने से आ 
रहे ट्राले से टकरा गया।
मृतकों की पहचान गांव काकड़ा 
निवासी गुरजंट सिंह और सनी सिंह 
के रूप में हुई है। दोनों युवक दूध का 
कारोबार करते थे और रोजाना की 
तरह देर रात आसपास के गांवों से 
दूध इकट्ठा कर मुख्य सड़क की ओर 
लौट रहे थे।
जानकारी के मुताबिक इसी दौरान 
पीछे से आ रहे एक तेज रफ्तार 
अज्ञात वाहन ने उनकी पिकअप 

गाड़ी को जोरदार टक्कर मार दी। 
टक्कर इतनी तेज थी कि चालक 
वाहन से नियंत्रण खो बैठा और 
पिकअप डिवाइडर पर चढ़कर 
सड़क की दूसरी तरफ चली गई।
प्रत्यक्षदर्शियों के अनुसार सड़क की 
दूसरी ओर पहुंचते ही पिकअप की 
सामने से आ रहे एक भारी ट्राले से 
भीषण भिड़ंत हो गई। टक्कर इतनी 
जबरदस्त थी कि दोनों युवकों की 
मौके पर ही मौत हो गई।
हादसे के बाद आसपास के लोग 

तुरंत मौके पर पहुंचे और पुलिस को 
सूचना दी। सूचना मिलते ही पंजाब 
पुलिस की टीम मौके पर पहुंची 
और दोनों शवों को कब्जे में लेकर 
पोस्टमार्टम के लिए अस्पताल भेज 
दिया।
पुलिस ने अज्ञात वाहन चालक के 
खिलाफ मामला दर्ज कर जांच शुरू 
कर दी है। वहीं इस हादसे के बाद 
गांव काकड़ा में शोक की लहर है। 
परिजनों का रो-रोकर बुरा हाल है।
स्थानीय लोगों ने प्रशासन से मांग 
की है कि हादसे के जिम्मेदार अज्ञात 
वाहन चालक को जल्द गिरफ्तार 
किया जाए। 
ग्रामीणों ने कहा कि तेज रफ्तार और 
लापरवाही के कारण सड़क हादसे 
लगातार बढ़ रहे हैं और इन्हें रोकने 
के लिए सख्त कदम उठाने की 
जरूरत है।

संगरूर में दर्दनाक सड़क हादसा, पिकअप 
ट्राले से टकराई; दो युवकों की मौत

रैली पावरकॉम ने 09.05.2026 के लेटर के तहत थर्मल के कॉन्ट्रैक्ट वर्करों पर विचार नहीं किया

भोगपुर के यूको बैंक और किशनगढ़ के एसबीआई एटीएम को बनाया था निशाना

भवानीगढ़ क्षेत्र में दूध इकट्ठा कर लौट रहे थे दोनों युवक
समर न्यूज  | चंडीगढ़

केंद्रीय जांच ब्यूरो ने पंजाब में 
रिश्वतखोरी के एक बड़े मामले 
का खुलासा करते हुए तीन लोगों 
को गिरफ्तार किया है। आरोप है 
कि पंजाब विजिलेंस ब्यूरो  के 
अधिकारियों के नाम पर एक स्टेट 
टैक्स अधिकारी से शिकायत बंद 
करवाने के बदले 20 लाख रुपये 
की रिश्वत मांगी गई थी।
सीबीआई के अनुसार यह मामला 
एक पंजाब स्टेट टैक्स अधिकारी की 
शिकायत के आधार पर दर्ज किया 
गया। शिकायतकर्ता ने आरोप लगाया 
कि विकास उर्फ विक्की गोयल और 
उसका बेटा राघव गोयल उससे 
संपर्क कर रहे थे और उसके 
खिलाफ लंबित शिकायत को बंद 
करवाने के बदले 20 लाख रुपये 

की मांग कर रहे थे। शिकायत में यह 
भी आरोप लगाया गया कि विजिलेंस 
के डायरेक्टर जनरल के रीडर ओपी 
राणा ने भी शिकायतकर्ता को भरोसा 
दिलाया था कि रिश्वत मिलने के 
बाद उसका मामला निपटा दिया 
जाएगा। सीबीआई की शुरुआती 
जांच में रिश्वत मांगने के आरोप 
सही पाए गए। इसके बाद आरोपियों 

ने रिश्वत की रकम 20 लाख रुपये 
से घटाकर 13 लाख रुपये कर दी। 
साथ ही ओपी राणा के लिए एक 
महंगा Samsung Galaxy Z 
Fold7 मोबाइल फोन देने की भी 
मांग की गई। 11 मई को चंडीगढ़ में 
सीबीआई ने ट्रैप ऑपरेशन चलाया। 
इस दौरान आरोपी अंकित वाधवा 
को शिकायतकर्ता से 13 लाख रुपये 

नकद और मोबाइल फोन लेते हुए 
रंगे हाथ गिरफ्तार कर लिया गया। 
सीबीआई ने मौके से नकदी और 
मोबाइल फोन बरामद कर लिया।
कार्रवाई के दौरान राघव गोयल, 
विकास उर्फ विक्की गोयल और 
ओपी राणा मौके से फरार हो गए। 
बताया जा रहा है कि आसपास 
मौजूद गनमैन ने उन्हें सीबीआई 
कार्रवाई की सूचना दे दी थी। 
इसके बाद सीबीआई टीम ने पीछा 
करते हुए राघव गोयल, विकास 
उर्फ विक्की गोयल और दो गनमैन 
को पंजाब-हरियाणा सीमा के पास 
अंबाला के नजदीक पकड़ लिया।
फिलहाल ओपी राणा फरार है और 
सीबीआई उसकी तलाश में लगातार 
छापेमारी कर रही है। एजेंसी पूरे 
मामले में अन्य अधिकारियों की 
भूमिका की भी जांच कर रही है।

समर न्यूज  | चंडीगढ़

भारतीय जनता पार्टी ने पंजाब में 
संगठन को मजबूत करने के लिए 
नगर निगम और नगर कौंसिल 

स्तर पर नई 
नियुक्तियां की 
हैं। पार्टी ने 
अलग -अलग 
शहरों में इंचार्ज 
और को-इंचार्ज 
की जिम्मेदारियां 

सौंपी हैं। जानकारी के मुताबिक, 
म्युनिसिपल कॉरपोरेशन कपूरथला 
में जैस्मिन संदवालिया को को-
इंचार्ज और म्युनिसिपल कॉरपोरेशन 
मोहाली में रमेंदर सिंह सांगोवाल 
को को-इंचार्ज नियुक्त किया गया 
है। वहीं, म्युनिसिपल काउंसिल 
रायकोट में डी.पी. खोसला को 
इंचार्ज, म्युनिसिपल काउंसिल बनूड़ 
में तेजिंदर सिंह सरां को को-इंचार्ज, 

म्युनिसिपल काउंसिल जगराओं 
में अनुज खोसला को इंचार्ज, 
म्युनिसिपल काउंसिल फिरोजपुर में 
गौतम अरोड़ा को को-इंचार्ज और 
म्युनिसिपल काउंसिल जोगा में 
राकेश कुमार बॉबी को इंचार्ज बनाया 
गया है। नवनियुक्त पदाधिकारियों ने 
नियुक्ति पर बीजेपी हाईकमान, प्रदेश 
अध्यक्ष अश्विनी शर्मा और वरिष्ठ 
नेता सुनील जाखड़ का धन्यवाद 
किया। सभी ने कहा कि पार्टी ने 
जो जिम्मेदारी सौंपी है, उसे पूरी 
निष्ठा और ईमानदारी से निभाएंगे। 
पदाधिकारियों ने संकल्प लिया कि 
वे जनता की सेवा में कोई कसर 
नहीं छोड़ेंगे और बीजेपी को पंजाब 
में “दिन दूनी, रात चौगुनी” तरक्की 
दिलाने के लिए हर संभव प्रयास 
करेंगे। पार्टी सूत्रों के मुताबिक, आने 
वाले नगर निगम चुनावों को देखते 
हुए ये नियुक्तियां अहम मानी जा 
रही हैं।

सीबीआई ने तीन आरोपियों को किया काबू

रायकोट म्युनिसिपल कौंसिल  
के इंचार्ज बने डीपी खोसला

स्टेट टैक्स अधिकारी से शिकायत बंद करवाने के नाम पर मांगी गई थी रिश्वत

पंजाब विजिलेंस के नाम पर 20 लाख की रिश्वत मांगने का मामला

भारत-नेपाल सीमा पर एसएसबी की बड़ी कार्रवाई

भारत के निजी अस्पतालों में 
रोबोटिक सर्जरी का चलन तेजी से 
बढ़ रहा है, लेकिन इसके साथ ही 
यह सवाल भी उठ रहा है कि क्या 
हर मरीज को वास्तव में इसकी 
जरूरत होती है या फिर अस्पताल 
महंगे इलाज के जरिए अपनी लागत 
निकालने की कोशिश कर रहे हैं।
27 मार्च को मुंबई में एक मेडिकल 
सम्मेलन के दौरान महाराष्ट्र के 
मुख्यमंत्री दवेंद्र फडनवीस समेत 
कई लोगों ने एक अनोखी सर्जरी 
का प्रदर्शन देखा। मुंबई में मौजूद 
डॉक्टर ने कंप्यूटर और रोबोट 
की मदद से नागपुर में भर्ती मरीज 
सूर्यभान संभाकर की हर्निया सर्जरी 
की शुरुआत की। मरीज नागपुर के 
सरकारी मेडिकल कॉलेज में था, 
जबकि डॉक्टर मुंबई से इंटरनेट के 
जरिए रोबोट को नियंत्रित कर रहा 
था। करीब 40 मिनट तक रोबोट ने 
काम किया, जिसके बाद नागपुर के 

डॉक्टरों ने ऑपरेशन पूरा किया।
52 वर्षीय सूर्यभान संभाकर, जो 
कपड़े की दुकान में काम करते हैं 
और हर महीने करीब 10 हजार 
रुपये कमाते हैं, ने बताया कि उन्हें 
पहले रोबोटिक सर्जरी के बारे में कोई 
जानकारी नहीं थी। उन्होंने कहा कि 
उनका परिवार इस सर्जरी के लिए 
इसलिए तैयार हुआ क्योंकि इसका 
खर्च सरकार ने उठाया।
हालांकि कई विशेषज्ञों का कहना 
है कि सामान्य हर्निया जैसी सर्जरी 
के लिए रोबोटिक तकनीक की कोई 
विशेष जरूरत नहीं होती। डॉक्टरों के 
अनुसार ऐसी स्थिति में दूरबीन विधि 
से होने वाली सर्जरी बेहतर और 
सस्ती होती है। रोबोटिक सर्जरी में 
मरीज को डेढ़ लाख से चार लाख 
रुपये तक खर्च करना पड़ सकता है, 
जो सामान्य प्रक्रिया से लगभग एक 
लाख रुपये ज्यादा है।
विशेषज्ञों ने बताया कि रोबोटिक 
सर्जरी में डॉक्टर खुद मशीन नहीं 
बल्कि एक नियंत्रण प्रणाली के जरिए 

रोबोटिक हाथों को संचालित करता 
है। रोबोट केवल एक उपकरण है, 
असली जिम्मेदारी डॉक्टर की ही 
होती है।
दिल्ली के ऑल इंडिया इंस्टीट्यूट 
ऑफ मेडिकल साइंसेस में वर्ष 
2006 में पहली बार रोबोटिक सर्जरी 
की गई थी। वर्ष 2020 तक देश में 
ऐसे सौ से भी कम रोबोट थे, लेकिन 
2025 तक इनकी संख्या बढ़कर 
500 से ज्यादा हो गई। वर्ष 2025 में 

देशभर में करीब 50 हजार रोबोटिक 
सर्जरी की गईं।
डॉक्टरों का कहना है कि कैंसर, 
पेल्विक क्षेत्र और जटिल ऑपरेशन 
में यह तकनीक फायदेमंद हो सकती 
है क्योंकि इसमें अधिक सटीकता 
मिलती है। लेकिन सामान्य गर्भाशय 
ऑपरेशन, फाइब्रॉइड हटाने या 
साधारण हर्निया जैसी प्रक्रियाओं में 
इसके परिणाम सामान्य सर्जरी जैसे 
ही होते हैं। विशेषज्ञों ने यह भी आरोप 

लगाया कि कई निजी अस्पताल 
मरीजों को रोबोटिक सर्जरी के लिए 
इसलिए प्रेरित करते हैं क्योंकि इन 
मशीनों की कीमत बहुत ज्यादा होती 
है। एक रोबोटिक सिस्टम की कीमत 
करीब 20 करोड़ रुपये तक होती है, 
जबकि हर साल इसके रखरखाव पर 
लगभग एक करोड़ रुपये खर्च होता 
है। कई डॉक्टरों ने यह भी चिंता जताई 
कि रोबोटिक सर्जरी के लिए डॉक्टरों 
को मिलने वाला प्रशिक्षण पर्याप्त 

नहीं है। कुछ डॉक्टरों को केवल कुछ 
दिनों की ट्रेनिंग देकर ऑपरेशन की 
अनुमति दे दी जाती है। फिलहाल इस 
तकनीक के लिए कोई समान राष्ट्रीय 
प्रशिक्षण व्यवस्था नहीं है।
गाजियाबाद के 35 वर्षीय उज्ज्वल 
चौधरी का मामला भी सवाल खड़े 
करता है। उन्हें हर्निया के लिए 
रोबोटिक सर्जरी की सलाह दी गई 
थी। परिवार को बताया गया कि इससे 
दर्द कम होगा और जल्दी रिकवरी 

होगी। लेकिन ऑपरेशन के दौरान 
उनकी आंत कट गई, जिसके बाद 
दोबारा सर्जरी करनी पड़ी। कुछ दिनों 
बाद उनकी मौत हो गई। अब परिवार 
इस मामले में कानूनी लड़ाई लड़ 
रहा है। बीमा कंपनियां भी रोबोटिक 
सर्जरी के बढ़ते खर्च को लेकर 
सतर्क हो गई हैं। कई कंपनियां केवल 
सीमित राशि तक ही भुगतान कर रही 
हैं। मुंबई की सुमन शर्मा ने ब्लैडर 
कैंसर के इलाज के लिए रोबोटिक 
सर्जरी कराई, जिसमें 13 लाख रुपये 
से ज्यादा खर्च हुआ, लेकिन बीमा 
कंपनी ने केवल साढ़े तीन लाख 
रुपये ही मंजूर किए।
विशेषज्ञों का कहना है कि मरीजों 
को किसी भी महंगी सर्जरी से पहले 
यह जरूर समझना चाहिए कि 
क्या वह वास्तव में जरूरी है या 
सामान्य इलाज से भी वही परिणाम 
मिल सकते हैं। इलाज का फैसला 
चिकित्सा जरूरत के आधार पर 
होना चाहिए, न कि अस्पतालों के 
व्यावसायिक हितों के आधार पर।

मरीजों को बिना जरूरत महंगे इलाज की ओर धकेला जा रहा 
रोबोटिक सर्जरी का बढ़ता चलनपेज 3 एंकर स्टोरी 

दिल्ली एयरपोर्ट के बिजनेस लाउंज 
में हाल ही में हुई एक घटना ने 
सार्वजनिक जगहों पर लोगों के 
व्यवहार को लेकर बड़ा सवाल 
खड़ा कर दिया। एक व्यक्ति करीब 
40 मिनट तक स्पीकर पर तेज 
आवाज में फोन पर बात करता 
रहा। आसपास बैठे लोग परेशान 
हुए, एक-दूसरे को देखा भी, लेकिन 
किसी ने कुछ नहीं कहा।
यह सिर्फ एयरपोर्ट की कहानी नहीं 
है। मेट्रो, रेलवे स्टेशन, अस्पताल, 
रेस्टोरेंट, मॉल और सरकारी दफ्तरों 
में अक्सर लोग तेज आवाज में फोन 
पर बात करते नजर आते हैं। कई 
लोग लाइन में लगने से बचते हैं, 
निजी जगह का सम्मान नहीं करते 
और सार्वजनिक जगहों को अपनी 
निजी सुविधा के हिसाब से इस्तेमाल 
करते हैं। विशेषज्ञों का मानना है 
कि इसके पीछे सिर्फ बदतमीजी 
नहीं बल्कि सामाजिक सोच भी 
जिम्मेदार है। समाजशास्त्री इर्विंग 
गॉफमैन ने “सिविल इनअटेंशन” की 
अवधारणा दी थी। इसका मतलब है 
कि सार्वजनिक जगहों पर हम दूसरे 

लोगों की मौजूदगी को स्वीकार करें, 
लेकिन उन पर अपनी मौजूदगी न 
थोपें। यानी यह समझना कि सामने 
वाला व्यक्ति भी उतना ही महत्वपूर्ण 
है जितना हम। लेकिन भारत में 
सार्वजनिक जगहों को लेकर यह 
समझ अभी पूरी तरह विकसित नहीं 
हो पाई है। यहां अक्सर लोग रिश्तों, 
पहचान और सामाजिक दर्जे के 
आधार पर व्यवहार करते हैं। अगर 
सामने वाला परिचित नहीं है, तो कई 
बार उसकी सुविधा को महत्व नहीं 
दिया जाता। भारत में सार्वजनिक 
जगहें अक्सर संघर्ष वाली जगहों की 
तरह देखी जाती हैं, जहां जो ज्यादा 
तेज, ज्यादा आक्रामक या ज्यादा 
प्रभावशाली दिखता है, वही अपनी 
जगह बना लेता है। कई लोगों के 

लिए ऊंची आवाज में बात करना 
या नियम तोड़ना शक्ति दिखाने 
का तरीका बन जाता है। विशेषज्ञों 
का कहना है कि भीड़भाड़, सीमित 
संसाधन और “एडजस्ट कर लो” 
जैसी सोच भी इस व्यवहार को 
बढ़ावा देती है। जब नियम तोड़ने 
पर कोई कार्रवाई नहीं होती, तो लोग 
इसे सामान्य मानने लगते हैं। लेख में 
यह भी कहा गया कि भारतीय समाज 
निजी रिश्तों में बेहद गर्मजोशी 
दिखाता है। घर आए मेहमानों की 
खूब खातिरदारी की जाती है, लेकिन 
सड़क, लाइन, फ्लाइट या मेट्रो 
में खड़े अजनबियों के प्रति वही 
संवेदनशीलता अक्सर नजर नहीं 
आती। विशेषज्ञों का मानना है कि 
बदलाव केवल नियम बनाने से नहीं 
आएगा। इसके लिए लोगों को यह 
समझना होगा कि सार्वजनिक जगह 
सभी की होती है और वहां दूसरों 
की सुविधा का सम्मान करना भी 
नागरिक जिम्मेदारी है।जब तक लोग 
यह नहीं समझेंगे कि सार्वजनिक 
जगहों पर थोड़ा खुद को सीमित 
करना भी सभ्यता का हिस्सा है, तब 
तक “एडजस्ट कर लो” की संस्कृति 
जारी रहेगी।

पश्चिम एशिया में बढ़ते तनाव और 
कच्चे तेल की आपूर्ति पर मंडरा रहे 
संकट के बीच प्रधानमंत्री नरेंद्र मोदी 
की अपील ने देशभर में नई बहस 
छेड़ दी है। हैदराबाद में एक जनसभा 
के दौरान प्रधानमंत्री ने लोगों से एक 
साल तक सोना न खरीदने, ईंधन 
की बचत करने, अनावश्यक विदेश 
यात्राएं टालने और जहां संभव हो 
वहां घर से काम को अपनाने की 
अपील की।
प्रधानमंत्री ने कहा कि पश्चिम 
एशिया में जारी संघर्ष और होरमुज 
जलडमरूमध्य पर बढ़ते खतरे की 
वजह से वैश्विक आपूर्ति व्यवस्था 
प्रभावित हो रही है। यह समुद्री मार्ग 
दुनिया के सबसे अहम तेल परिवहन 
मार्गों में शामिल है। यदि यहां लंबे 
समय तक बाधा बनी रहती है तो 
भारत समेत कई देशों के लिए कच्चे 
तेल की आपूर्ति महंगी हो सकती है।
भारत अपनी जरूरत का करीब 

88 प्रतिशत कच्चा तेल विदेशों से 
खरीदता है। ऐसे में अंतरराष्ट्रीय 
बाजार में तेल की कीमत बढ़ने का 
सीधा असर भारत पर पड़ता है। इससे 
पेट्रोल-डीजल महंगा हो सकता है, 
परिवहन लागत बढ़ सकती है और 
महंगाई पर भी असर पड़ सकता है।
प्रधानमंत्री ने लोगों को याद दिलाया 
कि कोरोना काल में देश ने घर से 
काम, ऑनलाइन बैठकों और वीडियो 

संवाद जैसे विकल्प अपनाए थे। 
उन्होंने कहा कि जरूरत पड़ने पर 
ऐसे तरीकों को फिर से अपनाकर 
ईंधन की खपत कम की जा सकती 
है। हालांकि सरकार की ओर से अभी 
कोई अनिवार्य आदेश जारी नहीं किया 
गया है। यह केवल अपील के रूप में 
सामने आया है। सबसे ज्यादा चर्चा 
प्रधानमंत्री की सोना खरीदने वाली 
अपील को लेकर हो रही है। उन्होंने 

कहा कि देशवासियों को कम से कम 
एक साल तक सोने की खरीद से 
बचना चाहिए क्योंकि भारत दुनिया 
के सबसे बड़े सोना आयातकों में 
शामिल है। सोना विदेशों से खरीदा 
जाता है और इसके लिए बड़ी मात्रा 
में विदेशी मुद्रा खर्च होती है।
अर्थशास्त्रियों का कहना है कि जब 
कच्चा तेल और सोना दोनों महंगे 
होते हैं तो भारत का आयात बिल 

बढ़ता है, रुपये पर दबाव आता है 
और विदेशी मुद्रा भंडार प्रभावित होता 
है। प्रधानमंत्री ने लोगों से मेट्रो का 
अधिक उपयोग करने, साझा वाहन 
व्यवस्था अपनाने, बिजली से चलने 
वाले वाहनों को बढ़ावा देने और 
स्वदेशी उत्पादों को प्राथमिकता देने 
की भी अपील की। साथ ही खाद्य तेल 
की खपत कम करने और प्राकृतिक 
खेती को बढ़ावा देने की बात कही। 
वहीं विपक्ष ने इस मुद्दे पर सरकार 
को घेरना शुरू कर दिया है। राहुल 
गांधी समेत कई विपक्षी नेताओं ने 
कहा कि सरकार आर्थिक चुनौतियों 
का बोझ जनता पर डाल रही है। 
फिलहाल सबसे बड़ा सवाल यही 
है कि क्या पेट्रोल-डीजल की कीमतें 
तुरंत बढ़ेंगी? विशेषज्ञों का कहना है 
कि यदि पश्चिम एशिया संकट लंबा 
खिंचता है और कच्चे तेल के दाम 
ऊंचे बने रहते हैं, तभी आम लोगों 
पर इसका बड़ा असर दिख सकता 
है। अभी सरकार हालात पर नजर 
बनाए हुए है।

स्पीकर पर तेज आवाज में फोन, 
लाइन तोड़ने की आदत

7 सलाहें, जाने क्या होगा राम रे... अभी 
सरकार हालात पर नजर बनाए हुए है

जानिए कितनी खतरनाक है यह बीमारी

कैलिफोर्निया में भारतीय टेक 
प्रोफेशनल की ‘वैली फीवर’ से मौत

सार्वजनिक जगहों पर दूसरों का ख्याल क्यों नहीं रखते कुछ लोग

सोना न खरीदने की अपील क्यों... क्या फिर से वक्त लौट रहा है वर्क फ्रॉम होम का

ये पोस्टर कहता है पंजाब सियासत में एंट्री करे दिलजीत दोसांझ
पंजाब में नई चर्चा, बुद्धिजीवियों ने की बड़ी अपील

महंगाई का झटका! साबुन, बिस्किट और रोजमर्रा का सामान हो सकता है महंगा

समर न्यूज | कैलिफोर्निया

अमेरिका के कैलिफोर्निया  में 
रहने वाले 37 वर्षीय भारतीय टेक 
प्रोफेशनल चिरंजीवी कोल्ला की वैली 
फीवर नामक बीमारी के कारण मौत 
हो गई। परिवार की ओर से साझा की 
गई जानकारी के अनुसार वह करीब 
एक महीने से इस संक्रमण से जूझ 
रहे थे और 5 मई को उनका निधन 
हो गया। इस घटना के बाद वैली 
फीवर को लेकर चिंता बढ़ गई है और 
लोग जानना चाहते हैं कि आखिर यह 
बीमारी कितनी खतरनाक है।
स्वास्थ्य विशेषज्ञों के अनुसार वैली 
फीवर एक फंगल संक्रमण है, जो 
कोक्सीडियोइड्स नाम के फंगस के 
कारण होता है। यह फंगस मुख्य रूप 
से सूखी और धूलभरी मिट्टी में पाया 
जाता है। जब तेज हवा, निर्माण कार्य 
या खेती के दौरान मिट्टी उड़ती है तो 
इसके सूक्ष्म कण हवा में फैल जाते हैं। 
इन कणों को सांस के जरिए शरीर में 
लेने पर व्यक्ति संक्रमित हो सकता है।
यह बीमारी सबसे ज्यादा कैलीफोर्निया, 
अरिजोनाण् टैक्सास, न्यू मैक्सिको के 
साथ-साथ मेक्सिको और मध्य व 
दक्षिण अमेरिका के कुछ इलाकों में 
ज्यादा पाई जाती है।
शुरुआती चरण में इसके लक्षण 
सामान्य फ्लू या निमोनिया जैसे लग 

सकते हैं। मरीज को बुखार, लगातार 
खांसी, सीने में दर्द, सांस लेने में 
दिक्कत, थकान, सिरदर्द, रात में 
पसीना आना और जोड़ों में दर्द की 
शिकायत हो सकती है। कई मामलों में 
त्वचा पर लाल चकत्ते या दर्दभरी गांठें 
भी दिखाई देती हैं।
विशेषज्ञों का कहना है कि अधिकतर 
मामलों में मरीज इलाज के बाद ठीक 
हो जाते हैं, लेकिन कमजोर प्रतिरक्षा 
क्षमता वाले लोगों के लिए यह बीमारी 
गंभीर रूप ले सकती है। अगर संक्रमण 
पूरी तरह ठीक नहीं होता तो यह लंबे 
समय तक फेफड़ों में संक्रमण पैदा 
कर सकता है, जिसे क्रोनिक संक्रमण 
कहा जाता है। इस स्थिति में मरीज 
को वजन कम होना, खून वाली 
खांसी, सीने में तेज दर्द और लगातार 
कमजोरी महसूस हो सकती है।
सबसे गंभीर स्थिति तब होती है जब 
यह संक्रमण फेफड़ों से शरीर के दूसरे 
अंगों तक फैल जाता है। डॉक्टरों के 
मुताबिक ऐसे मामलों में यह त्वचा, 

हड्डियों, लिवर, दिल, दिमाग और 
रीढ़ की हड्डी को प्रभावित कर सकता 
है। अगर संक्रमण दिमाग की झिल्ली 
तक पहुंच जाए तो मेनिन्जाइटिस 
जैसी गंभीर स्थिति बन सकती है, जो 
जानलेवा साबित हो सकती है।
सेंटर्स फार डिसीज कंट्रोल एंड 
प्रिवेंशन और मायो क्लिनिक के 
अनुसार यदि किसी व्यक्ति को लंबे 
समय तक खांसी, सांस लेने में 
परेशानी, जोड़ों में सूजन या लगातार 
बुखार जैसी समस्या हो और उसने 
ऐसे क्षेत्र की यात्रा की हो जहां यह 
बीमारी आम है, तो तुरंत डॉक्टर से 
संपर्क करना चाहिए।
विशेषज्ञों का कहना है कि इस बीमारी 
से बचाव के लिए धूलभरे इलाकों में 
मास्क पहनना, निर्माण स्थलों से दूरी 
बनाना और लक्षण दिखने पर तुरंत 
जांच कराना बेहद जरूरी है। चिरंजीवी 
कोल्ला की मौत ने एक बार फिर इस 
दुर्लभ लेकिन खतरनाक संक्रमण की 
गंभीरता को सामने ला दिया है।

समर न्यूज | मोहाली

दिलजीत दोसांझ को लेकर पंजाब 
की राजनीति में नई चर्चा शुरू हो गई 
है। दक्षिण भारत के सुपरस्टार विजय 
की तमिलनाडु राजनीति में एंट्री और 
मुख्यमंत्री बनने के बाद अब पंजाब 
में भी इसी तरह की संभावनाओं पर 
बहस तेज हो गई है।
पूर्व सैन्य अधिकारियों और 
बुद्धिजीवियों के संगठन जागो पंजाब 
ने एक खुला पत्र जारी कर दिलजीत 
दोसांझ से राजनीति में आने की 
अपील की है। संगठन का मानना है 
कि पंजाब को एक नए और साफ 

छवि वाले चेहरे की जरूरत है।
हालांकि, इस अपील के बाद 
दिलजीत दोसांझ ने बेहद साफ 
शब्दों में राजनीति में आने से इनकार 
कर दिया। सोशल मीडिया प्लेटफॉर्म 
एक्स पर एक पोस्ट के जवाब में 
उन्होंने लिखा, “कभी नहीं... मेरा 
काम लोगों का मनोरंजन करना है... 
मैं अपने काम में बहुत खुश हूं... 
धन्यवाद।”
जागो पंजाब के प्रमुख और पूर्व 
आईएएस अधिकारी एसएस बोपाराय 
ने कहा कि पंजाब इस समय कर्ज, 
नशे और राजनीतिक नेतृत्व के 
संकट से जूझ रहा है। उन्होंने कहा 

कि दिलजीत की साफ छवि, युवाओं 
में लोकप्रियता और देशभक्ति उन्हें 
एक मजबूत विकल्प बनाती है।
बोपाराय ने कहा कि कनाडा में तिरंगा 

लहराने की घटना के बाद दिलजीत 
ने साहस का परिचय दिया और 
इसी वजह से उन्हें कुछ कट्टरपंथी 
संगठनों की धमकियों का भी सामना 
करना पड़ा।
हाल ही में नरेंद्र मोदी से मुलाकात 
के बाद भी दिलजीत को लेकर 
राजनीतिक चर्चाओं ने जोर पकड़ा। 
वहीं भाजपा के कुछ नेताओं ने उन्हें 
भारत का सांस्कृतिक दूत बताया था।
दिलजीत दोसांझ पहले भी सामाजिक 
मुद्दों पर मुखर रहे हैं। किसान 
आंदोलन के दौरान उन्होंने किसानों 
का समर्थन किया था और पंजाब 
में बाढ़ के समय राहत कार्यों में भी 

मदद की थी। उनकी फिल्म पंजाब 
95 भी लगातार चर्चा में रही है।
पंजाब की राजनीति में कलाकारों 
की एंट्री नई बात नहीं है। भगवंत 
मान कॉमेडियन से मुख्यमंत्री बने, 
जबकि विनोद खन्ना, हंसराज हंस, 
सन्नी देओल और धर्मेंद्र भी राजनीति 
में अपनी मौजूदगी दर्ज करा चुके हैं।
फिलहाल दिलजीत ने राजनीति 
से दूरी बना ली है, लेकिन उनकी 
लोकप्रियता को देखते हुए पंजाब 
में यह चर्चा अभी थमती नजर नहीं 
आ रही। क्या भविष्य में वह अपना 
फैसला बदलेंगे, यह आने वाला 
समय तय करेगा।

समर न्यूज | नई दिल्ली

आने वाले दिनों में आम लोगों की जेब पर 
महंगाई का एक और असर पड़ सकता है। 
साबुन, डिटर्जेंट, बिस्किट, पैकेट बंद खाद्य 
पदार्थ, पेय उत्पाद और घरेलू इस्तेमाल की 
कई चीजें महंगी हो सकती हैं। बढ़ती लागत 
के दबाव के चलते बड़ी उपभोक्ता उत्पाद 
कंपनियां कीमतें बढ़ाने की तैयारी में हैं।
कंपनियों का कहना है कि कच्चे माल, 
पैकेजिंग सामग्री और ईंधन की कीमतों में 
लगातार बढ़ोतरी हो रही है। पश्चिम एशिया 
में जारी तनाव की वजह से वैश्विक आपूर्ति 
व्यवस्था भी प्रभावित हुई है, जिससे लागत 
और बढ़ गई है। रुपये की कमजोरी ने भी 
कंपनियों की परेशानी बढ़ाई है।

कई बड़ी कपंनियों ने हालिया तिमाही नतीजों 
के दौरान संकेत दिए हैं कि वे पहले ही तीन 
से पांच प्रतिशत तक दाम बढ़ा चुकी हैं और 

अगर लागत का दबाव जारी रहा तो आगे भी 
कीमतों में इजाफा किया जा सकता है।
डाबर इंडिया के मुख्य कार्यकारी अधिकारी 
मोहित मल्होत्रा ने कहा कि कपंनी इस वित्त 
वर्ष में करीब 10 प्रतिशत महंगाई का सामना 
कर रही है। उन्होंने बताया कि लागत को 
संतुलित करने के लिए कपंनी अलग-अलग 
उत्पादों में औसतन चार प्रतिशत तक दाम 
बढ़ा चुकी है।
ब्रिटानिया इंडस्ट्रीज ने भी संकेत दिए हैं कि 
ईंधन और पैकेजिंग लागत में करीब 20 
प्रतिशत बढ़ोतरी हुई है। कपंनी सीधे कीमत 
बढ़ाने के साथ-साथ पैकेट का वजन कम 
करने जैसे विकल्पों पर भी विचार कर रही 
है। कंपनी के लोकप्रिय ब्रांडों में गुड डे, मैरी 
गोल्ड, मिल्क बिकिस और टाइकर शामिल 

हैं।वहीं हिंदुस्तान यूनिलीवर ने भी कहा है कि 
यदि कच्चे माल की कीमतों में दबाव बना रहा 
तो आगे और दाम बढ़ाए जा सकते हैं। 
कंपनी के प्रमुख ब्रांडों में सर्फ एक्सेल, 
लाइफबॉय, डॉव, क्लिनिक प्लस और 
लेक्मेशामिल हैं। कंपनियां छोटे पैक को 
फिलहाल पांच, दस और पंद्रह रुपये की 
कीमत पर बनाए रखने की कोशिश कर रही 
हैं ताकि बिक्री प्रभावित न हो। हालांकि बड़े 
पैक वाले उत्पादों पर महंगाई का असर ज्यादा 
देखने को मिल सकता है। विशेषज्ञों का मानना 
है कि अगर वैश्विक स्तर पर कच्चे तेल और 
अन्य जरूरी वस्तुओं की कीमतें इसी तरह 
बढ़ती रहीं, तो उपभोक्ताओं को आने वाले 
महीनों में रोजमर्रा की खरीदारी पर ज्यादा 
खर्च करना पड़ सकता है।

313 मई 2026

समर न्यूज | मोहाली

यह नई सुबह आपके जीवन 
में आशा, ऊर्जा और खुशियों 
की नई रोशनी लेकर आए। 
हर दिन एक नई शुरुआत का 
मौका देता है, इसलिए आज को 
सकारात्मक सोच और पूरे जोश 
के साथ अपनाएं। बीते कल की 
चिंताओं को पीछे छोड़कर आगे 
बढ़ें और अपने सपनों को पूरा 
करने के लिए निरंतर प्रयास करते 
रहें। खुद पर भरोसा रखें, मेहनत 
जारी रखें और हमेशा मुस्कुराते 
रहें।

करनैल सिंह 
डीएसपी ट्रैफिक मोहाली

Good
dAY

मीरी-पीरी मेडिकल कॉलेज एवं 
अस्पताल शाहाबाद मामले में पंजाब 
एवं हरियाणा हाई कोर्ट का फैसला 
हरियाणा सिख गुरुद्वारा मैनेजमेंट 
कमेटी (HSGMC) के पक्ष में 
आने के बाद सियासी और धार्मिक 
हलकों में हलचल तेज हो गई है। 
अदालत ने मीरी पीरी चैरिटेबल ट्रस्ट 
की याचिका को खारिज कर दिया। 
इससे पहले कोर्ट ने पिछली सुनवाई 
के दौरान अपना फैसला सुरक्षित रख 
लिया था। फैसला आने के बाद HS-
GMC के पूर्व प्रधान बलजीत सिंह 
दादूवाल कुरुक्षेत्र स्थित कमेटी के 
मुख्य कार्यालय पहुंचे। यहां उन्होंने 
मौजूदा प्रधान जगदीश सिंह झींडा पर 
कई गंभीर आरोप लगाए। दादूवाल ने 
कहा कि झींडा प्रधान बनने के बाद 
“बादलों की झोली में जाकर बैठ 
गए” और उन्हें न हरियाणा कमेटी 
की चिंता रही और न ही मीरी-पीरी 
संस्थान की।

मीरी-पीरी मेडिकल 
कॉलेज पर HSGMC 
का दावा मजबूत

सिरसा में कूड़े के ढेर से बढ़ी लोगों की परेशानी

समर न्यूज | फरीदाबाद

फरीदाबाद के एसजीएम नगर थाना 
क्षेत्र में उस समय सनसनी फैल गई 
जब सी सिनेमा के पास जंगल में एक 
युवक का शव पेड़ से लटका हुआ 
मिला। सुबह इलाके से गुजर रहे एक 
राहगीर की नजर पेड़ पर लटके शव 
पर पड़ी, जिसके बाद उसने तुरंत 
पुलिस को सूचना दी। सूचना मिलते 
ही पुलिस टीम मौके पर पहुंची 
और शव को नीचे उतारकर जांच 
शुरू की। मौके पर पहुंचे पुलिस 
अधिकारियों के अनुसार मृतक की 
उम्र करीब 30 वर्ष के आसपास 
बताई जा रही है। शुरुआती जांच में 
युवक के हाथ की नस कटी हुई पाई 
गई है और वह पेड़ से लटका मिला। 
पुलिस का कहना है कि प्रथम दृष्टया 
मामला आत्महत्या का प्रतीत हो रहा 

है, लेकिन पोस्टमार्टम रिपोर्ट आने 
के बाद ही मौत के सही कारणों का 
खुलासा हो सकेगा।पुलिस ने मृतक 
की जेब से मिले मोबाइल फोन की 
मदद से उसकी पहचान की। जांच 
के दौरान पता चला कि युवक का 
नाम इंद्रजीत है और वह एसजीएम 
नगर इलाके का रहने वाला था। 
पुलिस ने परिजनों को घटना की 
सूचना दे दी है और उनसे पूछताछ 
की तैयारी की जा रही है।घटनास्थल 
पर मौजूद मुकेश नाम के युवक ने 
बताया कि उसने पुलिस की मदद 
से शव को पेड़ से नीचे उतारने में 
सहयोग किया।

पुलिस आत्महत्या और अन्य पहलुओं की जांच में जुटी

समर न्यूज | पलवल

पलवल के नेशनल हाईवे-19 पर 
ट्रक ड्राइवर को लिफ्ट देने के बहाने 
बंधक बनाकर लूटपाट करने वाले 
गिरोह के दो आरोपियों को पुलिस 
ने गिरफ्तार कर लिया है। गिरफ्तार 
आरोपियों की पहचान नूंह जिले 
के फरदड़ी गांव निवासी साद और 
खेड़ी कंकर निवासी इरसाद के रूप 
में हुई है। पुलिस ने दोनों आरोपियों 
को अदालत में पेश कर तीन दिन के 
रिमांड पर लिया है, जबकि तीसरे 
आरोपी की तलाश जारी है।
होडल थाना प्रभारी अशोक कुमार 
ने जानकारी देते हुए बताया कि 
नूंह जिले के रवा गांव निवासी ट्रक 
चालक मोहम्मद जैद ने पुलिस 
को शिकायत दी थी। शिकायत 
के अनुसार, 7 मई की रात वह 

कोसीकलां (उत्तर प्रदेश) से 
पलवल की ओर ट्रक लेकर आ 
रहा था। इसी दौरान करमन टोल 
प्लाजा के पास तीन युवकों ने 
होडल तक जाने के लिए उससे 
लिफ्ट मांगी। इंसानियत के नाते जैद 
ने तीनों को ट्रक में बैठा लिया।ट्रक 
में बैठते ही आरोपियों ने चालक 
पर हमला कर दिया। बदमाशों ने 
जैद के साथ मारपीट की, जिससे 
उसकी आंख और शरीर पर गंभीर 
चोटें आईं। इसके बाद आरोपियों ने 
उसके हाथ-पैर बांध दिए और मुंह 
पर टेप लगाकर उसे ट्रक के अंदर 

ही फेंक दिया। आरोपियों ने ट्रक में 
रखे करीब 20 हजार रुपये भी लूट 
लिए और ट्रक को नूंह रोड की तरफ 
ले गए।पुलिस के अनुसार, रास्ते 
में उंटावड़ के आगे एक होटल पर 
आरोपी खाना खाने के लिए रुके। 
इसी दौरान घायल ड्राइवर ने वहां 
मौजूद लोगों को इशारे से अपनी 
हालत बताई। होटल कर्मचारियों 
और आसपास मौजूद लोगों ने तुरंत 
चालक को नीचे उतारा। मौके का 
फायदा उठाकर आरोपी ट्रक लेकर 
फरार हो गए।होडल थाना पुलिस ने 
मामला दर्ज कर एएसआई साहुद 
अहमद के नेतृत्व में जांच शुरू 
की। जांच के दौरान पुलिस ने दो 
आरोपियों को गिरफ्तार कर लिया। 
थाना प्रभारी अशोक कुमार ने बताया 
कि तीसरे आरोपी को भी जल्द 
गिरफ्तार कर लिया जाएगा।

हाईवे पर ट्रक ड्राइवर को बंधक 
बनाकर लूट, दो आरोपी गिरफ्तार समर न्यूज | करनाल

करनाल शहर में सफाई व्यवस्था पूरी 
तरह लड़खड़ा चुकी है। पिछले 12 
दिनों से जारी सफाई कर्मचारियों की 
हड़ताल ने अब शहर के हालात को 
गंभीर बना दिया है। पहले जहां मुख्य 
सड़कें, बाजार और कॉलोनियां कूड़े 
के ढेर से पट चुकी थीं, वहीं अब 
डोर-टू-डोर कूड़ा उठाने वाली टीमें 
भी हड़ताल के समर्थन में काम बंद 
कर चुकी हैं। इसके चलते घरों से 
निकलने वाला कचरा गलियों और 
मोहल्लों में जमा होने लगा है। शहर 
में बढ़ती बदबू और गंदगी के कारण 
लोगों में बीमारी फैलने का डर भी 
बढ़ता जा रहा है।
नगर निगम की सफाई व्यवस्था ठप 
होने से करनाल के कई इलाकों में 
हालात दिन-प्रतिदिन खराब होते 
जा रहे हैं। शहर के रिहायशी क्षेत्रों 
में लोग घरों का कूड़ा खुद खाली 

प्लॉटों और सड़क किनारे डालने 
को मजबूर हो रहे हैं। गर्मी के मौसम 
में सड़ता कचरा अब लोगों के लिए 
परेशानी का बड़ा कारण बन चुका 
है। नागरिकों का कहना है कि अगर 
जल्द समाधान नहीं निकला तो आने 
वाले दिनों में हालात और भयावह 
हो सकते हैं।हड़ताल को समर्थन देते 
हुए डोर-टू-डोर कूड़ा एकत्रित करने 
वाले कर्मचारियों ने भी अपनी गाड़ियां 
खड़ी कर दी हैं। कूड़ा कलेक्शन 
कर्मचारी अनिल ने कहा कि सफाई 
कर्मचारी पिछले कई दिनों से अपनी 
मांगों को लेकर संघर्ष कर रहे हैं और 

वे उनके साथ मजबूती से खड़े हैं। 
उन्होंने कहा कि सफाई कर्मचारी 
उनके साथी हैं और जब तक उनकी 
मांगों पर सरकार कोई सकारात्मक 
निर्णय नहीं लेती, तब तक वे भी घरों 
से कूड़ा नहीं उठाएंगे।
इधर, सफाई कर्मचारियों ने नगर 
निगम कार्यालय के बाहर जोरदार 
प्रदर्शन किया। प्रदर्शन के दौरान 
कर्मचारियों ने सरकार और प्रशासन 
के खिलाफ नारेबाजी करते हुए अपनी 
मांगों को जल्द पूरा करने की मांग 
की। कुछ स्थानों पर विरोध प्रदर्शन के 
दौरान कूड़ा फैलाए जाने की घटनाएं 

भी सामने आईं, जिससे शहर की 
स्थिति और बिगड़ गई। सेक्टर-12, 
कोर्ट रोड और अन्य संवेदनशील 
इलाकों में जगह-जगह कचरे के ढेर 
लगे दिखाई दिए।सफाई कर्मचारी 
यूनियन की जिला महिला प्रधान 
शारदा ने कहा कि इस आंदोलन को 
समाज के कई वर्गों का समर्थन मिल 
रहा है। उन्होंने बताया कि सफाई 
कर्मचारियों ने मेहनत से करनाल 
शहर को साफ और सुंदर बनाया था, 
लेकिन अब रोजगार और अधिकारों 
की लड़ाई उन्हें आंदोलन करने पर 
मजबूर कर रही है। शारदा ने कहा 

कि जब तक सरकार कर्मचारियों 
की मांगों पर बातचीत नहीं करती, 
तब तक हड़ताल जारी रहेगी।उन्होंने 
यह भी कहा कि कर्मचारी शांतिपूर्ण 
तरीके से आंदोलन कर रहे हैं और 
शहर में जानबूझकर गंदगी फैलाने 
जैसी घटनाओं में कुछ शरारती तत्व 
शामिल हो सकते हैं। उन्होंने लोगों से 
अपील की कि शहर की छवि खराब 
करने वाले किसी भी कार्य से बचें 
और आंदोलन को शांतिपूर्ण बनाए 
रखने में सहयोग करें। लगातार बढ़ते 
कूड़े के ढेर अब स्वास्थ्य विभाग की 
चिंता भी बढ़ा रहे हैं। खुले में पड़े 
कचरे से मच्छर और बदबू फैल रही 
है, जिससे संक्रमण और बीमारियों 
का खतरा बढ़ गया है। स्थानीय लोगों 
का कहना है कि प्रशासन और सरकार 
को जल्द हस्तक्षेप कर कर्मचारियों से 
बातचीत करनी चाहिए ताकि शहर 
को इस गंदगी और संभावित स्वास्थ्य 
संकट से बचाया जा सके।

12 दिन से ठप सफाई व्यवस्था

समर न्यूज | हरियाणा

हरियाणा के मुख्यमंत्री नायब सिंह 
सैनी   दिवसीय दौरे पर असम पहुंचे। 
इस दौरान उन्होंने असम की नव-
निर्वाचित सरकार के शपथ ग्रहण 
समारोह में भाग लिया। समारोह में 
कई राज्यों के मुख्यमंत्री, केंद्रीय 
मंत्री और भाजपा के वरिष्ठ नेता 
मौजूद रहे। मुख्यमंत्री सैनी ने असम 
सरकार को नई जिम्मेदारियों के लिए 
शुभकामनाएं दीं और कहा कि राज्यों 
के बीच सहयोग और समन्वय से 

देश के विकास को नई गति मिलेगी। 
असम दौरे के बाद मुख्यमंत्री नायब 
सिंह सैनी सीधे दिल्ली रवाना होंगे। 
दिल्ली में वह हरियाणा भवन में रात्रि 
विश्राम करेंगे। मंगलवार को उनकी 
केंद्रीय जल शक्ति मंत्री सी आर 
पाटिल  की मौजूदगी में राजस्थान 
सरकार के प्रतिनिधियों के साथ 
महत्वपूर्ण बैठक प्रस्तावित है। इस 
बैठक में हरियाणा और राजस्थान के 
बीच लंबे समय से चले आ रहे जल 
विवादों और जल बंटवारे से जुड़े 
मुद्दों पर चर्चा की जाएगी।

असम पहुंचे मुख्यमंत्री सैनी, शपथ 
ग्रहण समारोह में हुए शामिल

सोनीपत में नगर निगम कार्यालय 
के बाहर उस समय तनावपूर्ण 
स्थिति पैदा हो गई जब नगर निगम 
प्रशासन ने पुलिस सुरक्षा के बीच 
सफाई अभियान शुरू करवाने की 
कोशिश की। सफाई कर्मचारियों 
ने प्रशासनिक कार्रवाई का जोरदार 
विरोध करते हुए जमकर नारेबाजी 
की और निगम अधिकारियों के 
खिलाफ प्रदर्शन किया। हालात को 
देखते हुए नगर निगम कार्यालय के 
बाहर भारी पुलिस बल तैनात किया 
गया। कई थानों की पुलिस मौके पर 
मौजूद रही ताकि किसी भी तरह की 
अप्रिय घटना को रोका जा सके।
जानकारी के अनुसार नगर निगम 
प्रशासन शहर में बिगड़ती सफाई 
व्यवस्था को सुधारने के लिए सफाई 
अभियान शुरू करवाना चाहता 
था। इसी दौरान ज्वाइंट नगर निगम 
कमिश्नर मौके पर पहुंचीं और 
सफाई कार्य का निरीक्षण करने 

लगीं। लेकिन प्रदर्शन कर रहे सफाई 
कर्मचारियों ने उन्हें घेर लिया और 
प्रशासन के खिलाफ अपना गुस्सा 
जाहिर किया। कर्मचारियों ने आरोप 
लगाया कि सरकार और प्रशासन 
उनकी लंबे समय से चली आ 
रही मांगों को लगातार नजरअंदाज 
कर रहे हैं। स्थिति इतनी तनावपूर्ण 
हो गई कि पुलिस को बीच-बचाव 
कर अधिकारियों को वहां से सुरक्षित 
बाहर निकालना पड़ा।
प्रदर्शन के दौरान महिला सफाई 
कर्मचारियों ने भी मोर्चा संभाल 
लिया। कुछ महिलाएं सफाई कार्य में 
लगाई गई जेसीबी मशीन पर चढ़ गईं 
और मशीन को काम शुरू नहीं करने 
दिया। विरोध बढ़ता देख जेसीबी 
मशीन को वापस लौटाना पड़ा। इसके 
अलावा जिन वाहनों में कूड़ा उठाया 
जा रहा था, प्रदर्शनकारियों ने वही 
कूड़ा वापस सड़क पर फेंक दिया। 
देखते ही देखते निगम कार्यालय और 
आसपास के क्षेत्रों में कूड़े के ढेर 
लग गए, जिससे स्थानीय लोगों को 

भी भारी परेशानी का सामना करना 
पड़ा। सफाई कर्मचारियों का कहना है 
कि वे लंबे समय से अपनी मांगों को 
लेकर आंदोलन कर रहे हैं, लेकिन 
सरकार उनकी बात सुनने को तैयार 
नहीं है। कर्मचारियों की प्रमुख मांगों 
में कच्चे कर्मचारियों को पक्का करना 
शामिल है। इसके साथ ही फरीदाबाद 
आगजनी हादसे में जान गंवाने वाले 
फायर कर्मचारियों को शहीद का दर्जा 
देने और उनके परिजनों को सरकारी 
नौकरी देने की मांग भी उठाई जा रही 
है। कर्मचारियों ने चेतावनी दी कि 
जब तक उनकी मांगें पूरी नहीं होतीं, 
तब तक आंदोलन जारी रहेगा।
उधर, मामले पर जानकारी देते हुए 
सिविल लाइन थाना प्रभारी उमेश 
कुमार ने कहा कि कानून व्यवस्था 
बनाए रखने के लिए निगम कार्यालय 
के बाहर पर्याप्त पुलिस बल तैनात 
किया गया है। पुलिस पूरे हालात पर 
नजर बनाए हुए है और किसी भी 
तरह की अप्रिय स्थिति से निपटने के 
लिए पूरी तरह सतर्क है। 

सोनीपत निगम में सफाई कर्मचारियों का प्रदर्शन तेज

हरियाणा में सफाई कर्मचारियों की 
हड़ताल लगातार 12वें दिन भी 
जारी रही। सिरसा में नगर परिषद 
कार्यालय के बाहर बड़ी संख्या में 
सफाई कर्मचारी धरने पर बैठे और 
राज्य सरकार के खिलाफ जमकर 
नारेबाजी की। 
पहले कर्मचारियों ने 11 मई तक 
हड़ताल जारी रखने का ऐलान 
किया था, लेकिन सरकार की ओर 
से कोई ठोस समाधान नहीं मिलने 
पर आंदोलन को चार दिन और बढ़ा 
दिया गया है। कर्मचारियों ने साफ 
कहा है कि जब तक उनकी मांगें पूरी 
नहीं होतीं, तब तक हड़ताल खत्म 
नहीं की जाएगी। हड़ताल का असर 
सिरसा शहर में साफ दिखाई दे रहा 
है। शहर की सड़कों और गलियों में 
जगह-जगह कूड़े के ढेर लगे हुए 

हैं, जिससे बदबू फैल रही है और 
बीमारियों का खतरा भी बढ़ता जा 
रहा है। स्थानीय लोगों को काफी 
परेशानियों का सामना करना पड़ रहा 
है। हालांकि सफाई कर्मचारियों ने 
आम जनता से माफी मांगते हुए कहा 
कि वे मजबूरी में आंदोलन कर रहे 
हैं क्योंकि सरकार उनकी समस्याओं 
पर ध्यान नहीं दे रही।
कर्मचारी नेताओं नरेश कुमार और 
मनोज कुमार ने मीडिया से बातचीत 
में कहा कि पूरे प्रदेश में सफाई 
कर्मचारी कामकाज छोड़कर हड़ताल 
पर बैठे हैं, लेकिन सरकार को जनता 
और कर्मचारियों की परेशानियों की 
कोई चिंता नहीं है। 

12वें दिन भी सफाई कर्मियों 
की हड़ताल जारी

अंबाला में स्ट्रांग रूम की सुरक्षा 
व्यवस्था को लेकर देर रात बड़ा 
हंगामा देखने को मिला। कांग्रेस 
प्रत्याशियों, विपक्षी दलों और कई 
आजाद उम्मीदवारों ने स्ट्रांग रूम 
के बाहर सीसीटीवी डिस्प्ले न लगाए 
जाने पर विरोध प्रदर्शन किया और 
धरने पर बैठ गए। मामला बढ़ता 
देख प्रशासन ने पूरे इलाके को 
पुलिस छावनी में तब्दील कर दिया।
अंबाला के ओपीएस विद्या मंदिर 
स्कूल में बनाए गए स्ट्रांग रूम के 
बाहर उस समय तनाव की स्थिति 
बन गई जब कांग्रेस नेताओं और 
प्रत्याशियों ने सीसीटीवी मॉनिटरिंग 
व्यवस्था पर सवाल उठा दिए। 
आरोप लगाया गया कि स्ट्रांग रूम के 
बाहर निगरानी के लिए डिस्प्ले स्क्रीन 
नहीं लगाई गई थी और सीसीटीवी 
कैमरे भी सही तरीके से काम नहीं 
कर रहे थे।मेयर पद की कांग्रेस 

प्रत्याशी कुलविंद्र कौर सैनी, वार्ड-
12 से प्रत्याशी मिथुन वर्मा समेत 
कई उम्मीदवार अपने समर्थकों 
के साथ देर रात मौके पर पहुंचे 
और अधिकारियों से जवाब मांगा। 
प्रत्याशियों का कहना था कि उन्होंने 
दोपहर में ही प्रशासन को स्ट्रांग रूम 
के बाहर लाइव सीसीटीवी डिस्प्ले 
लगाने और कैमरे चालू रखने की 
मांग की थी, लेकिन रात 11 बजे 

तक भी व्यवस्था पूरी नहीं की 
गई।कांग्रेस प्रत्याशी मिथुन वर्मा ने 
आरोप लगाया कि जब वे रात में 
वहां पहुंचे तो सीसीटीवी कैमरों के 
तार जोड़े जा रहे थे। 
उन्होंने कहा कि पहले चुनावों में 
स्ट्रांग रूम के बाहर डिस्प्ले स्क्रीन 
लगाई जाती थी ताकि प्रत्याशी और 
समर्थक बाहर बैठकर ईवीएम  की 
निगरानी कर सकें। उनका कहना 

था कि सीसीटीवी व्यवस्था मतदान 
प्रक्रिया पूरी होने से पहले ही पूरी 
तरह सक्रिय होनी चाहिए थी।विरोध 
बढ़ने पर कांग्रेस प्रत्याशी और 
समर्थक स्ट्रांग रूम परिसर के अंदर 
ही धरने पर बैठ गए और प्रशासन 
के खिलाफ जमकर नारेबाजी की। 
हालात को देखते हुए अतिरिक्त 
पुलिस बल मौके पर तैनात किया 
गया और सुरक्षा व्यवस्था कड़ी कर 
दी गई।
वहीं, मामले पर ARO ने सभी 
आरोपों को खारिज करते हुए कहा 
कि सीसीटीवी कैमरे लगातार 24 
घंटे काम कर रहे हैं और स्ट्रांग रूम 
पूरी तरह सुरक्षित है। उन्होंने बताया 
कि मौके पर डीएसपी  और सुरक्षा 
कर्मी तैनात हैं तथा सभी रिकॉर्डिंग 
सुरक्षित रखी गई हैं। ARO ने कहा 
कि प्रत्याशियों को रिकॉर्डिंग देखने 
का विकल्प भी दिया गया है, लेकिन 
वे इसे मुद्दा बनाकर अनावश्यक 
विवाद खड़ा कर रहे हैं।

स्ट्रांग रूम के बाहर सीसीटीवी डिस्प्ले को लेकर हंगामा

यमुनानगर में तेज रफ्तार स्कूल बस ने 
बाइक को मारी टक्कर, महिला की मौत

पुलिस छावनी में बदला निगम परिसर

कांग्रेस और आजाद प्रत्याशियों ने लगाए प्रशासन पर लापरवाही के आरोप, देर रात बढ़ाई गई सुरक्षा

प्रधानमंत्री नरेंद्र मोदी के हालिया 
संबोधन के बाद अंबाला में लोगों के 
बीच अलग-अलग प्रतिक्रियाएं देखने 
को मिल रही हैं। प्रधानमंत्री ने अपने 
भाषण में देशहित को ध्यान में रखते 
हुए लोगों से अपील की कि यदि बहुत 
जरूरी न हो तो अगले एक साल तक 
सोना खरीदने से बचें, खाने-पीने की 
चीजों में विशेष रूप से तेल का कम 
इस्तेमाल करें और ज्यादा से ज्यादा 
यात्रा मेट्रो या सार्वजनिक परिवहन 
से करें ताकि पेट्रोल और डीजल की 
बचत हो सके। इसके साथ ही उन्होंने 
जरूरत पड़ने पर “वर्क फ्रॉम होम” 
को भी अपनाने की बात कही।
प्रधानमंत्री की इस अपील को लेकर 
अंबाला के व्यापारियों, दुकानदारों 
और स्थानीय लोगों के बीच चर्चा 
तेज हो गई है। कुछ लोग इसे देशहित 
में लिया गया जरूरी कदम मान रहे 
हैं, जबकि कुछ लोगों का कहना है 

कि इससे छोटे व्यापारियों और आम 
लोगों की मुश्किलें बढ़ सकती हैं।
सोने के कारोबार से जुड़े सर्राफ 
व्यापारी शीशपाल भोला ने प्रधानमंत्री 
की बात का समर्थन करते हुए कहा 
कि पहले से ही सोने की बढ़ती कीमतों 
के कारण लोग खरीदारी में सावधानी 
बरत रहे हैं। उनका कहना है कि यदि 
प्रधानमंत्री ने देश की आर्थिक स्थिति 
और भविष्य को देखते हुए यह अपील 
की है तो निश्चित रूप से इसमें देश 
का हित छिपा है। उन्होंने कहा कि देश 
पहले भी कई कठिन परिस्थितियों से 
गुजरा है और उस समय देशवासियों 
ने सरकार का साथ दिया था। उन्होंने 
पूर्व प्रधानमंत्री लाल बहादुर शास्त्री 

का उदाहरण देते हुए कहा कि संकट 
के समय देशहित सर्वोपरि होता है 
और जनता को सरकार के साथ 
खड़ा रहना चाहिए।वहीं दूसरी ओर 
किरयाना और अन्य कारोबार से जुड़े 
दुकानदारों ने इस अपील को लेकर 
चिंता भी जाहिर की है। व्यापारियों का 
कहना है कि यदि लोग खरीदारी कम 
करेंगे और खर्चों में कटौती करेंगे तो 
इसका सीधा असर बाजार पर पड़ेगा। 
दुकानदारों के अनुसार पहले ही 
बाजार में मंदी का माहौल बना हुआ 
है और ऐसे में यदि लोग जरूरत की 
चीजों की खरीद भी कम कर देंगे तो 
छोटे व्यापारियों का कारोबार प्रभावित 
हो सकता है।

कुछ दुकानदारों ने कहा कि पेट्रोल 
और डीजल की बचत जरूरी है, 
लेकिन आम आदमी के लिए रोजमर्रा 
के कामों में वाहन का इस्तेमाल करना 
मजबूरी भी है। कई लोगों को रोज 
दुकान, नौकरी या अन्य कामों के लिए 
लंबी दूरी तय करनी पड़ती है और हर 
जगह मेट्रो जैसी सुविधा उपलब्ध नहीं 
है। ऐसे में लोगों के सामने व्यवहारिक 
दिक्कतें खड़ी हो सकती हैं।
वर्क फ्रॉम होम को लेकर भी लोगों की 
राय अलग-अलग नजर आई। कुछ 
लोगों का कहना है कि घर से काम 
करना हर क्षेत्र में संभव नहीं है और 
लगातार घर में रहकर काम करने से 
मानसिक दबाव और अकेलेपन जैसी 

समस्याएं भी बढ़ सकती हैं। वहीं 
कुछ लोगों ने प्रधानमंत्री के सुझावों 
को समय की जरूरत बताते हुए कहा 
कि यदि देश किसी चुनौतीपूर्ण दौर 
से गुजर रहा है तो हर नागरिक की 
जिम्मेदारी बनती है कि वह सहयोग 
करे।स्थानीय लोगों का कहना है कि 
प्रधानमंत्री द्वारा लिए गए कई फैसले 
पहले भी देशहित में साबित हुए हैं 
और इस बार भी जनता सरकार के 
साथ खड़ी है। हालांकि लोगों ने यह 
भी कहा कि सरकार को ऐसे विकल्पों 
पर भी काम करना चाहिए जिससे 
देशहित के साथ-साथ व्यापार और 
आम लोगों की जरूरतें भी प्रभावित 
न हों।

सोना खरीदने से बचने की अपील पर सर्राफ बाजार में हलचल 
पीएम की अपील पर अंबाला में व्यापारियों और आम लोगों ने रखी अपनी राय  राय

करनाल में गहराया कूड़ा संकट; अब घरों से भी नहीं उठ रहा कचरा

समर न्यूज | यमुनानगर

यमुनानगर के जगाधरी-पांवटा 
साहिब नेशनल हाईवे पर गांव 
मानकपुर के पास सोमवार को एक 
दर्दनाक सड़क हादसा हो गया। 
महर्षि मारकंडेश्वर मुलाना स्कूल की 
एक तेज रफ्तार बस ने बाइक सवार 
तीन लोगों को जोरदार टक्कर मार 
दी। हादसे में एक महिला की मौके 
पर ही मौत हो गई, जबकि एक पुरुष 
और दूसरी महिला गंभीर रूप से 
घायल हो गए। दोनों घायलों को तुरंत 
इलाज के लिए यमुनानगर के सिविल 
अस्पताल में भर्ती कराया गया, जहां 
उनका उपचार जारी है। घटना के 
बाद इलाके में अफरा-तफरी और 
गुस्से का माहौल बन गया।
प्रत्यक्षदर्शियों के अनुसार स्कूल 

बस काफी तेज गति से चल रही 
थी। जैसे ही बस गांव मानकपुर के 
पास पहुंची, उसने सामने जा रही 
बाइक को जोरदार टक्कर मार दी। 
टक्कर इतनी भीषण थी कि बाइक 

बुरी तरह क्षतिग्रस्त हो गई और उस 
पर सवार तीनों लोग सड़क पर दूर 
जा गिरे। आसपास मौजूद लोगों 
ने तुरंत घायलों की मदद की और 
एंबुलेंस को सूचना दी। मौके पर 

पहुंची मेडिकल टीम ने एक महिला 
को मृत घोषित कर दिया, जबकि 
अन्य दोनों घायलों को गंभीर हालत 
में अस्पताल पहुंचाया गया।
हादसे के बाद बस चालक मौके से 
फरार होने की कोशिश करने लगा। 
हालांकि स्थानीय लोगों ने पीछा 
करते हुए उसे करीब एक किलोमीटर 
आगे जाकर पकड़ लिया। महिला 
की मौत से गुस्साए लोगों ने चालक 
की जमकर पिटाई कर दी। मौके पर 
कुछ देर के लिए तनाव की स्थिति 
भी बनी रही। 
लोगों का आरोप है कि बस चालक 
नशे की हालत में वाहन चला रहा 
था, जिसके कारण यह बड़ा हादसा 
हुआ। हालांकि पुलिस का कहना है 
कि मेडिकल जांच रिपोर्ट आने के 
बाद ही यह स्पष्ट हो सकेगा कि 

चालक ने शराब या किसी अन्य 
नशीले पदार्थ का सेवन किया था 
या नहीं।
घटना की सूचना मिलते ही जगाधरी 
सदर थाना पुलिस मौके पर पहुंची 
और हालात को नियंत्रित किया। 
पुलिस ने स्कूल बस को कब्जे में 
ले लिया है और आरोपी चालक को 
गिरफ्तार कर लिया गया है। साथ 
ही हादसे के कारणों की जांच भी 
शुरू कर दी गई है। जांच अधिकारी 
मानसिंह ने बताया कि पुलिस सभी 
पहलुओं को ध्यान में रखते हुए 
मामले की जांच कर रही है। चालक 
का मेडिकल टेस्ट कराया जाएगा 
और रिपोर्ट के आधार पर आगे 
की कानूनी कार्रवाई की जाएगी।इस 
दर्दनाक हादसे के बाद क्षेत्र के लोगों 
में भारी रोष है। 

मानकपुर के पास दर्दनाक हादसे में दो लोग गंभीर घायल, गुस्साए लोगों ने भाग रहे चालक को पकड़कर पीटा

फरीदाबाद में पेड़ से लटका 
मिला युवक का शव



अरविंद | हमीरपुर
समर न्यूज 

हमीरपुर जिले के सुजानपुर 
विधानसभा क्षेत्र की री पंचायत के 
अंतर्गत आने वाले कनगरी वार्ड 
नंबर-1 के ग्रामीणों ने पंचायत 
चुनावों के बहिष्कार का बड़ा फैसला 
लिया है।
ग्रामीणों ने प्रशासन पर उनकी लंबे 
समय से चली आ रही मांगों की 
अनदेखी करने का आरोप लगाते 
हुए कहा कि यदि उनकी समस्याओं 
का समाधान नहीं किया गया तो वे 
भविष्य में होने वाले विधानसभा 
और लोकसभा चुनावों में भी मतदान 
नहीं करेंगे।
ग्रामीणों का एक प्रतिनिधिमंडल 
उपायुक्त कार्यालय पहुंचा और 

प्रशासन को लिखित रूप से अवगत 
करवाया कि वार्ड सदस्य चुनाव 
के लिए कोई भी व्यक्ति नामांकन 
दाखिल नहीं करेगा। साथ ही गांव के 
लोगों ने पंचायत चुनाव में मतदान 
न करने का सामूहिक निर्णय भी 
प्रशासन के सामने रखा। ग्रामीणों 
ने यह भी मांग की कि उनके क्षेत्र 
में चुनावी बूथ स्थापित न किया 

जाए।ग्रामीणों का कहना है कि 
वर्ष 2023 से वे लगातार कनगरी 
वार्ड को री पंचायत से अलग कर 
नजदीकी ख्याह पंचायत में शामिल 
करने की मांग उठा रहे हैं, लेकिन 
अब तक प्रशासन की ओर से कोई 
ठोस कदम नहीं उठाया गया। उनका 
आरोप है कि री पंचायत मुख्यालय 
काफी दूर होने के कारण लोगों को 

छोटे-छोटे कार्यों के लिए भी 35 से 
40 किलोमीटर तक सफर करना 
पड़ता है।स्थानीय निवासी कुलदीप 
सिंह ने बताया कि पंचायत कार्यालय 
तक पहुंचने में ग्रामीणों का समय 
और पैसा दोनों बर्बाद होता है। कई 
बार पंचायत प्रधान के कार्यालय में 
मौजूद न होने पर लोगों को बिना 
काम करवाए वापस लौटना पड़ता 
है। उन्होंने कहा कि प्रशासन को 
जमीनी स्थिति का निरीक्षण कर 
उचित निर्णय लेना चाहिए।ग्रामीणों 
ने चेतावनी दी है कि जब तक 
उनकी मांग पूरी नहीं होती, तब तक 
वे किसी भी चुनावी प्रक्रिया में भाग 
नहीं लेंगे। उन्होंने प्रशासन से कनगरी 
वार्ड को ख्याह पंचायत में शामिल 
करने अथवा नई पंचायत गठित 
करने की मांग दोहराई है।

मांग पूरी न होने पर विधानसभा और लोकसभा चुनाव में भी वोट न डालने की चेतावनी

हमीरपुर में ग्रामीणों ने पंचायत 
चुनाव बहिष्कार का किया ऐलान समर न्यूज | शिमला

राजधानी शिमला के छोटा शिमला 
चौक पर मंगलवार को एक 
दर्दनाक हादसा सामने आया। 
राज्य सचिवालय के पास एक कार 
चालक की लापरवाही के कारण 
वाहन का टायर सड़क पार कर रहे 
बुजुर्ग व्यक्ति के पैर पर चढ़ गया। 
हादसे के बाद मौके पर मौजूद लोगों 
में अफरा-तफरी मच गई और 
आसपास के लोगों ने तुरंत घायल 
बुजुर्ग की मदद की। 
प्रत्यक्षदर्शियों के अनुसार चालक 
ने अचानक वाहन आगे बढ़ा दिया, 
जिससे यह दुर्घटना हुई। घायल 
बुजुर्ग दर्द से कराहते रहे, जिसके 
बाद उन्हें तुरंत उपचार के लिए 
नजदीकी अस्पताल पहुंचाया गया। 
स्थानीय लोगों ने चौक पर बढ़ती 
ट्रैफिक अव्यवस्था और लापरवाह 
ड्राइविंग पर नाराजगी जताई। लोगों 
का कहना है कि सचिवालय के 

आसपास वाहनों की भीड़ और 
नियमों की अनदेखी के कारण आए 
दिन हादसों का खतरा बना रहता 
है। उन्होंने प्रशासन से यातायात 
व्यवस्था सुधारने और निगरानी 
बढ़ाने की मांग की है।

मंजूर पठान | चम्बा
समर न्यूज 

गर्मियों की शुरुआत के साथ ही 
जंगलों में आग लगने की घटनाओं 
की आशंका बढ़ गई है। इसे देखते 
हुए वन मंडल डलहौजी ने फायर 
सीजन के लिए व्यापक तैयारियां पूरी 
कर ली हैं। वन विभाग ने जंगलों 
को आग से सुरक्षित रखने के लिए 
अलग-अलग स्तर पर विशेष टीमें 
गठित की हैं, जो किसी भी आपात 
स्थिति में तुरंत कार्रवाई करेंगी। वन 
विभाग द्वारा करीब 71 किलोमीटर 
क्षेत्र में चीड़ की सूखी पत्तियों को 
हटाने का कार्य भी किया गया है। 

विभाग का मानना है कि गर्मियों में 
सूखी चीड़ की पत्तियां आग फैलने 
का मुख्य कारण बनती हैं, इसलिए 
इन्हें समय रहते हटाकर आगजनी 
की घटनाओं को कम किया जा 
सकता है।
वन मंडल अधिकारी डलहौजी 
रजनीश महाजन ने बताया कि 
विभाग ने फायर सीजन को लेकर 
सभी जरूरी इंतजाम पूरे कर लिए 
हैं। खंड स्तर पर टीमें बनाई गई 
हैं, जिन्हें जंगलों में आग लगने की 
स्थिति से निपटने के लिए तैयार रखा 
गया है। उन्होंने कहा कि वन विभाग 
के साथ-साथ स्थानीय लोगों का 
सहयोग भी बेहद जरूरी है।

संजू | शिमला
समर न्यूज  

प्रधानमंत्री नरेंद्र मोदी की ओर से 
देशवासियों से एक साल तक सोना नहीं 
खरीदने की अपील के बाद हिमाचल 
प्रदेश के सराफा कारोबारियों में चिंता 
बढ़ गई है। प्रधानमंत्री ने इस अपील को 
देश के राजकोषीय घाटे को कम करने 
और अर्थव्यवस्था को मजबूत करने की 
दिशा में एक कदम बताया है, लेकिन 
ज्वेलर्स संगठनों का कहना है कि इसका 
सीधा असर लाखों लोगों की रोजी-रोटी 
पर पड़ेगा।
हिमाचल प्रदेश ज्वेलर्स एसोसिएशन के 
अध्यक्ष अतुल टांगरी ने प्रधानमंत्री के 
बयान पर कड़ी प्रतिक्रिया देते हुए कहा 
कि पहले से ही महंगाई और मंदी की मार 
झेल रहे कारोबारियों के लिए यह अपील 
बड़ी चुनौती बन सकती है। उनका 

कहना है कि सोने की कीमतों में लगातार 
बढ़ोतरी के कारण बाजार पहले ही धीमा 
चल रहा है। जो सोना कुछ साल पहले 
5 से 6 लाख रुपये में आता था, उसकी 
कीमत अब 12 से 14 लाख रुपये 
तक पहुंच गई है। ऐसे में आम ग्राहक 
खरीदारी से पीछे हट रहे हैं। उन्होंने कहा 
कि प्रधानमंत्री की अपील के बाद ग्राहकों 
का विश्वास और कमजोर पड़ सकता 
है। हिमाचल प्रदेश में करीब 2500 
छोटे और बड़े ज्वेलर्स इस कारोबार से 
जुड़े हैं, जबकि लगभग 60 हजार लोगों 
की आजीविका प्रत्यक्ष और अप्रत्यक्ष 
रूप से सराफा व्यापार पर निर्भर है। 
यदि कारोबार और कमजोर हुआ तो 

बड़ी संख्या में लोगों के सामने रोजगार 
का संकट खड़ा हो सकता है। अतुल 
टांगरी ने कहा कि ज्वेलर्स एसोसिएशन 
प्रधानमंत्री के आर्थिक विजन का सम्मान 
करती है, लेकिन जमीनी हालात अलग 
हैं। उनका कहना है कि सराफा बाजार 
पहले ही मुश्किल दौर से गुजर रहा है 
और ऐसे बयान व्यापार को और प्रभावित 
कर सकते हैं। इसी को लेकर जिला, 
प्रदेश और राष्ट्रीय स्तर पर ज्वेलर्स 
संगठन प्रधानमंत्री को पत्र लिखकर इस 
अपील पर पुनर्विचार करने की मांग कर 
रहे हैं। उन्होंने कहा कि देशभर में करीब 
दो लाख सराफा कारोबारी इस उद्योग से 
जुड़े हैं और करोड़ों लोगों की आजीविका 
इसी व्यवसाय पर टिकी हुई है। यदि लोग 
प्रधानमंत्री की अपील को गंभीरता से लेते 
हुए लंबे समय तक सोना खरीदना बंद 
कर देते हैं, तो सराफा कारोबार पर संकट 
और गहरा सकता है।

पीएम की ‘सोना न खरीदने’ की अपील 
से हिमाचल के ज्वेलर्स चिंतित

संजू | शिमला
समर न्यूज  

हिमाचल प्रदेश में अगले कुछ दिनों 
तक मौसम के तेवर बदले रहेंगे। 
मौसम विज्ञान केंद्र शिमला के 
अनुसार राज्य में 16 मई तक कई 
क्षेत्रों में बारिश, तेज हवाएं और 
गरज-चमक की गतिविधियां जारी 
रहने की संभावना है। विभाग ने 
लोगों को सतर्क रहने की सलाह दी 
है, खासकर पहाड़ी और संवेदनशील 
इलाकों में रहने वाले लोगों को मौसम 
के बदलते हालात पर नजर बनाए 
रखने को कहा गया है।
मौसम वैज्ञानिकों के मुताबिक 12 
और 13 मई को प्रदेश के अलग-
अलग जिलों में तेज गर्जना के साथ 
बारिश हो सकती है। इस दौरान 
40 से 50 किलोमीटर प्रति घंटा 
की रफ्तार से तेज हवाएं चलने का 
अनुमान है, जबकि कुछ क्षेत्रों में 

हवा की गति 60 किलोमीटर प्रति 
घंटा तक पहुंच सकती है। विभाग 
ने इन दो दिनों के लिए ओलावृष्टि 
की संभावना भी जताई है, जिससे 
फसलों और बागवानी को नुकसान 
पहुंच सकता है।वहीं 14 से 16 मई 
तक भी प्रदेश के कई हिस्सों में 

मौसम खराब बना रहने की संभावना 
है। हालांकि इन दिनों ओलावृष्टि की 
चेतावनी नहीं दी गई है, लेकिन तेज 
हवाओं और गरज-चमक के साथ 
हल्की से मध्यम बारिश होने के 
आसार हैं। मौसम विभाग के अनुसार 
17 मई को भी कुछ स्थानों पर मौसम 

खराब रह सकता है, जबकि 18 मई 
से मौसम साफ होने की उम्मीद 
है।पिछले 24 घंटों के दौरान भी 
प्रदेश के कई क्षेत्रों में बारिश दर्ज की 
गई। सलूणी में सबसे अधिक 15.4 
मिमी वर्षा रिकॉर्ड की गई, जबकि 
भरमौर, पालमपुर और गोंदला समेत 
अन्य इलाकों में भी हल्की से मध्यम 
बारिश हुई। बारिश के कारण प्रदेश 
के अधिकतम तापमान में गिरावट 
दर्ज की गई है और कई स्थानों पर 
तापमान सामान्य से नीचे पहुंच गया।
मौसम विभाग का कहना है कि 
उत्तर पाकिस्तान और आसपास 
सक्रिय पश्चिमी विक्षोभ के असर 
से प्रदेश में मौसम बदला हुआ है। 
इसके अलावा 15 मई से एक और 
नया पश्चिमी विक्षोभ उत्तर-पश्चिम 
भारत को प्रभावित कर सकता है, 
जिसके चलते आने वाले दिनों में भी 
मौसम में उतार-चढ़ाव जारी रहने की 
संभावना बनी हुई है।

16 मई तक हिमाचल में मौसम रहेगा खराब

धर्मवीर | मंडी
समर न्यूज 

मंडी जिले में पंचायती राज संस्थाओं 
के चुनावों के लिए नामांकन प्रक्रिया 
सफलतापूर्वक संपन्न हो गई है। तीन 
दिनों तक चली इस प्रक्रिया में जिला 
भर से भारी संख्या में उम्मीदवारों 
ने चुनाव मैदान में उतरने के लिए 
अपने नामांकन पत्र दाखिल किए। 
अंतिम दिन उम्मीदवारों की सबसे 
अधिक भीड़ देखने को मिली, 
जिससे चुनावी माहौल पूरी तरह गर्मा 
गया है।
जिला निर्वाचन अधिकारी 
(पंचायत) एवं उपायुक्त अपूर्व 
देवगन ने जानकारी देते हुए बताया 
कि जिला परिषद, पंचायत समिति, 
ग्राम पंचायत प्रधान, उपप्रधान और 
वार्ड सदस्य पदों के लिए कुल 
14,648 नामांकन पत्र प्राप्त हुए हैं। 
इनमें से अकेले अंतिम दिन 6,606 
उम्मीदवारों ने अपने पर्चे दाखिल 
किए। इससे पहले पहले दिन 3,820 

और दूसरे दिन 4,222 नामांकन पत्र 
जमा हुए थे।जिला परिषद के 36 
वार्डों के लिए कुल 210 नामांकन 
पत्र प्राप्त हुए। इनमें पहले दिन 54, 
दूसरे दिन 42 और अंतिम दिन 114 
उम्मीदवारों ने नामांकन भरे। 
वहीं पंचायत समितियों के 267 
सदस्य पदों के लिए कुल 1,174 
नामांकन पत्र दाखिल किए गए। 
अंतिम दिन इस श्रेणी में 574 
उम्मीदवारों ने अपने पर्चे जमा 
करवाए।ग्राम पंचायत प्रधान पदों के 
लिए भी उम्मीदवारों में जबरदस्त 
उत्साह देखा गया। 
577 प्रधान पदों के लिए कुल 
3,044 नामांकन पत्र दाखिल हुए। 
पहले दिन 891, दूसरे दिन 834 
और अंतिम दिन 1,319 उम्मीदवारों 
ने नामांकन किए। उपप्रधान पदों के 
लिए कुल 2,969 नामांकन प्राप्त 
हुए, जिनमें अंतिम दिन 1,496 
उम्मीदवारों ने अपने पर्चे जमा 
करवाए।सबसे अधिक नामांकन 
ग्राम पंचायत वार्ड सदस्य पदों के 

लिए हुए। 3,311 वार्ड सदस्य पदों 
के लिए कुल 7,251 नामांकन पत्र 
प्राप्त हुए। इनमें पहले दिन 1,934, 
दूसरे दिन 2,214 और अंतिम दिन 
3,103 उम्मीदवारों ने नामांकन 
दाखिल किए।
उपायुक्त अपूर्व देवगन ने बताया 
कि 12 मई को सुबह 10 बजे से 
नामांकन पत्रों की जांच प्रक्रिया शुरू 
होगी। उम्मीदवार 14 और 15 मई 
को अपने नाम वापस ले सकेंगे। 
इसके बाद 15 मई को दोपहर 3 बजे 
के बाद चुनाव चिन्ह आवंटित किए 
जाएंगे।
उन्होंने बताया कि ग्राम पंचायतों के 
प्रधान, उपप्रधान और वार्ड सदस्य 
पदों के लिए मतदान 26, 28 और 
30 मई को होगा। 
मतदान के तुरंत बाद संबंधित 
पंचायत मुख्यालयों में मतगणना 
की जाएगी, जबकि जिला परिषद 
और पंचायत समिति सदस्यों की 
मतगणना 31 मई को सुबह 9 बजे 
से आरंभ होगी।

मंडी में पंचायती चुनावों को लेकर नामांकन प्रक्रिया पूरी
समर न्यूज | शिमला

भारत निर्वाचन आयोग के चुनाव 
आयुक्त डॉ. सुखबीर सिंह संधू ने 
मंगलवार को शिमला के शोघी स्थित 
राजकीय वरिष्ठ माध्यमिक पाठशाला में 
बनाए गए मतदान केंद्र का निरीक्षण कर 
चुनावी तैयारियों का जायजा लिया। इस 
दौरान उन्होंने अधिकारियों को मतदाता 
सूची पुनरीक्षण कार्य को पूरी पारदर्शिता 
और शुद्धता के साथ संपन्न करने के 
निर्देश दिए। निरीक्षण के दौरान चुनाव 
आयुक्त ने मतदान केंद्रों पर मतदाताओं 
के लिए उपलब्ध मूलभूत सुविधाओं 
की समीक्षा की। उन्होंने कहा कि विशेष 
संक्षिप्त पुनरीक्षण (एसआईआर) 
लोकतांत्रिक व्यवस्था को मजबूत करने 
की महत्वपूर्ण प्रक्रिया है, इसलिए यह 
सुनिश्चित किया जाए कि कोई भी पात्र 
नागरिक मतदाता सूची में नाम दर्ज कराने 
से वंचित न रहे। उन्होंने अधिकारियों 
को नए मतदाताओं के नाम समय पर 
जोड़ने, मृत या स्थानांतरित मतदाताओं 
के नाम हटाने तथा मतदाता सूची में 
मौजूद त्रुटियों को निर्धारित समयसीमा 
के भीतर ठीक करने के निर्देश दिए।

मतदाता सूची पुनरीक्षण 
में पारदर्शिता पर जोर

समर न्यूज | शिमला

अंतर्राष्ट्रीय योग दिवस-2026 के 
अवसर पर आयुष मंत्रालय भारत 
सरकार द्वारा देशभर में स्वास्थ्य और 
योग को बढ़ावा देने के लिए विशेष 
अभियान चलाया जा रहा है। इसी 
क्रम में 100 दिन तक निःशुल्क लाइव 
ऑनलाइन योग सत्र आयोजित किए जा 
रहे हैं। इन सत्रों का मुख्य उद्देश्य अधिक 
से अधिक लोगों को योग से जोड़ना 
तथा 27 मई 2026 को प्रस्तावित 
विश्व रिकॉर्ड अभियान की तैयारी करना 
है। सचिव, आयुष विभाग ने जानकारी 
देते हुए बताया कि मोरारजी देसाई 
राष्ट्रीय योग संस्थान ने हैबिल्ड हेल्थ 
टेक प्राइवेट लिमिटेड के साथ समझौता 
किया है, जिसके तहत यह ऑनलाइन 
योग कार्यक्रम संचालित किए जाएंगे। 
प्रतिभागी 14-दिवसीय संरचित योग 
कार्यक्रमों में अपनी सुविधा अनुसार 
नामांकन कर सकते हैं। 

अंतर्राष्ट्रीय योग दिवस के 
उपलक्ष्य में 100 दिन निःशुल्क 
ऑनलाइन योग सत्र शुरू

संजू | शिमला
समर न्यूज 

हिमाचल प्रदेश में स्मार्ट बिजली 
मीटरों को लेकर लोगों की नाराजगी 
लगातार बढ़ती जा रही है। कई 
उपभोक्ता बढ़े हुए बिजली बिलों की 
शिकायत कर रहे हैं। इसी बीच एक 
व्यापारी ने अनोखे तरीके से अपना 
विरोध दर्ज करवाया, जिसकी चर्चा 
पूरे इलाके में हो रही है।
स्थानीय व्यापारी राजेश वर्मा ने 
आरोप लगाया कि उनका गोदाम 
पिछले करीब आठ महीनों से बंद 
पड़ा है, लेकिन इसके बावजूद उन्हें 
लगातार भारी बिजली बिल भेजे जा 
रहे हैं। राजेश के अनुसार फरवरी 
महीने में उनके गोदाम का बिजली 
बिल करीब 14 हजार रुपये आया 
था, जबकि मार्च में यह बढ़कर 19 

हजार रुपये तक पहुंच गया।
व्यापारी का कहना है कि गोदाम में 
न तो कोई मशीन चल रही है और 
न ही बिजली का नियमित उपयोग 
हो रहा है। ऐसे में लगातार बढ़ते 
बिलों ने उन्हें आर्थिक परेशानी में 
डाल दिया है। विरोध जताने के लिए 
उन्होंने अपने पुराने बिजली मीटर 
और बिलों की प्रतियां सड़क किनारे 
रखकर प्रदर्शन किया। इस दौरान 
उन्होंने बिजली विभाग के खिलाफ 
नारेबाजी भी की।राजेश वर्मा ने मांग 
की कि स्मार्ट मीटरों की कार्यप्रणाली 
की निष्पक्ष जांच कराई जाए और 
जिन उपभोक्ताओं को गलत बिल 
भेजे गए हैं, उन्हें राहत दी जाए। वहीं 
स्थानीय लोगों ने भी बढ़ते बिजली 
बिलों पर चिंता जताते हुए सरकार 
और बिजली बोर्ड से मामले में जल्द 
समाधान की मांग की।

8 महीने से बंद गोदाम, फिर भी 
आया 19 हजार का बिजली बिल! 

अरविन्द | हमीरपुर
समर न्यूज 

हमीरपुर जिले में आगामी पंचायत 
चुनावों को लेकर राजनीतिक 
गतिविधियां तेज हो गई हैं। जिला 
निर्वाचन अधिकारी एवं उपायुक्त 
गंधर्वा राठौड़ ने जानकारी देते हुए 
बताया कि जिले में विभिन्न पंचायत 
पदों के लिए कुल 5333 नामांकन 
पत्र दाखिल किए गए हैं। यह चुनाव 
तीन चरणों में आयोजित किए जाएंगे 
और इसके लिए प्रशासन ने सभी 
तैयारियां पूरी कर ली हैं।
जिले में जिला परिषद के 19 वार्ड, 
छह पंचायत समितियों के 119 वार्ड 
तथा 242 ग्राम पंचायतों में प्रधान, 
उपप्रधान और वार्ड सदस्यों के पदों 
पर चुनाव होने हैं। कुल मिलाकर 
1860 पदों के लिए उम्मीदवार 
चुनाव मैदान में उतरे हैं। आंकड़ों 
के अनुसार जिला परिषद सदस्य 
पद के लिए 69 नामांकन, बीडीसी 
सदस्य पद के लिए 529, पंचायत 

प्रधान के लिए 1058, उपप्रधान पद 
के लिए 1115 तथा पंचायत सदस्य 
पद के लिए सबसे अधिक 2562 
नामांकन पत्र जमा हुए हैं।उपायुक्त 
गंधर्वा राठौड़ ने बताया कि सभी 
नामांकन पत्रों की जांच प्रक्रिया जारी 
है।उम्मीदवार 14 और 15 मई को 
सुबह 10 बजे से दोपहर 3 बजे तक 
अपने नाम वापस ले सकते हैं। इसके 
बाद 15 मई की शाम को चुनाव 
चिन्ह आवंटित किए जाएंगे।
मतदान 26, 28 और 30 मई को 
तीन चरणों में होगा। पंचायत स्तर के 
परिणाम मतदान वाले दिन ही घोषित 
कर दिए जाएंगे, जबकि पंचायत 
समिति और जिला परिषद के मतों 
की गिनती 31 मई को होगी।

हमीरपुर पंचायत चुनाव: 1860 पदों 
के लिए 5333 उम्मीदवार मैदान में

समर न्यूज | धर्मशाला/कांगड़ा

प्रसिद्ध आदि हिमानी चामुंडा 
मंदिर में चल रहे निर्माण कार्यों 
और श्रद्धालुओं की सुविधाओं का 
जायजा लेने के लिए जिला प्रशासन 
की टीम ने दौरा किया। एडीएम 
कांगड़ा शिल्पी बेक्टा के नेतृत्व में 
पहुंची टीम ने मंदिर परिसर में चल 
रहे विकास कार्यों का निरीक्षण किया 
और भविष्य में सुविधाओं को बेहतर 
बनाने को लेकर विस्तृत चर्चा की।
निरीक्षण के दौरान बताया गया कि 
मंदिर का मुख्य निर्माण कार्य लगभग 
पूरा हो चुका है, जबकि लकड़ी से 
जुड़े सजावटी कार्य और सोलर 
पैनल लगाने का काम अभी बाकी 
है। 
प्रशासन की ओर से मंदिर के 
सौंदर्यीकरण के लिए विस्तृत 
परियोजना रिपोर्ट (DPR) भी 
तैयार की जा रही है। चूंकि मंदिर 
के आसपास का क्षेत्र वन भूमि 
के अंतर्गत आता है, इसलिए यहां 

किसी भी कार्य को संबंधित विभाग 
की अनुमति के बाद ही किया 
जाएगा।एडीएम शिल्पी बेक्टा ने 
बताया कि श्रद्धालु जिया और कंड 
करडियाणा मार्ग से पैदल मंदिर तक 
पहुंचते हैं। ऐसे में रास्तों में मौजूद 
कमियों को चिन्हित किया जा रहा 
है ताकि भविष्य में ट्रैक को अधिक 
सुरक्षित और सुविधाजनक बनाया 
जा सके। वन विभाग के सहयोग 
से पैदल मार्ग को मजबूत किया 
जाएगा और रास्ते में बने टियालों 
पर पेयजल व्यवस्था को भी दुरुस्त 
किया जाएगा।प्रशासन ने मंदिर 
परिसर और आसपास फैलने वाले 
कूड़े-कचरे की समस्या को गंभीरता 
से लिया है।

आदि हिमानी चामुंडा में सुविधाओं 
को मिलेगा नया स्वरूप

विकास को मिलेगी नई रफ्तार : शांता कुमारनिगम चुनाव

राहुल चावला | पालमपुर
समर न्यूज 

पूर्व मुख्यमंत्री एवं भाजपा के 
वरिष्ठ नेता शांता कुमार ने कहा है 
कि पालमपुर नगर निगम चुनाव में 
भाजपा की जीत सुनिश्चित है और 
पार्टी के नेतृत्व में शहर के विकास 
को नई दिशा मिलेगी। सोमवार 
शाम भाजपा कार्यालय पालमपुर में 
आयोजित पत्रकार वार्ता के दौरान 
उन्होंने पार्टी कार्यकर्ताओं में दिखाई 
दे रही एकजुटता पर संतोष जताते 
हुए कहा कि भाजपा पूरी मजबूती के 
साथ चुनाव मैदान में उतरी है।
शांता कुमार ने कहा कि भारतीय 
जनता पार्टी आज देश के स्वर्णिम 
दौर से गुजर रही है। उन्होंने अपने 
राजनीतिक जीवन को याद करते हुए 
बताया कि वह भारतीय जनसंघ के 
गठन के समय से संगठन के साथ 
जुड़े हुए हैं। वर्ष 1951 से लेकर 

1953 में कानपुर में आयोजित 
जनसंघ की पहली बैठक सहित 
अनेक महत्वपूर्ण बैठकों में भाग लेने 
का अवसर उन्हें मिला। उन्होंने कहा 
कि उस समय भाजपा और जनसंघ 
का संघर्ष सीमित संसाधनों के बीच 
शुरू हुआ था, लेकिन आज पार्टी 
देश की सबसे बड़ी राजनीतिक 
शक्ति बन चुकी है।उन्होंने कहा कि 

एक समय ऐसा था जब भाजपा के 
केवल दो सांसद हुआ करते थे, 
जबकि आज पार्टी केंद्र सरकार 
सहित देश के 22 राज्यों में शासन 
कर रही है। यह भाजपा कार्यकर्ताओं 
की मेहनत, अनुशासन और जनता 
के विश्वास का परिणाम है। उन्होंने 
कहा कि पश्चिम बंगाल में भाजपा 
की सफलता ने उन्हें विशेष खुशी दी 

है और इससे यह स्पष्ट होता है कि 
देशभर में भाजपा के प्रति लोगों का 
विश्वास लगातार बढ़ रहा है।
नगर निगम चुनावों को लेकर शांता 
कुमार ने कहा कि पालमपुर में भाजपा 
का कमल खिलना तय है। उन्होंने 
दावा किया कि भाजपा नगर निगम 
पर कब्जा कर पालमपुर को विकास 
के नए मॉडल के रूप में स्थापित 

करेगी। उन्होंने कहा कि शहर में जो 
विकास कार्य लंबे समय से अधूरे 
पड़े हैं, उन्हें प्राथमिकता के आधार 
पर पूरा किया जाएगा। पालमपुर की 
जनता को बेहतर सड़कें, स्वच्छता, 
पार्किंग, पेयजल और अन्य मूलभूत 
सुविधाएं उपलब्ध करवाना भाजपा 
की प्राथमिकता रहेगी।उन्होंने अपने 
लंबे समय से जुड़े रोपवे परियोजना 
के सपने का भी उल्लेख किया। शांता 
कुमार ने कहा कि सरकार बदलने के 
कारण उनका यह सपना अधूरा रह 
गया था, लेकिन अब भाजपा सरकार 
और नगर निगम में भाजपा का 
नेतृत्व होने पर इसे अवश्य पूरा किया 
जाएगा। उन्होंने कहा कि पालमपुर 
में रोपवे बनने से पूरा कांगड़ा जिला 
पर्यटन के क्षेत्र में नई पहचान हासिल 
करेगा और स्थानीय लोगों को रोजगार 
के अवसर भी मिलेंगे। शांता कुमार ने 
जनता से अपील करते हुए कहा कि 
पालमपुर के विकास के लिए भाजपा 

को मजबूत जनादेश देना जरूरी है। 
उन्होंने कहा कि भाजपा कार्यकर्ता 
एकजुट होकर चुनाव में काम कर 
रहे हैं और नए तथा पुराने सभी नेता 
मिलकर पार्टी को विजय दिलाने के 
लिए प्रयासरत हैं। उन्होंने नगर निगम 
और आगामी विधानसभा चुनाव को 
अपने राजनीतिक जीवन का अंतिम 
चुनाव बताते हुए कहा कि वह जनता 
के आशीर्वाद के साथ विकास की नई 
कहानी लिखना चाहते हैं।इस अवसर 
पर पूर्व आईपीएच मंत्री ठाकुर रविंद्र 
सिंह रवि, विधायक विपिन परमार, 
राज्यसभा सांसद सिकंदर कुमार, 
पूर्व विधायक प्रवीण कुमार, कमलेश 
कुमारी, रविंद्र धीमान, भाजपा 
प्रवक्ता विनय शर्मा, घनश्याम शर्मा, 
अरविंद शर्मा, राजेश रानू, अभिमन्यु 
भट्ट, जिला अध्यक्ष रागिनी रकवाल, 
संजीव सोनी तथा शांति शर्मा सहित 
कई भाजपा नेता और कार्यकर्ता 
उपस्थित रहे।

पालमपुर नगर निगम चुनाव में भाजपा की जीत तय

अंतिम दिन सबसे अधिक 6606 उम्मीदवारों ने दाखिल किए पर्चे

कारोबार पर संकट गहराने की आशंका

कई जिलों में तेज आंधी और बारिश के आसार

उपभोक्ता ने सड़क पर रखे पुराने मीटर

छोटा शिमला चौक में हादसा, 
तेज रफ्तार कार से बुजुर्ग घायल

डलहौजी में फायर सीजन को 
लेकर विशेष टीमें गठित

ऑनलाइन फार्मेसी के खिलाफ केमिस्टों का विरोध तेजखिलाफत

भाजपा ने प्रेस कॉन्फ्रेंस कर वोटों में धांधली का लगाया दोष

समर न्यूज | मोहाली

मोहाली जिला केमिस्ट एसोसिएशन 
के एक प्रतिनिधिमंडल ने जिला 
प्रधान अमरदीप सिंह की अगुवाई 
में श्री आनंदपुर साहिब से सांसद 
मलविंदर सिंह कंग से मुलाकात 
की। इस दौरान एसोसिएशन ने उन्हें 
ऑल इंडिया ऑर्गेनाइजेशन ऑफ 
केमिस्ट्स एंड ड्रगिस्ट्स द्वारा 20 
मई को किए जा रहे देशव्यापी बंद 
को लेकर एक ज्ञापन सौंपा।
ज्ञापन में बताया गया कि देशभर के 
27 हजार से अधिक केमिस्टों और 
वितरकों का प्रतिनिधित्व करने वाली 
संस्था ने सार्वजनिक स्वास्थ्य और 
छोटे फार्मास्युटिकल कारोबारियों के 
हितों की रक्षा के लिए बंद का आह्वान 
किया है।
एसोसिएशन ने कहा कि कई बार 
संबंधित अधिकारियों को ज्ञापन 
देने के बावजूद ऑनलाइन फार्मेसी 

कंपनियां गैरकानूनी और अनियमित 
तरीके से दवाइयों की बिक्री कर रही 
हैं, जिससे आम केमिस्टों को भारी 
नुकसान हो रहा है। ज्ञापन में आरोप 
लगाया गया कि ऑनलाइन दवा 
प्लेटफॉर्म बिना सही पर्ची के दवाइयों 
की बिक्री कर रहे हैं। इसके अलावा 
पर्चों के दुरुपयोग, एंटीबायोटिक्स 
और नशे की लत पैदा करने वाली 

दवाओं की आसान उपलब्धता जैसे 
गंभीर मुद्दे सामने आ रहे हैं। केमिस्ट 
एसोसिएशन ने कहा कि दवाइयां 
कोई सामान्य वस्तु नहीं हैं और 
उनकी बिक्री के लिए सख्त नियमों 
और पेशेवर निगरानी की जरूरत 
होती है। इस व्यवस्था के कमजोर 
होने से आम लोगों की सेहत पर 
सीधा खतरा पैदा हो सकता है। ज्ञापन 

में यह भी कहा गया कि कोविड-
19 के दौरान सरकार ने ऑनलाइन 
फार्मेसी को कुछ अस्थायी छूट दी 
थी, लेकिन बाद में इन्हें वापस नहीं 
लिया गया। एसोसिएशन ने मांग की 
कि भारत सरकार इस मामले में 
जल्द हस्तक्षेप करे और गैरकानूनी 
ऑनलाइन फार्मेसी गतिविधियों पर 
सख्त कार्रवाई करे।

केमिस्ट एसोसिएशन सांसद कंग से मिली, भारत बंद का सौंपा ज्ञापन

गुरमीत सिंह | डेराबस्सी
समर न्यूज

डेराबस्सी के गांव जनेत पुर में एक 
बेहद दर्दनाक हादसा सामने आया 
है, जहां एक ट्यूबवेल से करंट 
लगने के कारण 10 साल की बच्ची 
की मौत हो गई। मृतक बच्ची की 
पहचान सिरजना पुत्री गौतम महतो 
के रूप में हुई है। बताया जा रहा है 
कि यह परिवार मूल रूप से नेपाल 
का रहने वाला है और पिछले कुछ 
समय से जनेत पुर में किराए के 
मकान में रह रहा था। पुलिस ने इस 
मामले में बी.एन.एस. 194 के तहत 
कार्रवाई की है। जानकारी के अनुसार 
यह हादसा दोपहर करीब 11 बजे 
उस समय हुआ, जब गौतम महतो 
और उनकी पत्नी एक जमींदार के 
खेतों में काम कर रहे थे। इस दौरान 
उनकी बेटी सिरजना खेलते-खेलते 
पास स्थित ट्यूबवेल पर पानी पीने 
चली गई, जहां मोटर की नंगी तारों 
की चपेट में आ जाने के कारण उसे 
जोरदार करंट लग गया।

डेराबस्सी में करंट 
लगने से 10 साल की 
बच्ची की मौत

नगर परिषद के पूर्व अध्यक्ष और पूर्व 
कांग्रेसी यूथ नेता रंजीत सिंह रेड्डी 
पिछले दिनों भाजपा में शामिल हो गए 
थे। भाजपा में शामिल होने के बाद 
वे अपने करीबियों को पार्टी में लाकर 
कांग्रेस को लगातार झटके दे रहे हैं। 
इसी कड़ी में वार्ड नंबर 13 के कई 
पक्के कांग्रेसी परिवारों ने रंजीत सिंह 
रेड्डी की अगुवाई में भाजपा का दामन 

थाम लिया। जैसे-जैसे दिन बीत रहे 
हैं, वैसे-वैसे डेराबस्सी में राजनीतिक 
समीकरण बदलते जा रहे हैं। आदर्श 
नगर में हुए कार्यक्रम के दौरान कांग्रेस 
के संभावित उम्मीदवार और पुराने ट्रक 
यूनियन अध्यक्ष आशू महिंदरू अपने 
समर्थकों के साथ भाजपा में शामिल हो 
गए। कार्यक्रम में गुरविंदर सिंह, राजेश 
धीमान, गुलशन गोइल, केसर सिंह, 
ओंकार सिंह, मास्टर दामोदर, सौरभ 
दुग्गल समेत बड़ी संख्या में परिवार 
भाजपा में शामिल हुए।

भाजपा में शामिल होते ही कांग्रेस 
को झटके दे रहे पूर्व अध्यक्ष रंजीत 

ढकोली थाना क्षेत्र में देर रात कुछ 
नौजवानों द्वारा हरियाणा के एक 
नौजवान व उसके दोस्तों पर तलवारों 
और डंडों से हमला कर गंभीर रूप 
से घायल करने का मामला सामने 
आया है। पुलिस ने एक नामजद 
आरोपी समेत 10 अज्ञात व्यक्तियों 
के खिलाफ विभिन्न धाराओं के तहत 
केस दर्ज कर जांच शुरू कर दी है।
पुलिस को दिए बयानों में हरियाणा 
पानीपत जिले के सिवाह गांव 
निवासी संदीप कुमार ने बताया कि 
वह खेतीबाड़ी का काम करता है। 
6 मई को वह अपने दोस्त सोनू व 
महेश से मिलने जिरकपुर आया था। 
7 मई की रात तीनों ढकोली के एक 
अस्पताल के समक्ष गाड़ी खड़ी कर 
ऑनलाइन खाने का इंतजार कर रहे 
थे। शिकायतकर्ता के अनुसार रात 
करीब साढ़े आठ बजे वहां दो गाड़ियां 

आकर रुकीं। एक कार से उसके गांव 
के पड़ोस के गांव का रहने वाला 
‘मुक्का’ अपने साथियों समेत बाहर 
आया, जबकि दूसरी गाड़ी से भी कई 
नौजवान उतरे। आरोप है कि उन्होंने 
तीनों दोस्तों को घेरकर डंडों से पिटाई 
शुरू कर दी। संदीप ने बताया कि 
इस दौरान मुक्का ने उसके सिर पर 
तलवार से हमला किया। हमले में 
उसके पैर व बांह पर भी गंभीर चोटें 
आईं। आरोपियों ने उसके दोस्त सोनू 
व महेश के साथ भी मारपीट की। 
पीड़ितों द्वारा चिल्लाने पर आसपास 
के लोग मौके पर इकट्ठा होने लगे। 
इस दौरान हमलावर जान से मारने 
की धमकियां देते हुए हथियारों समेत 
अपनी गाड़ियों में बैठकर फरार 
हो गए। घायल संदीप को उसके 
दोस्तों ने पहले ढकोली के सिविल 
अस्पताल ले गए, जहां से प्राथमिक 
उपचार के बाद उसे जीएमसीएच 
सेक्टर-32 चंडीगढ़ रेफर कर दिया 
गया। 

जीरकपुर के ढकोली में नौजवानों 
पर तलवारों और डंडों से हमला

जीरकपुर में महिलाओं के लिए एक 
अनोखी साइकोलॉजी आधारित वर्कशॉप 
आयोजित की गई, जब मानसिक 
स्वास्थ्य और इमोशनल वेलनेस के क्षेत्र 
में काम कर रहे उभरते ब्रांड थेरनोवा 
ने ख़ुद के साथ जुड़ना विषय का 
सफल आयोजन किया। इस वर्कशॉप 
का संचालन प्रसिद्ध मनोवैज्ञानिक और 
थेरनोवा की संस्थापक प्रवीण कादयान 
एवं उनकी टीम द्वारा किया गया। 
यह वर्कशॉप उन महिलाओं के लिए 
तैयार की गई थी जो अपनी रोज़मर्रा 
की जिम्मेदारियों और रिश्तों को 
निभाते-निभाते अक्सर खुद से दूर हो 
जाती हैं। आर्ट-आधारित एक्टिविटीज़, 
इमोशनल एक्सप्रेशन एक्सरसाइज़, 
साइकोलॉजी आधारित इंटरैक्टिव 
टास्क्स और ग्रुप डिस्कशन के माध्यम 
से प्रतिभागियों को अपनी भावनाओं, 

आत्म-पहचान और खुद की ज़रूरतों 
को बेहतर समझने का अवसर मिला। 
थेरनोवा की संस्थापक प्रवीण कादयान 
ने इस अवसर पर कहा कि महिलाओं 
के लिए यह बेहद ज़रूरी है कि वह 
अपनी जिम्मेदारियों और रिश्तों से थोड़ी 
देर बाहर निकलकर खुद को समझने 
और अपनी भावनात्मक ज़रूरतों पर 
ध्यान देने के लिए समय निकालें। इस 
पहल ने सामान्य सोशल गैदरिंग्स और 
किटी कल्चर से हटकर महिलाओं को 
खुद को बेहतर समझने और इमोशनल 
वेल-बीइंग की दिशा में सोचने का एक 
नया नज़रिया दिया।

मनोवैज्ञानिक और थेरनोवा की संस्थापक 
प्रवीण कादयान लगाई वर्कशॉप 

डेराबस्सी प्रॉपर्टी एंड बिल्डर 
एसोसिएशन के प्रधान मोहन सैनी 
की पत्नी नरिंदर कौर वार्ड नंबर 9 
से आम आदमी पार्टी की तरफ से 
चुनावी मैदान में उतरी हैं।
मोहन सैनी ने दावा किया है कि 
समर्थक उनके पक्ष में माहौल बनाने 
में जुटे हैं।  मोहन सैनी ने कुछ 
समय पहले आम आदमी पार्टी 
का दामन थामा था और तभी से 
वे पार्टी संगठन के साथ लगातार 
सक्रिय नजर आ रहे हैं। 
वे हलका विधायक कुलजीत 
सिंह रंधावा के हर कार्यक्रम में 
शामिल होते हैं और वार्ड से जुड़ी 
समस्याओं को उठाकर समाधान 
की कोशिश करते दिख रहे हैं। 
स्थानीय लोगों के बीच उनकी 
सक्रियता को लेकर अलग-अलग 
चर्चाएं हैं, लेकिन यह साफ है कि 

वार्ड 9 की राजनीति में उनका 
प्रभाव लगातार बढ़ रहा है। 
मोहन सैनी का कहना है पार्टी की 
मजबूती के साथ उनकी स्थिति भी 
मजबूत है। मोहन सैनी की अपने 
वार्ड में पकड़ और संगठनात्मक 
सक्रियता इन चुनावों के लिए 
फायदेमंद रहेगी। नरिंदर कौर 

के  सोशल मीडिया पर जारी 
प्रचार  पोस्टर में भी “विकास”, 
“साफ-सफाई”, “बेहतर सड़कें” 
और “जनता की सेवा” जैसे मुद्दों 
को प्रमुखता दी गई है, जिससे 
यह संकेत मिलता है कि प्रचार 
अभियान स्थानीय समस्याओं और 
समाधान पर केंद्रित है। 

डेराबस्सी वाॅर्ड 9 की राजनीति गरमाई, 
नरिंदर कौर आप से मैदान में उतरी 

नगर परिषद चुनावों की सरगर्मी तेज हो चुकी है। 
उम्मीदवार अपने-अपने वार्डों में प्रचार अभियान चला रहे 
हैं। डेराबस्सी के वार्ड नंबर 14 से कांग्रेस प्रत्याशी अंकित 
जैन ने मैदान में कूदने की पूरी तैयारी कर ली है। सोशल 
मीडिया पर जारी अपने प्रचार पोस्टर पर उन्होंने नारा दिया 
है- ‘मुस्कुराहट के साथ हर समस्या का समाधान संभव 
है।’ यह नारा न केवल उनकी सकारात्मक छवि को 
मजबूत कर रहा है, बल्कि मतदाताओं के बीच उत्साह 
भी पैदा कर रहा है।
कांग्रेस के वरिष्ठ नेता दीपिंदर ढिल्लो के करीबी माने 
जाने वाले अंकित जैन को पार्टी का ‘पक्का सिपाही’ 
कहा जा रहा है। पार्टी में हाल ही कुछ नेताओं के अन्य 
दलों में चले जाने के बावजूद अंकित पार्टी के साथ डटे 
रहे।  वार्ड नंबर 14 के मतदाता उन्हें पार्षद पद के मजबूत 
दावेदार मान रहे हैं। स्थानीय स्तर पर सक्रिय अंकित जैन 
ने बताया, “कांग्रेस की नीतियां आम आदमी की भलाई 
के लिए हैं। हमारी सरकार ने पंजाब में विकास के कई 
कदम उठाए हैं, जिनका लाभ डेराबस्सी को भी मिलेगा।”

अंकित जैन इन दिनों घर-घर जाकर लोगों से रूबरू हो 
रहे हैं। वे कांग्रेस की केंद्रीय और राज्य स्तरीय नीतियों 
के बारे में विस्तार से बता रहे हैं। वार्ड में सड़क, पानी, 
सीवरेज, स्ट्रीट लाइट जैसी बुनियादी समस्याओं पर 
उनका खास फोकस है।  अंकित ने कहा कि “लोगों 
की समस्याओं को सुनना और उनका तुरंत समाधान 
निकालना मेरा मिशन है। मुस्कुराहट ही हमारी सबसे बड़ी 
ताकत है,” उन्होंने कहा। प्रचार के दौरान वे महिलाओं 
की सुरक्षा, युवाओं के लिए रोजगार और बच्चों की शिक्षा 
पर जोर दे रहे हैं।

डेराबस्सी के वाॅर्ड नंबर 14 से अंकित जैन 
कांग्रेस के उम्मीदवार बन मैदान में उतरे

हरजीत | मोहाली | समर न्यूज

मोहाली नगर निगम चुनाव को 
लेकर राजनीतिक सरगर्मियां लगातार 
तेज हो रही हैं। चुनाव प्रचार की 
औपचारिक शुरुआत से पहले 
परविंदर सिंह सोहाना और हरविंदर 
सिंह नंबरदार ने अपने समर्थकों और 
चुने हुए उम्मीदवारों के साथ गुरुद्वारा 
सिंह शहीदां, सोहाना में माथा टेका 
और अरदास की। 
इस दौरान उन्होंने गुरुद्वारा साहिब 
में चुनाव मैदान में उतरने से पहले 
गुरु साहिब का आशीर्वाद लिया। 
दोनों नेताओं ने कहा कि वह जनता 
की सेवा और क्षेत्र के विकास को 
प्राथमिकता देते हुए चुनाव मैदान में 
उतर रहे हैं।
गुरुद्वारा सिंह शहीदां सोहाना में 

आयोजित अरदास कार्यक्रम में बड़ी 
संख्या में समर्थक और स्थानीय 
लोग भी मौजूद रहे। सभी ने चुनाव 
में सफलता के लिए अरदास की।
नेताओं ने कहा कि वे मोहाली के 
विकास, बुनियादी सुविधाओं और 
लोगों की समस्याओं के समाधान को 

लेकर जनता के बीच जाएंगे।
मोहाली नगर निगम चुनाव को 
लेकर विभिन्न राजनीतिक दलों 
और संभावित उम्मीदवारों ने अपनी 
तैयारियां तेज कर दी हैं और आने 
वाले दिनों में चुनाव प्रचार और तेज 
होने की संभावना है।

चुनाव प्रचार से पहले परविंदर सोहाना और 
हरविंदर सिंह नंबरदार ने टेका माथा

नगर परिषद चुनावों में डेराबस्सी 
के 19 वार्डों में आम आदमी पार्टी 
(आप) के पास चुनाव लड़ने के 
लिए उम्मीदवार भी नहीं हैं। इसलिए 
वार्डों को बदलकर वोटों का हेरफेर 
किया जा रहा है। यह खुलासा 
डेराबस्सी में भाजपा नेताओं ने प्रेस 
कॉन्फ्रेंस के दौरान किया।
भाजपा नेता गुरदर्शन सिंह सैनी और 
मुकेश गांधी ने कहा कि आप की 
हालत इतनी खराब है कि विभिन्न 
वार्डों में एक ही परिवार के दो 
सदस्यों को उम्मीदवार बनाकर 
उतारा जा रहा है। इससे साफ जाहिर 
है कि आप को अपनी हार नजर आ 
रही है।
भाजपा नेताओं ने रोष प्रकट करते 

हुए कहा कि डेराबस्सी के साथ 
जीरकपुर में भी आप का यही हाल 
है। इसलिए आप ने डेराबस्सी और 
जीरकपुर में प्रशासनिक अधिकारियों 

के साथ मिलीभगत कर वोट 
धोखाधड़ी की है। उन्होंने कहा कि 
डेराबस्सी हलके समेत पूरे पंजाब में 
भाजपा का परिवार दिन-ब-दिन बढ़ 

रहा है।
डेराबस्सी हलके के विकास पर 
बोलते हुए उन्होंने कहा कि विकास 
के नाम पर सिर्फ मशहूरियों पर पैसा 
खर्चा गया, लेकिन जमीनी हकीकत 
में डेराबस्सी बहुत पिछड़ चुका है। 
भाजपा के हाथ में डेराबस्सी की 
वागडोर आने पर असली विकास 
होगा। उन्होंने जीरकपुर, डेराबस्सी 
और लालरू नगर कौंसिल दफ्तरों 
व तहसील को भ्रष्टाचार के अड्डे 
करार देते हुए कहा कि यहां बिना 
पैसे के काम नहीं होते। वोटर लिस्टों 
में सुधार के लिए दिए गए आग्रहों पर 
भी कोई सुनवाई नहीं हुई। ऐसे में वे 
अदालत का दरवाजा खटखटाएंगे। 
इस मौके भाजपा नेता एडवोकेट 
विक्रांत पवार, शिव कुमार टोनी 
सैनी, हरप्रीत सिंह टिंकू आदि भी 
मौजूद थे।

डेराबस्सी और जीरकपुर में आम आदमी पार्टी के पास चुनाव 
लड़ने के लिए योग्य उम्मीदवार भी नहीं: गुरदर्शन सैनी

समर न्यूज | मोहाली

धन्न-धन्न अमर शहीद जत्थेदार बाबा 
हनुमान सिंह के शहीदी स्थल गुरुद्वारा 
सिंह शहीदां में 316वें सरहंद फतेह 
दिवस के उपलक्ष्य में विशेष गुरमत 
समागम का आयोजन किया गया। बड़ी 
संख्या में संगतों ने इस धार्मिक समागम 
में पहुंचकर हाजिरी भरी। समागम की 
शुरुआत सुबह 9 बजे श्री सहज पाठ 
साहिब के भोग के साथ हुई। इसके बाद 
पूरे दिन गुरमत समागम आयोजित किया 
गया, जिसमें विभिन्न रागी, ढाडी और 
प्रचारक जत्थों ने संगतों को गुरबाणी, 
इतिहास और धार्मिक विचारों से जोड़ने 
का प्रयास किया। इस दौरान भाई प्रेम सिंह 
के इंटरनेशनल ढाडी जत्थे ने बाबा बंदा 
सिंह बहादुर द्वारा छोटे साहिबजादों और 
माता गुजरी की शहादत का बदला लेते 
हुए वर्ष 1710 में वजीर खान को मारकर 
सरहंद फतेह करने का पूरा इतिहास 
संगतों को विस्तार से सुनाया। वहीं बीबी 

उत्तमजीत कौर के रागी जत्थे ने मधुर 
कीर्तन के माध्यम से संगतों को गुरबाणी 
से जोड़ा। इसके अलावा भाई सुखविंदर 
सिंह ने अपने प्रवचनों में बाबा बंदा 
सिंह बहादुर द्वारा सिख राज की स्थापना 
और साहिबजादा बाबा फतेह सिंह के 
नाम पर फतेहगढ़ साहिब का नाम रखे 
जाने संबंधी ऐतिहासिक जानकारी साझा 
की। समागम में बीबी गगनदीप कौर, 
बीबी पलविंदर कौर, माता सुंदर कौर 
सर्व सांझी सेवा सोसाइटी की बीबियां, 
भाई करणवीर सिंह, भाई स्वरूप सिंह, 
हरजस कीर्तनी जत्था, भाई कुलदीप 
सिंह, सुखमनी सेवा सोसाइटी की 
बीबियां और भाई जसविंदर सिंह सहित 
कई जत्थों ने कथा, कीर्तन, कविशरी 
और गुरमत विचारों के माध्यम से संगतों 
को निहाल किया। 

गुरुद्वारा सिंह शहीदां में 316वें सरहिंद 
फतह दिवस पर गुरमत समागम 

समर न्यूज | मोहाली

मोहाली के सेक्टर-82 स्थित आईटी 
सिटी इलाके में चोरों ने बड़ी वारदात 
को अंजाम देते हुए तीन ट्रांसफार्मरों 
से बिजली उपकरण चोरी कर लिए। 
घटना के बाद इलाके में पूरी रात 
बिजली आपूर्ति बाधित रही, जिससे 
लोगों को भारी परेशानी का सामना 
करना पड़ा। इस संबंध में जानकारी 
देते हुए समाजसेवी सरबजीत सिंह 
संधू ने बताया कि चोरों ने बीती 
रात एमेटी यूनिवर्सिटी रोड के पास 
लगे तीन ट्रांसफार्मरों के बॉक्स 
खोलकर उनमें लगे कीमती उपकरण 
चोरी कर लिए। उन्होंने बताया कि 
चोरों ने पहले बिजली सप्लाई बंद 
की और उसके बाद वारदात को 
अंजाम दिया। इस कारण डी ब्लॉक 
क्षेत्र में पूरी रात बिजली नहीं आई। 
सरबजीत सिंह संधू ने कहा कि जिस 
तरीके से इस चोरी को अंजाम दिया 

गया है, उससे साफ जाहिर होता है 
कि आरोपियों को ट्रांसफार्मरों की 
तकनीकी जानकारी थी। उन्हें पता 
था कि ट्रांसफार्मर कैसे बंद किए 
जाते हैं और उनमें लगे उपकरण 
कैसे निकाले जाते हैं। स्थानीय 
निवासियों ने बताया कि पिछले कुछ 
समय से इलाके में चोरी की घटनाएं 
लगातार बढ़ रही हैं। आईटी सिटी 
क्षेत्र में चोरों का आतंक बढ़ता जा 
रहा है। हालांकि ट्रांसफार्मरों से महंगे 
बिजली उपकरण चोरी करने की यह 
घटना काफी अलग और गंभीर है। 
लोगों का कहना है कि यह काम ऐसे 
लोगों द्वारा किया गया लगता है जिन्हें 
बिजली व्यवस्था और ट्रांसफार्मरों के 
संचालन की पूरी जानकारी है।

सेक्टर-82 में 3 ट्रांसफार्मरों से 
चोरी, पूरी रात गुल रही बिजली

8 साल पुराने मानहानि मामले में चंडीगढ़ 
कोर्ट पहुंचे सुखबीर सिंह बादल

समर न्यूज | चंडीगढ़

शिरोमणि अकाली दल के अध्यक्ष 
और पंजाब के पूर्व उपमुख्यमंत्री 
सुखबीर सिंह बादल मंगलवार को 
8 साल पुराने मानहानि मामले में 
चंडीगढ़ जिला अदालत में पेश हुए। 
सुनवाई के दौरान उन्होंने अदालत में 
अपनी उपस्थिति दर्ज करवाई।
इससे पहले उनकी ओर से पेशी 
से छूट की अर्जी दायर की गई थी, 
जिसमें पारिवारिक कारणों से पंजाब 
से बाहर होने का हवाला दिया गया 
था। हालांकि बाद में वह अदालत 
पहुंच गए और सुनवाई में शामिल 
हुए। यह मामला वर्ष 2017 का है। 
अखंड कीर्तनी जत्था के प्रवक्ता 
और मोहाली निवासी राजिंदर पाल 
सिंह ने सुखबीर सिंह बादल के 
खिलाफ चंडीगढ़ जिला अदालत 

में मानहानि की शिकायत दर्ज कराई 
थी। शिकायत भारतीय दंड संहिता 
की धारा 499 के तहत दायर की गई 
थी। शिकायत के मुताबिक 4 जनवरी 
2017 को दिल्ली के तत्कालीन 
मुख्यमंत्री अरविंद केजरीवाल के 
राजिंदर पाल सिंह के आवास पर 
जाने के बाद सुखबीर सिंह बादल 
ने मीडिया में बयान दिया था। आरोप 

है कि उन्होंने अखंड कीर्तनी जत्था 
को प्रतिबंधित आतंकी संगठन बब्बर 
खालसा इंटरनेशनल का राजनीतिक 
मोर्चा बताया था। शिकायतकर्ता 
का कहना है कि इस बयान से 
संगठन की छवि और प्रतिष्ठा को 
गंभीर नुकसान पहुंचा। 17 दिसंबर 
2025 को अदालत के आदेश के 
बावजूद सुखबीर सिंह बादल पेश 

नहीं हुए थे। इसके बाद अतिरिक्त 
मुख्य न्यायिक मजिस्ट्रेट राहुल गर्ग 
की अदालत ने उनकी जमानत रद्द 
करते हुए गैर-जमानती वारंट जारी 
किए थे। बाद में वह अदालत में 
पेश हुए, जहां उन्हें दोबारा जमानत 
मिल गई थी। इस मामले को रद्द 
कराने के लिए सुखबीर सिंह बादल 
ने पंजाब एवं हरियाणा हाईकोर्ट में 
याचिका दायर की थी, लेकिन कोर्ट 
ने उनकी याचिका खारिज कर दी 
थी। इसके बाद से मामला चंडीगढ़ 
जिला अदालत में चल रहा है। 
इससे पहले 2 फरवरी 2026 की 
सुनवाई के दौरान भी सुखबीर सिंह 
बादल ने पेशी से छूट मांगी थी। उस 
समय उन्होंने अमृतसर में पार्टी की 
अहम बैठक का हवाला दिया था। 
फिलहाल मामले की अगली सुनवाई 
का इंतजार किया जा रहा है।

डेराबस्सी प्रॉपर्टी एंड बिल्डर एसोसिएशन के प्रधान मोहन सिंह की पत्नी है नरिंदर 

भाजपा नेता पार्टी में शामिल होने वाले परिवारों को सम्मानित करते हुए।�- समर न्यूज

डेराबस्सी में प्रेस कॉन्फ्रेंस करते भाजपा नेता गुरदर्शन सिंह सैनी, मुकेश गांधी 
समेत अन्य। � - समर न्यूज

अखंड कीर्तनी जत्था पर टिप्पणी को लेकर दर्ज है मामला, पहले गैर-जमानती वारंट भी हो चुके हैं जारी

कांग्रेसी नेता दीपिंदर सिंह ढिल्लो के साथ अंकित जैन। 

नरिंदर कौर और मोहन सिंह सैनी।� - समर न्यूज

गुरुद्वारा सिंह शहीदां में चुने प्रत्याशियों के साथ अरदास कर चुनावी मुहिम शुरू की



लक्की भट्टी | लुधियाना
समर न्यूज 

डॉ. ए.वी.एम पब्लिक सीनियर 
सेकेंडरी स्कूल, नजदीक ईसा नगरी 
पुली का दसवीं कक्षा का परीक्षा 
परिणाम इस बार भी 100 प्रतिशत 
रहा। स्कूल के 107 विद्यार्थियों में 
से अनुष्का ने 96.15 प्रतिशत अंक 
प्राप्त कर मेरिट सूची में अपना 
नाम दर्ज कराया। इस अवसर पर 
स्कूल के डायरेक्टर राजीव कुमार 
लवली और प्रिंसिपल मनीषा गाबा 
ने शानदार परिणामों के लिए सभी 
विद्यार्थियों और स्कूल स्टाफ 
को बधाई दी। उन्होंने कहा कि 
विद्यार्थियों की सफलता में उनकी 
कड़ी मेहनत, शिक्षकों के मार्गदर्शन 
और अभिभावकों के सहयोग का 

अहम योगदान है। इस मौके पर 
स्कूल प्रबंधक समिति ने अनुष्का 
को पुरस्कार स्वरूप 11,000 रुपये 
की राशि भेंट की, जबकि अन्य सभी 
विद्यार्थियों को गुलाब के फूल देकर 
सम्मानित किया गया।
 इस क्रम में, दसवीं कक्षा के 
परिणामों में अनुष्का ने 96.15 
प्रतिशत अंक हासिल कर पहला 
स्थान प्राप्त किया। वहीं, दमनजोत 

कौर ने 94.30 प्रतिशत अंकों के 
साथ दूसरा और यशिका ने 90.46 
प्रतिशत अंकों के साथ तीसरा स्थान 
हासिल किया। इसके अलावा, 10 
विद्यार्थियों ने 80 से 90 प्रतिशत 
तक अंक प्राप्त किए, जबकि कई 
विद्यार्थियों ने 70 से 80 प्रतिशत 
तथा 24 विद्यार्थियों ने 60 से 70 
प्रतिशत तक अंक हासिल कर 
सफलता प्राप्त की।

डॉ. एवीएम पब्लिक सीनियर सेकेंडरी स्कूल 
का दसवीं का परिणाम रहा शत-प्रतिशत

साहिल शर्मा, करण गुप्ता बने घंटा घर मंडल/सर्कल के महामंत्रीलक्की भट्टी | लुधियाना
समर न्यूज 

सिविल लाइन स्थित श्री सिद्ध पीठ 
श्री दंडी स्वामी मंदिर में साप्ताहिक 
हरिनाम संकीर्तन का आयोजन 
श्रद्धा, भक्ति और उल्लास के 
साथ पंडित राज कुमार शर्मा जी 
की अध्यक्षता में किया गया। इस 
अवसर पर श्रीधाम वृंदावन से पधारे 
हरिदासी जी महाराज ने अपनी मधुर 
वाणी और भक्ति रस से सराबोर 
भजनों के माध्यम से संगत को 
मंत्रमुग्ध कर दिया।
संकीर्तन के दौरान “चल चढ़ 
झांझर, बरसाने चलिए… राधे रानी दे 
दरबार चलिए”, “मेरी बाह पकड़ 
लो श्यामा”, “हे लाडली मुझको 
भूल न जाना” सहित अनेक मधुर 
भजनों का गायन किया गया, जिन 
पर श्रद्धालु भक्ति रस में झूम उठे। 
मंदिर परिसर “राधे-राधे” और “हरे 
कृष्ण” के जयकारों से गूंज उठा।

इस मौके पर पंडित राज कुमार शर्मा 
जी ने कहा कि जो जीव भजनों के 
माध्यम से ठाकुर जी सरकार को 
रिझाता है, वह जीवन के हर संकट 
से पार हो जाता है। 
उन्होंने कहा कि श्री ठाकुर जी उन्हीं 
भक्तों को अपने चरणों में स्थान देते 
हैं, जिनकी भक्ति निष्कपट और 
प्रेममयी होती है। रसिक भक्त सदैव 
प्रभु के रस के भूखे होते हैं और 
हरिनाम में ही आनंद प्राप्त करते हैं।

साप्ताहिक हरिनाम संकीर्तन में श्री 
सिद्ध पीठ परिवार के अश्वनी ग्रोवर, 
हरिपाल आहूजा, सोमनाथ बबू, 
संदीप लांबा, केशव जोशी, विशाल 
अरोड़ा, बृजमोहन ढींगरा, प्रिंस 
छाबड़ा, ललित शर्मा और कपिल 
शर्मा सहित अनेक श्रद्धालुओं ने 
हाजिरी लगाई। कार्यक्रम के अंत में 
सामूहिक आरती एवं प्रार्थना की गई 
तथा भक्तों में प्रसाद वितरित किया 
गया।

इस अवसर पर पंडित राज कुमार 
शर्मा जी ने जानकारी देते हुए 
बताया कि 17 मई से 14 जून तक 
पुरुषोत्तम अधिक मास के उपलक्ष्य 
में प्रतिदिन सायं 7 बजे से 8:30 
बजे तक महामंत्र जाप एवं विशेष 
हरिनाम संकीर्तन का आयोजन मंदिर 
परिसर में किया जाएगा, जिसमें 
श्रद्धालुओं से अधिक से अधिक 
संख्या में शामिल होने की अपील 
की गई।

हरिनाम संकीर्तन से भक्तों को किया भाव-विभोर

मुड़िया कला इलाके के सुंदर नगर 
निवासी श्रवण शर्मा ने अपनी बेटी 
के ससुराल पक्ष पर दहेज के लिए 
प्रताड़ित करने और जानलेवा हमला 
करने के गंभीर आरोप लगाए हैं। 
पीड़ित परिवार के अनुसार करीब पांच 
वर्ष पहले उन्होंने अपनी बेटी सोनी 
शर्मा की शादी नीची मंगली निवासी 
विक्रांत के साथ की थी। शादी के 
करीब एक वर्ष बाद ही ससुराल पक्ष 
द्वारा लड़की को तंग-परेशान करना 
और पैसों की मांग करना शुरू कर 
दिया गया था।
परिजनों का आरोप है कि मांग पूरी न 
होने पर सोनी शर्मा के साथ अक्सर 
मारपीट की जाती थी। करीब दो वर्ष 

पहले भी उसके साथ गंभीर मारपीट 
की गई थी, लेकिन उस समय पंचायत 
और पारिवारिक समझौते के बाद 
मामला शांत हो गया था।
पीड़ित के पिता श्रवण कुमार के 
अनुसार 3 मई की रात करीब 10 बजे 
उनकी बेटी सोनी शर्मा रसोई में खाना 
बना रही थी। इसी दौरान उसका पति 

विक्रांत नशे की हालत में घर पहुंचा 
और उससे पैसों की मांग करने लगा। 
जब सोनी ने पैसे देने से इनकार किया 
तो आरोपी ने उसके साथ बुरी तरह 
मारपीट की। आरोप है कि उसने 
अवैध रूप से रखे गए हथियार से 
डराने-धमकाने की भी कोशिश की। 
जान बचाने के लिए सोनी कमरे में 

छिप गई और चोरी-छिपे अपने पिता 
श्रवण शर्मा को फोन कर घटना की 
जानकारी दी। अगली सुबह श्रवण 
शर्मा अपनी बेटी के ससुराल नीची 
मंगली पहुंचे और मामले को लेकर 
बातचीत करने का प्रयास किया। 
आरोप है कि वहां दामाद विक्रांत 
और उसके भाई ने मिलकर श्रवण 
शर्मा के साथ मारपीट शुरू कर दी 
और तेजधार हथियार से उनके सिर 
पर हमला कर दिया। गंभीर रूप से 
घायल श्रवण शर्मा सड़क पर गिर 
पड़े। आसपास के लोगों ने उन्हें तुरंत 
उपचार के लिए सिविल अस्पताल 
पहुंचाया। पीड़ित परिवार ने आरोपियों 
के खिलाफ सख्त कानूनी कार्रवाई की 
मांग की है। घटना की शिकायत थाना 
जमालपुर पुलिस को दे दी गई है और 
पुलिस मामले की जांच में जुटी हुई है।

को सत पॉल मित्तल स्कूल में ‘स्पिक 
मैके’ (सोसाइटी फॉर द प्रमोशन 
ऑफ इंडियन क्लासिकल म्यूजिक 
एंड कल्चर अमंगस्ट यूथ) के 
तत्वावधान में एक मनमोहक संगीत 
कार्यक्रम आयोजित किया गया। इस 
कार्यक्रम ने विद्यार्थियों को भारतीय 
शास्त्रीय संगीत की समृद्ध विरासत 
से रूबरू होने का दुर्लभ अवसर 
प्रदान किया। कार्यक्रम का मुख्य 
आकर्षण सुप्रसिद्ध बांसुरी वादक 
पंडित अजय प्रसन्ना द्वारा प्रस्तुत 
मनमोहक बांसुरी वादन था, जिसमें 
तबला पर प्रख्यात कलाकार पंडित 
अभिषेक मिश्रा ने संगत की। दोनों 
कलाकारों ने अपनी अद्भुत प्रस्तुति से 
ऐसा सुरमय वातावरण निर्मित किया 
कि श्रोता भारतीय शास्त्रीय संगीत की 
भावपूर्ण दुनिया में खो गए। बांसुरी की 
मधुर धुनों और तबले की लयकारी 
ने विद्यार्थियों को मंत्रमुग्ध कर दिया।

शास्त्रीय संगीत को 
बढ़ावा देने हेतु ‘स्पिक 
मैके’ का आयोजन

लुधियाना के टिब्बा रोड स्थित रॉयल 
कॉलोनी में एक 13 वर्षीय बच्चे ने 
संदिग्ध परिस्थितियों में फंदा लगाकर 
आत्महत्या कर ली। घटना के बाद 
इलाके में शोक का माहौल है। मृतक 
की पहचान रवि के रूप में हुई है, जो 
अपने चार भाइयों में सबसे छोटा था। 
परिजनों के अनुसार रवि Jain Pub-
lic School में 7वीं कक्षा का छात्र 
था। घटना वाले दिन दोपहर करीब 
3 बजे उसके पिता गंगाराम, जो 
स्टीम प्रेस का काम करते हैं, खाना 
खाने के बाद काम पर चले गए थे। 
बताया जा रहा है कि सोमवार रात 
करीब 11 बजे जब गंगाराम वापस घर 
लौटे तो रवि बाहर खेल रहा था। इस 
दौरान रवि ने अपने पिता को बताया कि 
उसका मोबाइल फोन खराब हो गया है। 
कुछ देर बाद जब पिता किसी काम 
से फिर बाहर गए, उसी दौरान रवि 
घर के अंदर गया और लोहे की 
पाइप के सहारे चुन्नी से फंदा लगाकर 
आत्महत्या कर ली।

13 वर्षीय छात्र ने की 
आत्महत्या

पंजाब स्कूल शिक्षा बोर्ड द्वारा 
घोषित दसवीं कक्षा के परीक्षा 
परिणाम में गैसपुरा स्थित न्यू शिव 
शक्ति सीनियर सेकेंडरी स्कूल के 
विद्यार्थियों ने उत्कृष्ट प्रदर्शन कर 
स्कूल का नाम रोशन किया है। 
स्कूल के होनहार विद्यार्थी शिवम 
नेगी ने 98 प्रतिशत अंक प्राप्त कर 
पूरे पंजाब में 16वां स्थान हासिल 
किया। शिवम की इस उपलब्धि 
से स्कूल प्रबंधन, अध्यापकों और 
अभिभावकों में खुशी की लहर है।
स्कूल के डायरेक्टर बृजमोहन ने 
जानकारी देते हुए बताया कि शिवम 
नेगी ने 98 प्रतिशत अंकों के साथ 
प्रथम स्थान प्राप्त किया। वहीं 
अनुज ने 90 प्रतिशत अंक लेकर 
दूसरा और अर्पिता ने 88 प्रतिशत 
अंक प्राप्त कर तीसरा स्थान हासिल 

किया। स्कूल की प्रिंसिपल श्रीमती 
दीपा शर्मा ने सभी विद्यार्थियों, 
अभिभावकों और अध्यापकों को 
इस शानदार सफलता पर बधाई दी। 
उन्होंने विद्यार्थियों को शुभकामनाएं 
देते हुए कहा कि मेहनत, अनुशासन 
और लगन से हर लक्ष्य हासिल किया 
जा सकता है। 

साथ ही उन्होंने विद्यार्थियों को 
आगामी कक्षाओं में और अधिक 
मेहनत करने के लिए प्रेरित किया। 
विद्यार्थियों की इस उपलब्धि से 
पूरे क्षेत्र में खुशी का माहौल है 
और अभिभावकों ने भी स्कूल 
प्रबंधन एवं शिक्षकों के प्रयासों की  
सराहना की।

पंजाब बोर्ड दसवीं परिणाम में न्यू शिव शक्ति 
सीनियर सेकेंडरी स्कूल का शानदार प्रदर्शन

भारत के प्रधानमंत्री नरेंद्र मोदी द्वारा 
देशवासियों से देशहित में एक वर्ष 
तक सोना न खरीदने की अपील 
को समाज के विभिन्न वर्गों 
द्वारा सकारात्मक समर्थन 
मिल रहा है। इसी कड़ी में 
समाजसेवी एवं सिद्ध पीठ 
महाबली संकटमोचन श्री 
हनुमान मंदिर के प्रधान अमन 
जैन ने प्रधानमंत्री की इस 
अपील का स्वागत करते हुए कहा 
कि यह केवल एक आर्थिक निर्णय 
नहीं बल्कि राष्ट्रहित से जुड़ा एक 
महत्वपूर्ण कदम है।अमन जैन ने 
अपने बयान में कहा कि भारत में हर 
वर्ष भारी मात्रा में सोना विदेशों से 
आयात किया जाता है, जिससे देश 
की विदेशी मुद्रा पर बड़ा प्रभाव पड़ता 
है। यदि देशवासी कुछ समय के लिए 
सोने की खरीदारी कम करें तो इससे 

विदेशी मुद्रा की बचत होगी और 
देश की अर्थव्यवस्था को मजबूती 
मिलेगी। उन्होंने कहा कि मजबूत 
अर्थव्यवस्था ही मजबूत राष्ट्र की 
पहचान होती है। अमन जैन ने कहा 
कि आज आवश्यकता इस बात की 

है कि देश का प्रत्येक नागरिक 
व्यक्तिगत हित से ऊपर उठकर 
राष्ट्रहित को प्राथमिकता दे। 
जिस प्रकार देशवासी हर 
कठिन समय में एकजुट होकर 
देश का साथ देते आए हैं, उसी 
तरह इस आर्थिक पहल में भी 

सहयोग करना चाहिए। अमन जैन ने 
कहा कि यदि जनता प्रधानमंत्री की 
अपील को गंभीरता से अपनाती है तो 
आने वाले समय में भारतीय करेंसी 
और अधिक मजबूत हो सकती है। 
अमन जैन ने युवाओं और व्यापारिक 
वर्ग से भी अपील की कि वे देशहित 
में जागरूकता फैलाएं और लोगों 
को आत्मनिर्भर भारत एवं मजबूत 
अर्थव्यवस्था के उद्देश्य से जोड़ें।

देशहित में पीएम मोदी की 
अपील सराहनीय : अमन जैन

जिला कांग्रेस कमेटी लुधियाना शहरी 
के पूर्व अध्यक्ष और पंजाब लार्ज 
इंडस्ट्रियल डेवलपमेंट बोर्ड के पूर्व 
चेयरमैन पवन दीवान ने एनओसी 
और अन्य कारणों का हवाला देकर 
जमीनों की रजिस्ट्रियां न होने से लोगों 
को हो रही भारी परेशानी पर गहरी 
चिंता जताई है। उन्होंने कहा कि इसके 
कारण आम लोगों और कारोबारियों को 
भारी नुकसान उठाना पड़ रहा है। इस 
संबंध में स्थानीय सराभा नगर में एक 
बैठक आयोजित की गई। बैठक को 
संबोधित करते हुए, दीवान ने कहा कि 
आमतौर पर लोग घरेलू और कारोबारी 
जरूरतों को पूरा करने के लिए अपनी 
जमीन बेचना सबसे आसान तरीका 
समझते हैं। लेकिन सरकार की नीतियों 

के कारण लोग अपनी जरूरतें पूरी 
नहीं कर पा रहे हैं। उन्होंने कहा कि 
सरकारी दावों के बावजूद हालातों 
में कोई सुधार नहीं आया है। दीवान 
ने खुलासा किया कि उन्हें कई लोगों 
के संदेश मिल रहे हैं, जिन्हें पैसों की 
जरूरत है, लेकिन वे अपनी जमीन 
नहीं बेच पा रहे। उन्होंने जोर देते 
हुए, कहा कि लोगों ने जमीन इसलिए 
खरीदी थी ताकि जरूरत पड़ने पर उसे 
बेचा जा सके, लेकिन मौजूदा सरकार 
ने लोगों की समस्याओं को और बढ़ा 
दिया है। हालात इतने खराब हो चुके 
हैं कि कई लोगों द्वारा आत्महत्या करने 
की खबरें भी सामने आई हैं। दीवान ने 
कहा कि सरकार की नीतियों से समाज 
का हर वर्ग दुखी है। उन्होंने कहा कि 
लोग 2027 के विधानसभा चुनावों का 
इंतजार कर रहे हैं, ताकि आम आदमी 
पार्टी को सत्ता से बाहर किया जा सके।

भूमि की रजिस्ट्रियां न 
होने से लोग परेशान

नीलकमल मोनू  | लुधियाना
समर न्यूज 

गुरुद्वारा बाबा दीप सिंह जी शहीद, 
चौक मॉडल टाउन एक्सटेंशन में 
भाई मंझ सेवक जत्था मॉडल ग्राम 
की ओर से लड़ीवार कीर्तन समागम 
एवं सिमरन अभ्यास कार्यक्रम 
का आयोजन किया गया।समागम 
में भाई मंझ सेवक जत्था मॉडल 
ग्राम के कीर्तनी वीरों और बीबियों 

ने संगत को गुरबाणी कीर्तन के 
माध्यम से निहाल किया। जत्थे में 
भाई गुरचरन सिंह, बीबी हरिंदर 
कौर, बीबी जसविंदर कौर नूरी और 
भाई परमिंदर सिंह शामिल रहे। स. 
अरविंदर पाल सिंह बंटी ने समागम 
में पहुंची समूह संगत का धन्यवाद 
किया और सभी को गुरबाणी से 
जुड़ने के लिए प्रेरित किया। उन्होंने 
बाबा दीप सिंह जी शहीद के इतिहास 
से भी संगत को अवगत करवाया।

बाबा दीप सिंह जी शहीद 
चौक में कीर्तन समागम

नीलकमल मोनू | लुधियाना
समर न्यूज 

वार्ड नंबर 30 के विजय नगर मेन 
रोड में मंगलवार को 53 लाख रुपये 
की लागत से बनने वाली सड़क 
का उद्घाटन किया गया।  विधायक 
अशोक पराशर पप्पी  द्वारा निक्कू 
भारती की अगुवाई में किया गया। इस 

मौके पर बड़ी संख्या में इलाके के 
निवासी, गणमान्य व्यक्ति और वार्ड 
के साथी उपस्थित रहे। क्षेत्रवासियों 
में सड़क निर्माण कार्य को लेकर 
भारी उत्साह देखने को मिला। लंबे 
समय से लोगों द्वारा सड़क की खराब 
हालत को लेकर मांग की जा रही 
थी, जिसके बाद अब इस विकास 
कार्य की शुरुआत करवाई गई है। 

कार्यक्रम के दौरान काउंसलर निक्कू 
भारती  ने विधायक अशोक पराशर 
पप्पी  का विशेष धन्यवाद करते हुए 
कहा कि उनके सहयोग से वार्ड नंबर 
30 में लगातार विकास कार्य करवाए 
जा रहे हैं। 
उन्होंने कहा कि विजय नगर क्षेत्र की 
जनता को बेहतर सड़क, सीवरेज 
और अन्य मूलभूत सुविधाएं उपलब्ध 
करवाना उनकी पहली प्राथमिकता है। 
विधायक अशोक पप्पी ने कहा कि 
पंजाब सरकार जनता की सुविधाओं 
के लिए पूरी प्रतिबद्धता के साथ कार्य 
कर रही है और आने वाले समय में 
भी वार्ड नंबर 30 में विकास कार्यों 
की कोई कमी नहीं आने दी जाएगी।
इलाके के लोगों ने सड़क निर्माण 
कार्य शुरू होने पर खुशी जाहिर करते 
हुए विधायक और काउंसलर निक्कू 
भारती का आभार व्यक्त किया।

वाॅर्ड 30 में 53 लाख रुपए की 
लागत से सड़क का उद्घाटन 

लक्की भट्टी | लुधियाना
समर न्यूज 

शंकराचार्य नगर हैबोवाल कलां, 
जोशी नगर धाम स्थित सिद्ध पीठ 
महाबली संकटमोचन श्री हनुमान 
मंदिर में 22 वें स्थापना दिवस को 
लेकर भक्तों में भारी उत्साह पाया 
जा रहा है वह मंदिर में तैयारियां 
आरम्भ हो चुकी है जिसके चलते 
मंदिर प्रांगण में भक्तों की संख्या में 
भी भारी इजाफा हुआ है।स्थापना 
दिवस के उपलक्ष्य में प्रधान स्व 
अशोक जैन की प्रेरणा से मंदिर प्रधान 
अमन जैन ,चेयरमैन ऋषि जैन व 
उपप्रधान अनुज मदान द्वारा महानगर 
के राजनितिक ,धार्मिक,प्रशासनिक 
व राजनितिक प्रतिनिधियों को 22 
वें स्थापना दिवस के निमंत्रण दिये 
जा रहे है जिसके चलते महानगर के 
डिप्टी कमिशनर हिमांशु जैन को भाव 
सहित स्थापना दिवस का निमंत्रण 
दिया गया इसके अतिरिक्त ए.डी.सी. 
पूनम सिंह (पीसीएस), आर.टी.ओ.  

मनकन्वल सिंह चाहल, सुप्रीडेंट 
ग्रेड 1 यशपाल शर्मा ,जिला माल 
अफसर पी.आर.एस. ग्रेड 1, प्रदीप 
कुमार ,एम सी जॉइंट कमिशनर तपन 
भनोट , नवदीप अरोड़ा, जय शर्मा 
आदि को भाव साहित निमंत्रण दिया 
गया।इस अवसर पर डिप्टी कमिशनर 
ने मंदिर कमेटी व श्री बालाजी 
भक्तों को 22 वें स्थापना दिवस की 
शुभकामनायें दी ओर कहा कि मंदिर 
में स्थापित एशिया की विशालकाय 

प्रतिमा सबके आकर्षण का केंद्र है 
ओर मंदिर कमेटी की तरफ से किये 
जा रहे धर्म कार्य सराहनीय है। इस 
अवसर अमन जैन, ऋषि जैन व 
अनुज मदान ने कहा कि श्री बालाजी 
भक्त हमारे अतिथिगण है ओर 
स्थापना दिवस पर अतिथियों का 
सम्मान करना हमारा प्रथम धर्म है 
ओर इसीलिए स्थापना दिवस के सभी 
प्रबंध श्री बालाजी भक्तों के अनुरूप 
ही किये जा रहे है तांकी भक्तों को 

किसी भी प्रकार की असुविधा न हो 
।अनुज मदान ने कहा कि स्थापना 
दिवस भक्तों के लिए एक उत्सव 
के समान है ओर पुरा साल भक्त 
इस दिन बेसब्री से इंतजार करते है 
ओर स्थापना दिवस पर हजारों भक्तों 
सैलाब उनकी श्री बालाजी भगवान 
प्रति भक्ति को दिर्शाता है।निमंत्रण 
दौर में अमन जैन,अनुज मदान,पुनीत 
शर्मा,सुखविंदर चौहान ने अपनी 
सेवाएं दी।

डीसी हिमांशु ने स्वीकार किया स्थापना दिवस का निमंत्रण  

दहेज की मांग पूरी न होने पर विवाहिता से 
मारपीट, पिता पर तेजधार हथियार से हमला

वृंदावन से पधारे श्री हरिदासी जी महाराजसंकीर्तन भाजपा घंटा घर मंडल व सर्कल के प्रधान 
चिराग अरोड़ा ने अपनी टीम की घोषणा की

बेटी के ससुराल पहुंचे पिता को दामाद और उसके भाई ने किया घायल

दलजीत  विक्की | लुधियाना
समर न्यूज 

भाजपा घंटा घर मंडल/सर्कल 
के प्रधान चिराग अरोड़ा ने जिला 
अध्यक्ष रजनीश धीमान, विधानसभा 
प्रभारी महेश दत्त शर्मा और मंडल 
प्रभारी की सहमति से घंटा घर मंडल 
की नई टीम की घोषणा की।
इस मौके पर भाजपा के प्रदेश 
उपाध्यक्ष जतिंदर मित्तल, पूर्व जिला 
अध्यक्ष प्रवीण बंसल, राजिंदर 
खत्री, जिला उपाध्यक्ष महेश शर्मा, 
हर्ष शर्मा और मनोज चौहान विशेष 
रूप से मौजूद रहे।
मंडल की टीम में चरणप्रीत सिंह 
रिंपा, सतपाल डाबी, नरेश गोगना, 
विकास गुप्ता, मुकेश चौहान, राधा 
श्याम और प्रीतपाल सिंह रंधावा को 
मंडल उपाध्यक्ष बनाया गया।
साहिल शर्मा और करण गुप्ता को 

मंडल महामंत्री नियुक्त किया गया। 
वहीं शिल्पा तांगड़ी, मिंटू जुनेजा, 
विश्व बंधु, ललित जैन, सुखविंदर 
सिंह, रोहित, अतुल शर्मा, हर्ष कुमार 
और तारा चंद को मंडल सचिव 
बनाया गया।
इसके अलावा पंकज यादव को 
खजांची, हर्ष जैन को प्रेस सचिव, 

गुलशन अर्नेजा और प्रमोद कुमार 
को सोशल मीडिया सचिव, राघव 
भोला को आईटी सेल का संयोजक, 
बलविंदर सिंह को एससी मोर्चा का 
प्रधान, मंगल सिंह सैनी को ओबीसी 
मोर्चा का प्रधान और हन्नी दिलावर 
को युवा मोर्चा का प्रधान नियुक्त 
किया गया।

एडीसी, आरटीओ, जिला माल अफसर,  एमसी जॉइंट कमिशनर को दिया गया निमंत्रण : अमन ऋषि जैन

अपने सिर पर लगी चोट दिखाते पीड़ित श्रवण कुमार।� - समर न्यूज

डायरेक्टर राजीव कुमार लवली और प्रिंसिपल मनीषा गाबा ने दी बधाई

डिप्टी कमिशनर हिमांशु जैन व अन्य प्रशासनिक अधिकारियों को स्थापना दिवस के निमंत्रण देते उपप्रधान अनुज मदान व 
अन्य।� - समर न्यूज

बैठक के दौरान उपस्थित प्रदेश उपाध्यक्ष जतिंदर मित्तल, प्रवीण बंसल व अन्य।

शिवम नेगी का लड्डुओं से मुंह मीठा करवाते स्कूल प्रिंसिपल व स्टाफ। � - समर न्यूज

शिवम नेगी ने प्रदेश में 16वां स्थान हासिल कर बढ़ाया स्कूल और शहर का मान

आम जनता और कारोबार को हो रहा भारी नुकसान



ग्रुप एडिटर: अर्शदीप सिंह, एग्जीक्यूटिव एडिटर : चंदन स्वप्निल*, मुद्रक, प्रकाशक, इंप्रेशन प्रिंटिंग एंड पैकेजिंग लिमिटेड, प्लॉट- 22, औद्योगिक क्षेत्र, फेज-2, पंचकूला। आरएनआई पंजीकरण संख्या: CHMUL/25/A1155 
*इस अंक में प्रकाशित सभी समाचार पीआरबी के चयन एवं संपादन हेतु हैं। अधिनियम के अंतर्गत सभी उत्तरदायित्व और उससे उत्पन्न सभी विवाद लुधियाना न्यायालय के अधीन होंगे। वर्ष 1 अंक 247

14 मई को राज्य स्तरीय बाढ़ मॉक ड्रिल के लिए 
तैयार पंचकूला, प्रशासन ने पूरी की तैयारियां

चंडीगढ़ यूनिवर्सिटी दे रही 
250 करोड़ की स्कॉलरशिप

श्री दशमेश कॉन्वेंट हाई स्कूल 
अट्टी का रिजल्ट बहुत अच्छा रहा

कल्पतरु कंपनी पर कार्रवाई की उठी मांग, सीनियर डिप्टी मेयर ने कमिश्नर को लिखा पत्र

एस्टीम कार चोरी मामलें में पंचकूला पुलिस 
ने दूसरे फरार आरोपी को किया गिरफ्तार

मोरनी के टिक्कर ताल में होगा अभ्यास, उपायुक्त ने विभागों को दिए जरूरी निर्देशक्यूएस वर्ल्ड रैंकिंग 2026 में टॉप-300 में बनाई जगह

आरोपी के खिलाफ पहले भी पिंजौर व मोहाली में 3 चोरी के मामलें दर्ज

पंचकूला में प्लास्टिक कट्टे से मिला 
मानव कंकाल, इलाके में सनसनी

सोमनाथ स्वाभिमान पर्व भारतीय संस्कृति और आत्मगौरव का प्रतीक: शक्ति रानी शर्मा

समर न्यूज | पंचकूला 

हरियाणा के पंचकूला में मानव 
कंकाल मिलने से इलाके में सनसनी 
फैल गई। घटना पंचकूला के 
दबकौरी गांव की है, जहां कम्यूनिटी 
सेंटर और एक दवाई फैक्ट्री के 
सामने पड़े प्लास्टिक कट्टे से बदबू 
आने पर स्थानीय व्यक्ति ने पुलिस 
को सूचना दी।
सूचना मिलते ही पुलिस टीम मौके 
पर पहुंची और जब कट्टे की जांच 
की गई तो उसमें किसी व्यक्ति का 
शव मिला, जो पूरी तरह सड़-
गलकर कंकाल में तब्दील हो चुका 
था। फिलहाल यह स्पष्ट नहीं हो 
पाया है कि कंकाल किसी महिला का 
है या पुरुष का।
पुलिस के शुरुआती अनुमान के 

अनुसार शव करीब डेढ़ महीने पुराना 
हो सकता है। घटना की जानकारी 
मिलते ही रामगढ़ थाना पुलिस और 
सीन ऑफ क्राइम टीम मौके पर 
पहुंची।

फोरेंसिक और क्राइम टीम ने 
घटनास्थल का बारीकी से निरीक्षण 
किया और मौके से फिंगरप्रिंट सहित 
अन्य अहम सबूत जुटाए।
पुलिस ने कानूनी प्रक्रिया पूरी करने 

के बाद अज्ञात कंकाल को अपने 
कब्जे में लेकर पोस्टमार्टम के लिए 
सेक्टर-6 स्थित नागरिक अस्पताल 
भेज दिया है। पोस्टमार्टम रिपोर्ट के 
बाद मौत के कारणों और मृतक की 
पहचान को लेकर अहम जानकारी 
मिलने की उम्मीद है।
पंचकूला के एसीपी विक्रम नेहरा ने 
बताया कि पुलिस को एक व्यक्ति 
द्वारा कंकाल मिलने की सूचना दी 
गई थी। उन्होंने कहा कि शव काफी 
पुराना प्रतीत हो रहा है और पूरी तरह 
गल-सड़कर कंकाल बन चुका है।
पुलिस आसपास के थानों में दर्ज 
गुमशुदगी के मामलों की भी जांच 
कर रही है ताकि मृतक की पहचान 
की जा सके।
 फिलहाल पूरे मामले की गहनता से 
जांच जारी है।

समर न्यूज | पंचकूला 

कालका की विधायक शक्ति 
रानी शर्मा ने कहा कि सोमनाथ 
स्वाभिमान पर्व भारतीय संस्कृति, 
सभ्यता और आत्मगौरव का प्रतीक 
है। उन्होंने कहा कि जिस समाज को 
अपने इतिहास पर गर्व नहीं होता, 
वह भविष्य का नेतृत्व नहीं कर 
सकता।
विधायक शक्ति रानी शर्मा रविवार 
को पंचकूला के महादेव मंदिर 
सकेतड़ी में आयोजित जिलास्तरीय 
सोमनाथ स्वाभिमान पर्व कार्यक्रम में 
मुख्य अतिथि के रूप में संबोधित 
कर रही थीं। 
इस दौरान उन्होंने कहा कि यह केवल 
एक स्मृति समारोह नहीं, बल्कि 

भारतीय सभ्यता के पुनर्जागरण, 
सांस्कृतिक आत्मविश्वास और 
राष्ट्रीय स्वाभिमान का उत्सव है।
कार्यक्रम में उपायुक्त सतपाल 
शर्मा भी मौजूद रहे। इससे पहले 
कार्यक्रम में शामिल अतिथियों और 

श्रद्धालुओं ने ऑनलाइन माध्यम 
से प्रधानमंत्री नरेंद्र मोदी के गुजरात 
स्थित सोमनाथ मंदिर में आयोजित 
‘सोमनाथ अमृत पर्व-2026’ के 
संबोधन का सीधा प्रसारण देखा।
महादेव मंदिर सकेतड़ी पहुंचने पर 

अतिरिक्त उपायुक्त निशा यादव 
ने विधायक शक्ति रानी शर्मा का 
स्वागत किया। इसके बाद विधायक 
ने मंदिर में शिवलिंग पर जलाभिषेक 
कर भगवान शिव का आशीर्वाद 
लिया।
कार्यक्रम की शुरुआत दिव्य कलश 
यात्रा के साथ हुई। विधायक शक्ति 
रानी शर्मा ने कलश यात्रा को रवाना 
किया। सैकड़ों महिलाओं ने सिर पर 
जल कलश रखकर मंदिर परिसर की 
परिक्रमा की। बैंड-बाजों की धुन पर 
महिलाएं श्रद्धा भाव से शामिल हुईं 
और भगवान शिव को जल अर्पित 
कर यात्रा का समापन किया।
इस दौरान विधायक ने सूचना, 
जनसंपर्क एवं भाषा विभाग द्वारा 
लगाई गई सोमनाथ मंदिर के इतिहास 

पर आधारित प्रदर्शनी का भी 
अवलोकन किया। उन्होंने कहा कि 
ऐसी प्रदर्शनी स्कूलों और कॉलेजों में 
भी लगाई जानी चाहिए ताकि बच्चों 
को भारत के गौरवशाली इतिहास से 
परिचित कराया जा सके।
उन्होंने कहा कि हरियाणा की धरती 
वीरता, संस्कृति और राष्ट्रभक्ति की 
भूमि रही है। सोमनाथ केवल एक 
मंदिर नहीं, बल्कि भारत की अमर 
आत्मा का प्रतीक है।
कार्यक्रम के अंत में कलश यात्रा 
में भाग लेने वाली महिलाओं को 
सम्मानित किया गया। इस अवसर 
पर एसडीएम पंचकूला चंद्रकांत 
कटारिया, मंदिर प्रधान केडी शर्मा, 
प्रबंधक पीएस गुलेरिया सहित कई 
गणमान्य लोग मौजूद रहे।

समर न्यूज | पंचकूला 

हरियाणा में 14 मई को आयोजित 
होने वाले राज्य स्तरीय बाढ़ मॉक 
अभ्यास से पहले मंगलवार को 
पंचकूला में ‘टेबल टॉप अभ्यास’ 
आयोजित किया गया। यह मॉक 
ड्रिल पंचकूला समेत राज्य के 13 
बाढ़ संभावित जिलों में आयोजित 
की जाएगी। इसका उद्देश्य बाढ़ 
जैसी आपात स्थितियों से निपटने के 
लिए विभिन्न विभागों की तैयारियों, 
समन्वय और प्रतिक्रिया तंत्र का 
आकलन करना है।
इस अभ्यास में जिला प्रशासन के 
अधिकारियों के अलावा राज्य आपदा 
प्रबंधन प्राधिकरण, राष्ट्रीय आपदा 
प्रतिक्रिया बल (एनडीआरएफ), 
अग्निशमन विभाग, स्वास्थ्य 
विभाग, पुलिस, होमगार्ड एवं 
नागरिक सुरक्षा, रेड क्रॉस और अन्य 
संबंधित विभागों के अधिकारियों 
ने वीडियो कॉन्फ्रेंसिंग के माध्यम 
से भाग लिया। एनडीआरएफ के 
अभ्यास समन्वयक ने राज्य आपदा 

प्रबंधन प्राधिकरण और जिला आपदा 
प्रबंधन प्राधिकरण के सहयोग से 
तैयार विभिन्न परिदृश्यों के आधार 
पर इस अभ्यास का संचालन किया। 
इसका मकसद संभावित कमियों की 
पहचान करना और प्रभावी प्रतिक्रिया 
योजना तैयार करना था। वीडियो 
कॉन्फ्रेंसिंग के बाद उपायुक्त एवं 
जिला आपदा प्रबंधन प्राधिकरण के 
अध्यक्ष सतपाल शर्मा ने अधिकारियों 
के साथ बैठक कर मॉक ड्रिल की 
तैयारियों की समीक्षा की। उन्होंने 
बताया कि बाढ़ आपदा पर आधारित 
मॉक ड्रिल 14 मई को सुबह 9 बजे 
मोरनी के टिक्कर ताल में आयोजित 
की जाएगी। उपायुक्त ने निर्देश दिए 
कि लोगों को बाढ़ सुरक्षा और मॉक 

ड्रिल के उद्देश्य के बारे में जागरूक 
करने के लिए व्यापक अभियान 
चलाया जाए। उन्होंने सैन्य और 
अर्धसैनिक बलों के प्रतिनिधियों, 
आपदा मित्र स्वयंसेवकों, रेड 
क्रॉस, एनसीसी, एनएसएस, भारत 
स्काउट्स एंड गाइड्स, नेहरू युवा 
केंद्र और स्थानीय एनजीओ को भी 
इसमें शामिल करने के निर्देश दिए। 
उन्होंने लोगों से अपील की कि वे 
घबराएं नहीं क्योंकि यह केवल एक 
अभ्यास है, जिसका उद्देश्य आपदा 
से निपटने की तैयारियों को मजबूत 
करना है। इस मौके पर परियोजना 
अधिकारी आपदा प्रबंधन अंजू राणा 
और अन्य विभागों के अधिकारी 
मौजूद रहे।

हिमाचल के छात्रों को मिल रहे 
शानदार प्लेसमेंट अवसर

समर न्यूज  | हमीरपुर 

चंडीगढ़ यूनिवर्सिटी ने एक बार 
फिर शिक्षा, प्लेसमेंट, रिसर्च 
और ग्लोबल रैंकिंग के क्षेत्र में 
बड़ी उपलब्धियां हासिल कर 
छात्रों के लिए नए अवसरों के 
द्वार खोल दिए हैं। यूनिवर्सिटी ने 
सीयूसीईटी 2026 के तहत 250 
करोड़ रुपये की स्कॉलरशिप 
योजना की घोषणा की है, जिसके 
जरिए मेधावी और आर्थिक 
रूप से कमजोर छात्रों को 
100 प्रतिशत तक स्कॉलरशिप 
प्रदान की जाएगी। हमीरपुर में 
आयोजित एक प्रेस कॉन्फ्रेंस के 
दौरान चंडीगढ़ यूनिवर्सिटी के 
चांसलर सलाहकार प्रो. (डॉ.) 
आर.एस. बावा ने बताया कि 
इस स्कॉलरशिप में 200 करोड़ 
रुपये मोहाली कैंपस और 50 
करोड़ रुपये लखनऊ कैंपस के 
लिए निर्धारित किए गए हैं। उन्होंने 
कहा कि छात्र यूनिवर्सिटी की 
आधिकारिक वेबसाइट के माध्यम 
से आवेदन कर सकते हैं। उन्होंने 
बताया कि हाल ही में जारी क्यूएस 
वर्ल्ड यूनिवर्सिटी सब्जेक्ट रैंकिंग 
2026 में चंडीगढ़ यूनिवर्सिटी ने 
शानदार प्रदर्शन करते हुए कंप्यूटर 
साइंस एंड इंफॉर्मेशन सिस्टम्स, 
इलेक्ट्रिकल एंड इलेक्ट्रॉनिक्स 
इंजीनियरिंग तथा मैकेनिकल, 
एयरोनॉटिकल एंड मैन्युफैक्चरिंग 
इंजीनियरिंग जैसे तीन प्रमुख 

विषयों में दुनिया की टॉप 300 
यूनिवर्सिटियों में जगह बनाई है। 
इसके अलावा यूनिवर्सिटी ने कुल 
11 विषयों में बेहतरीन प्रदर्शन 
दर्ज किया है। 
प्लेसमेंट के मोर्चे पर भी 
यूनिवर्सिटी ने नया रिकॉर्ड बनाया 
है। वर्ष 2025 में 1300 से 
अधिक राष्ट्रीय और अंतरराष्ट्रीय 
कंपनियों ने छात्रों को 10 हजार से 
ज्यादा जॉब ऑफर दिए। 
सबसे बड़ा अंतरराष्ट्रीय पैकेज 
1.7 करोड़ रुपये और घरेलू 
पैकेज 59.9 लाख रुपये का 
रहा। प्रो. बावा ने बताया कि 
हिमाचल प्रदेश के 668 छात्रों 
को टॉप कंपनियों में नौकरी मिली 
है, जिनमें हमीरपुर के कई छात्र 
भी शामिल हैं। अंशिका ठाकुर, 
आयुष ठाकुर, नमिता शर्मा, दिशा 
शर्मा, पंकज शर्मा, सौरभ ठाकुर, 
अभय कुमार चड्ढा और शिवम 
शर्मा जैसे छात्रों ने प्रतिष्ठित 
कंपनियों में नौकरी हासिल की है।
उन्होंने कहा कि चंडीगढ़ 
यूनिवर्सिटी रिसर्च, इनोवेशन 
और खेलों के क्षेत्र में भी लगातार 
आगे बढ़ रही है। यूनिवर्सिटी के 
नाम 21 हजार से अधिक रिसर्च 
पब्लिकेशन, 5 हजार से ज्यादा 
पेटेंट फाइल और सैकड़ों पेटेंट 
ग्रांट दर्ज हैं।
प्रो. बावा ने कहा कि यूनिवर्सिटी 
छात्रों को गुणवत्तापूर्ण शिक्षा, 
वैश्विक अवसर और बेहतर 
भविष्य देने के लिए लगातार 
प्रतिबद्ध है।

शुभम शर्मा | फिल्लौर
समर न्यूज  

श्री दशमेश कॉन्वेंट हाई स्कूल अट्टी का 
रिजल्ट 100 परसेंट रहा। पंजाब स्कूल 
एजुकेशन बोर्ड की तरफ से आयोजित 
10वीं की परीक्षा के बारे में स्कूल 
प्रिंसिपल बलजिंदर कुमार ने बताया 
कि इस परीक्षा में कुल 46 स्टूडेंट्स 
ने हिस्सा लिया था। सभी स्टूडेंट्स 
अच्छे नंबरों से पास हुए। उन्होंने 
आगे बताया कि 15 स्टूडेंट्स ने 90 
परसेंट से ज्यादा नंबर हासिल किए, 
जबकि सुखमन सिंह ने 97.5 परसेंट 
नंबरों के साथ मेरिट लिस्ट में जगह 
बनाई। मनप्रीत कौर ने 95.8 नंबरों 
के साथ दूसरा स्थान हासिल किया। 
जबकि हरजोत दुले ने 95 परसेंट 
नंबरों के साथ तीसरा स्थान हासिल 

किया। इसके अलावा अमृतप्रीत कौर, 
अरमान रणदेव ने 94.15 परसेंट नंबरों 
के साथ तीसरा स्थान हासिल किया, 
जबकि स्मृति कौर और अमानत मेहरे 
ने 93.8 परसेंट नंबरों के साथ स्कूल 
में 5वां स्थान हासिल किया। तिरशा 
ने 93.6 नंबरों के साथ छठा स्थान 
हासिल किया। इस मौके पर स्कूल के 
MD सुखदीप सिंह ने कहा कि स्कूल 
का मकसद बच्चों को अच्छी शिक्षा 
देना है, जिसके लिए मेहनती टीम इस 
नतीजे के लिए बधाई की हकदार है। 
उन्होंने आगे कहा कि सुखमन सिंह ने 

स्पोर्ट्स कोटे से चौथी पोजीशन हासिल 
की है। इस मौके पर उन्होंने माता-पिता 
और बच्चों को बधाई देते हुए कहा कि 
यह नतीजा बच्चों की लगन और माता-
पिता के सपोर्ट का नतीजा है। इस मौके 
पर वाइस प्रिंसिपल संदीप कौर ने कहा 
कि 25 बच्चों ने 80 परसेंट से ज़्यादा 
नंबर हासिल किए हैं और स्कूल ने 
इलाके में अच्छी शिक्षा देने की परंपरा 
को बनाए रखा है। इस मौके पर उनके 
साथ रविंदरजीत कौर, चरणजीत सिंह, 
मनप्रीत कौर, मैडम ज्योति, सुनीता 
रानी, मैडम गुरजीत कौर मौजूद थीं।

लक्की मेहता | लुधियाना 
समर न्यूज

शहर में 24/7 नहरी पानी सप्लाई 
प्रोजेक्ट के तहत खुदी पड़ी सड़कों 
और अधूरे पड़े मरम्मत कार्यों को 
लेकर समर एक्सप्रेस में प्रमुखता 
से प्रकाशित खबर का असर अब 
साफ दिखाई देने लगा है। लगातार 
बढ़ रही लोगों की परेशानियों के बीच 
सीनियर डिप्टी मेयर राकेश पराशर 
ने नगर निगम कमिश्नर को पत्र 
लिखकर संबंधित कंपनी कल्पतरु 
प्रोजेक्ट्स  इंटरनेशनल लिमिटेड को 
तुरंत हिदायत जारी करने या उसके 
खिलाफ बनती कार्रवाई करने की 
मांग उठाई है।
सीनियर डिप्टी मेयर ने अपने पत्र 
में कहा कि 24/7 स्कीम के तहत 
नई वाटर सप्लाई पाइपलाइन डालने 

के बाद सड़कों की रिपेयरिंग करना 
भी कंपनी की जिम्मेदारी है, लेकिन 
कंपनी इस जिम्मेदारी को गंभीरता 

से नहीं निभा रही। उन्होंने कहा 
कि शहर के कई इलाकों में महीनों 
पहले सड़कें खोदी गई थी, लेकिन 

आज तक उनकी मरम्मत पूरी नहीं 
हो सकी।
गौरतलब है कि समर एक्सप्रेस ने 
अपनी रिपोर्ट में खुलासा किया था 
कि करीब 133 दिन बीत जाने के 
बावजूद पक्खोवाल रोड, बाड़ेवाल 
रोड, बीआरएस नगर, जस्सियां 
रोड, गिल चौक, एसबीएस नगर 
और दुगरी रोड सहित कई इलाकों 
में सड़कें टूटी पड़ी हैं। जगह-जगह 
गड्ढे, मिट्टी के ढेर और अधूरा काम 
लोगों के लिए बड़ी परेशानी बना 
हुआ है।
लोगों का कहना है कि सुबह और 
शाम के समय ट्रैफिक जाम आम 
बात हो चुकी है। धूल के कारण 
दुकानदारों का कारोबार प्रभावित 
हो रहा है, जबकि दोपहिया वाहन 
चालकों और राहगीरों के लिए सड़कें 
खतरे का कारण बनी हुई हैं। कई 

जगह सुरक्षा इंतजाम तक नहीं किए 
गए, जिससे हादसों का डर लगातार 
बना रहता है।
राकेश पराशर ने पत्र में यह भी कहा 
कि यदि कंपनी शहर के विकास 
कार्यों में लापरवाही बरत रही है 
तो उसके खिलाफ सख्त कार्रवाई  
की जाए। 
उन्होंने निगम अधिकारियों की 
कार्यप्रणाली पर भी सवाल उठाए 
और कहा कि समय रहते निगरानी 
होती तो हालात इतने खराब न होते।
अब इस मामले में निगम प्रशासन 
क्या कदम उठाता है, इस पर 
शहरवासियों की नजर टिकी हुई 
है। लोगों को उम्मीद है कि प्रशासन 
जल्द सख्ती दिखाते हुए सड़क 
मरम्मत कार्य पूरा करवाएगा ताकि 
उन्हें धूल, जाम और टूटी सड़कों 
की समस्या से राहत मिल सके।

समर न्यूज | पंचकूला/ कालका 

पंचकूला पुलिस द्वारा वाहन चोरी 
की घटनाओं पर लगातार सख्त 
कार्रवाई करते हुए कालका थाना 
टीम ने एस्टीम कार चोरी मामले में 
बड़ी सफलता हासिल की है। पुलिस 
ने मामले में फरार चल रहे दूसरे 
आरोपी बलविंदर उर्फ छोटा निवासी 
मोहाली, पंजाब को गिरफ्तार कर 
लिया है। पुलिस प्रवक्ता के अनुसार 
23 अप्रैल को कालका थाना में एक 
महिला शिकायतकर्ता ने शिकायत 
दर्ज करवाई थी कि उनके पति ने 
अपनी मारुति एस्टीम कार को 22 
अप्रैल की रात करीब 9:30 बजे 
घर के बाहर खड़ा किया था। अगली 
सुबह करीब 7:30 बजे जब परिवार 
ने बाहर आकर देखा तो कार मौके 
से गायब मिली। परिवार द्वारा अपने 
स्तर पर काफी तलाश की गई लेकिन 
वाहन का कोई सुराग नहीं लगा, 

जिसके बाद पुलिस को शिकायत दी 
गई। शिकायत के आधार पर थाना 
कालका में वाहन चोरी की धाराओं 
के तहत मामला दर्ज कर जांच शुरू 
की गई। मामले की जांच एएसआई 
प्रदीप द्वारा अमल में लाई गई। जांच 
के दौरान थाना प्रभारी इंस्पेक्टर 
मनसा राम के नेतृत्व में पुलिस टीम 
ने तकनीकी जांच और गुप्त सूचना 
के आधार पर पहले आरोपी जसविंद्र 
सिंह निवासी गांव महरौली सियाल, 

जिला मोहाली (पंजाब) को चोरी की 
गई मारुति एस्टीम कार सहित मोहाली 
क्षेत्र से गिरफ्तार किया था। आरोपी से 
पूछताछ के दौरान पुलिस को मामले 
में शामिल दूसरे आरोपी बलविंदर 
उर्फ छोटा के बारे में महत्वपूर्ण 
जानकारी प्राप्त हुई। लगातार कार्रवाई 
करते हुए पुलिस टीम ने अब दूसरे 
आरोपी को भी गिरफ्तार करने में 
सफलता हासिल कर ली है। एसीपी 
विक्रम नेहरा ने बताया कि गिरफ्तार 
आरोपी बलविंदर उर्फ छोटा के 
खिलाफ पहले से चोरी के तीन मामले 
दर्ज हैं, जिनमें दो मामले पिंजौर क्षेत्र 
तथा एक मामला पंजाब के मोहाली 
में दर्ज है। आरोपी को आज माननीय 
अदालत में पेश कर न्यायिक हिरासत 
में भेज दिया गया। उन्होंने बताया कि 
पंचकूला पुलिस वाहन चोरी जैसी 
घटनाओं पर प्रभावी रोक लगाने के 
लिए पुलिस लगातार सक्रियता से 
कार्रवाई कर रही है।

समर न्यूज | पंचकूला 

पंचकूला नगर निगम चुनाव की 
मतगणना 13 मई को सेक्टर-14 
स्थित राजकीय महिला स्नातकोत्तर 
महाविद्यालय में होनी है। मतगणना 
प्रक्रिया को शांतिपूर्ण, सुरक्षित एवं 
सुचारू रूप से सम्पन्न करवाने के 
लिए पंचकूला ट्रैफिक पुलिस द्वारा 
विशेष यातायात एडवाइजरी जारी 
की गई है। सिटी ट्रैफिक एसएचओ 
वरिंदर कुमार के अनुसार यह 
एडवाइजरी 13 मई की सुबह 5:00 
बजे से शाम 5:00 बजे तक प्रभावी 
रहेगी। यातायात नियंत्रण को ध्यान में 
रखते हुए वाल्मीकि चौक से सेक्टर-
14 इंडस्ट्रियल एरिया कट तक के 
मार्ग को पूरी तरह से बंद रहेगा। 
इसके अतिरिक्त सेक्टर-12A से 
सेक्टर-12A/14 डिवाइडिंग रोड 
पर आने वाला रास्ता भी बंद रहेगा। 
इस दौरान केवल अधिकृत वाहन 
एवं ड्यूटी पर तैनात प्रशासनिक 
अधिकारियों को ही प्रवेश की 
अनुमति दी जाएगी। 

समर न्यूज | अमृतसर 

स्कोडा ऑटो इंडिया ने अपनी 
फ्लैगशिप लग्ज़री एसयूवी स्कोडा 
कोडिएक के 2026 मॉडल को नए 
फीचर्स और तकनीक के साथ पेश 
किया है। कंपनी ने कोडिएक रेंज को 
लाउंज, स्पोर्टलाइन और सेलेक्शन 
एल एंड के तीन वेरिएंट्स में पेश किया 
है। इसकी शुरुआती एक्स-शोरूम 
कीमत 36.99 लाख रुपये रखी गई है, 
जबकि टॉप मॉडल की कीमत 46.99 
लाख रुपये तक जाएगी। कंपनी के 
अनुसार, नई कोडिएक में एडवांस्ड 
ड्राइवर असिस्टेंस सिस्टम को शामिल 
किया गया है। इसमें एडेप्टिव क्रूज़ 
कंट्रोल, लेन असिस्ट, ब्लाइंड स्पॉट 
डिटेक्शन, रियर ट्रैफिक अलर्ट, 
एलईडी मैट्रिक्स हेडलाइट्स और 360 
डिग्री कैमरा जैसे फीचर्स दिए गए हैं। 

समर न्यूज | लुधियाना 

ओरिएंट कॉन्वेंट सीनियर सेकेंडरी 
स्कूल ने एक बार फिर शैक्षणिक 
क्षेत्र में शानदार उपलब्धि हासिल 
करते हुए 10वीं कक्षा की बोर्ड परीक्षा 
में 100 प्रतिशत परिणाम दर्ज किया 
है। विद्यार्थियों के उत्कृष्ट प्रदर्शन से 
स्कूल में खुशी का माहौल है। स्कूल 
की छात्रा कुलजीत ने 86 प्रतिशत 
अंक प्राप्त कर पहला स्थान हासिल 

किया। वहीं सिमरदीप ने 85.55 
प्रतिशत अंक हासिल कर दूसरा 
स्थान प्राप्त किया। इसके अलावा 
समीरा और कशिश ने संयुक्त रूप 
से 81 प्रतिशत अंक प्राप्त किए। वहीं 
तनुश्री ने 80 प्रतिशत अंक हासिल 
कर बेहतरीन प्रदर्शन किया। विद्यालय 
प्रबंधन ने इस उपलब्धि पर सभी 
विद्यार्थियों, अभिभावकों और शिक्षकों 
को बधाई दी और इसे मेहनत, 
अनुशासन और समर्पण का परिणाम 

बताया। स्कूल के चेयरमैन विक्रम 
शर्मा, प्रबंध निदेशक शुभम शर्मा और 
शारदा शर्मा, निदेशक डॉ. श्रुति शर्मा 
तथा प्रधानाचार्या लक्ष्मी ठाकुर चौहान 
ने विद्यार्थियों को शुभकामनाएं देते हुए 
उनके उज्ज्वल भविष्य की कामना की।
स्कूल प्रबंधन ने कहा कि भविष्य में 
भी विद्यार्थियों को बेहतर शिक्षा और 
मार्गदर्शन उपलब्ध कराया जाता रहेगा 
ताकि वे जीवन में नई ऊंचाइयों को 
हासिल कर सकें।

24/7 प्रोजेक्ट के तहत खुदी सड़कों से जनता परेशान, कंपनी को हिदायत देने या बनती कार्रवाई करने की मांग

दबकौरी गांव के पास बदबू आने पर हुआ खुलासा, पुलिस जांच में जुटी

महादेव मंदिर सकेतड़ी में जिलास्तरीय कार्यक्रम आयोजित, सैकड़ों महिलाओं ने निकाली भव्य कलश यात्राकलश यात्रा

समर एक्सप्रेस की खबर का असर

पंचकूला सेक्टर-14 में 
ट्रैफिक एडवाइजरी जारी

स्कोडा ने लॉन्च की 
नई कोडिएक एसयूवी

ओरिएंट कॉन्वेंट सीनियर सेकेंडरी स्कूल 
का 10वीं बोर्ड में शानदार प्रदर्शन

विविध


